
ວັນພະຫັດ 29 ຕຸລາ 2026 · ສະບັບທີ 010 ສະຫຼຸບຂ່າວປະຈຳວັນພຸດ 28 ຕຸລາ 2026 · 24 ຂ່າວ 20 ໜ້າ · ອ່ານຟຣີ · ສົ່ງຕໍ່ໃຫ້ໝູ່ໄດ້

ຂ່າວຕ່າງປະເທດ · 15:21 ໂມງ · ອ່ານ 9 ຄັ້ງ

ທ່ານ ວະລາດີເມຍ ປູຕິນ ຮຽກຮ້ອງໃຫ້ປະເທດຜູ້ສົ່ງແກັສທຳມະຊາດ
ເພີ່ມທະວີການຮ່ວມມື ເພື່ອຮັກສາສະຖຽນລະພາບຕະຫຼາດໂລກ

ເມື່ອວັນທີ 27 ຕຸລາ ທ່ານ ວະລາດີເມຍ ປູຕິນ
ປະທານາທິບໍດີຣັດເຊຍ ຮຽກຮ້ອງໃຫ້ບັນດາປະເທດຜູ້
ສົ່ງອອກອາຍແກັສທຳມະຊາດ ເສີມສ້າງການຮ່ວມມືໃຫ້
ແໜ້ນແຟ້ນຍິ່ງຂຶ້ນ ເພື່ອຮັກສາສະຖຽນລະພາບຂອງ
ຕະຫຼາດໂລກ.

ຜູ້ນຳຣັດເຊຍກ່າວຄຳຮຽກຮ້ອງດັ່ງກ່າວ ໃນຄຳ
ປາໄສລະຫວ່າງກອງປະຊຸມໃຫຍ່ຂອງການປະຊຸມສຸດ
ຍອດຄັ້ງທີ 8  ຂອງບັນດາປະມຸກລັດ ແລະ ຫົວໜ້າ
ລັດຖະບານ ຂອງກຸ່ມປະເທດຜູ້ສົ່ງອອກອາຍແກັສ (
GECF) ທີ່ສູນການຄ້າໂລກ ໃນກຸງມົສກູ.

ຕໍ່ໜ້າ 2

ເຫດການ · 15:31 ໂມງ

ສານປະຊາຊົນແຂວງອຸດົມໄຊ ຕັດສິນໂທດຄະດີຄ້າຂາຍສັດປ່າ
ຫວງຫ້າມ ( ລູກໝີຄວາຍ )

ໃນວັນທີ 23 ຕຸລາ 2026 ສານປະຊາຊົນແຂວງອຸດົມ
ໄຊ ໄດ້ນໍາເອົາຄະດີ ທ້າວ ສີສຸພັນ ແກ້ວປະເສີດ, ອາຍຸ 26 ປີ,
ສັນຊາດລາວ, ຊົນເຜົ່າກຶມມຸ, ອາຊີບປະຊາຊົນ, ຢູ່ບ້ານດອນ
ແອ່ນ, ເມືອງງາ, ແຂວງອຸດົມໄຊ (ຈຳເລີຍ) ໃນຂໍ້ຫາຄວາມ
ຜິດທາງອາຍາ ສະຖານ ການຄ້າຂາຍ ຫຼື ມີໄວ້ໃນຄອບຄອງ
ສັດປ່າຫວງຫ້າມ.

ເຫດການດັ່ງກ່າວ ໄດ້ເກີດຂຶ້ນໃນເວລາ 11:00 ນາທີ
ຂ ອ ງວັ ນ ທີ  4  ເ ມ ສ າ  2026,  ເ ມື່ ອ ກ ອ ງກ ວ ດ ກ າ
ຊັບພະຍາກອນທຳມະຊາດ ແລະ ສິ່ງແວດລ້ອມ ແຂວງອຸດົມ
ໄຊ ໄດ້ຮັບແຈ້ງເບາະແສຈາກ ໂຄງການອານຸລັກຫມີລາວ

ຕໍ່ໜ້າ 2

ໃນສະບັບນີ້

2 ຂ່າວຕ່າງປະເທດ

3 ເຫດການ

3 ຂ່າວພາຍໃນ

6 ເສດຖະກິດ-ສັງຄົມ

7 ທ່ອງທ່ຽວ

16 ມະຫາສານ ມື້ນີ້ : ນ້ຳມັນ, ເງິນ, ຄຳ, ຫວຍ,
ອາກາດ

17 ແຈ້ງການ

19 ກິລາ

ແຈ້ງການ
· 14:21
ໂມງ

ດ່ວນ! ລັດຖະມົນຕີ ອຄ
ອອກຄໍາສັ່ງຫ້າມຈຳກັດ
ການແຂ່ງຂັນທາງ...
ອ່ານໜ້າ 17 ▸

ຂ່າວຕ່າງ
ປະເທດ

· 09:56
ໂມງ

ໄຟໄໝ້ຮ້ານອາຫານ
ພາຍໃນສະໜາມບິນ
ນານາຊາດ ຈໍຈ໌ ບຸຊ...

ຈົ້ ທີ່ ລັ່ອ່ານໜ້າ 9 ▸

ຂ່າວຕ່າງ
ປະເທດ

· 09:48
ໂມງ

ທຣຳ ຢືນຢັນວ່າ ຈະ
ຍອມຮັບຜົນເລືອກຕັ້ງ
ກາງສະໄໝ ຫາກກ...

ຕັ້ອ່ານໜ້າ 9 ▸

ມະຫາສານ ລາຍວັນ · ຂ່າວປະຈຳວັນພຸດ 28 ຕຸລາ 2026 mahaxan.com · ອ່ານຂ່າວສົດທຸກມື້ ໜ້າ 1 / 20

ພື້ນທີ່ໂຄສະນາ
ໂຄສະນາ

44 × 25 ມມ · ຕິດຕໍ່ WhatsApp 020
5888 6182

ໃຫ້ແບຣນຂອງທ່ານ ຢູ່ໜ້າ 1 ທຸກເຊົ້າ WhatsApp 020 5888 6182

ໂຄສະນາ

ໂຄສະນາໃນ ມະຫາສານ ລາຍວັນ — ໜັງສືພິມ PDF ທີ່ຄົນລາວດາວໂຫຼດ ແລະ ຮັບທາງອີເມວ ທຸກເຊົ້າ



2 ມະຫາສານ ລາຍວັນ ຂ່າວຕ່າງປະເທດ ວັນພະຫັດ 29 ຕຸລາ 2026 · ສະບັບທີ 010

ທ່ານ ວະລາດີເມຍ ປູຕິນ ຮຽກຮ້ອງໃຫ້ປະເທດຜູ້ສົ່ງແກັສທຳມະ... (ຕໍ່ຈາກໜ້າ 1)

ໃນຄຳປາໄສ ທ່ານປູຕິນລະບຸວ່ າ
ອາຍແກັສທຳມະຊາດກວມເອົາປະມານ
ໜຶ່ງສ່ວນສີ່ຂອງການບໍລິໂພກພະລັງງານ
ທົ່ວໂລກ ແລະ ຄາດວ່າຄວາມຕ້ອງການ
ອາຍແກັສຂອງໂລກຈະສູງເຖິງ 5.5 ພັນຕື້
ແມັດກ້ອນຕໍ່ປີ ພາຍໃນກາງສະຕະວັດນີ້.

ຕ າມທັດສະນະຂອງທ່ ານປູຕິນ
ຄວາມຕຶງຄຽດໃນຕາເວັນອອກກາງ ເຊິ່ງ
ເປັນພື້ນທີ່ຜະລິດອາຍແກັສທີ່ສຳຄັນຂອງ
ໂລກ, ການຂັດຂ້ອງຂອງເສັ້ນທາງຂົນສົ່ງ
ອາຍແກັສ ແລະ ຂໍ້ຈຳກັດທີ່ບາງປະເທດ
ກຳນົດຂຶ້ນຕໍ່ກ ານຈັດຊື້ອຸປະກອນ ແລະ
ເຕັກ ໂນໂລຊີດ້ ານອາຍແກັສ ໄດ້ ເ ພີ່ມ
ຄວາມສ່ຽງທີ່ຕະຫຼາດອາຍແກັສໂລກຈະ
ເກີດຄວາມບໍ່ສົມດຸນໃນໄລຍະຍາວ.

ທ່ານເນັ້ນວ່າ ບັນຫາຮີບດ່ວນທີ່ສຸດ
ໃນຂະນະນີ້ ແມ່ນການຢຸດຊະງັກຂອງອຸ
ປະທານອາຍແກັສ.

“ອາຍແກັສຈຳນວນຫຼາຍຖືກດຶງ
ອອກຈາກຕະຫຼາດພາຍໃນໄລຍະເວລາສັ້ນ
ໆ ໃນຂະນະທີ່ຄວາມຕ້ອງກ ານຍັງຄົງບໍ່
ປ່ຽນແປງ” ຜູ້ນຳຣັດເຊຍກ່າວ.

ທ່ານກ່າວຕໍ່ວ່າ:
“ດັ່ງນັ້ນ ພວກເຮົາຈຶ່ງຈຳເປັນຕ້ອງ

ເພີ່ມປະສິດທິພາບເສັ້ນທາງຂົນສົ່ງ ໂດຍຄຳ
ນຶງເຖິງທີ່ຕັ້ ງທາງພູມສາດຂອງປະເທດ
ສະມາຊິກໃນເວທີນີ້ ແລະ ນຳໃຊ້ຂໍ້ຕົກລົງ
ແລກປ່ຽນລະຫວ່າງຝ່າຍຕ່າງໆໃຫ້ເກີດ
ປະໂຫຍດສູງສຸດ. ສິ່ງນີ້ຈະເຮັດໄດ້ງ່າຍຂຶ້ນ
ເມື່ອຕະຫຼາດອາຍແກັສມີຄວາມຍືດຫຍຸ່ນ
ແລະ ສາມາດເຄື່ອນຍ້າຍອຸປະທານໄດ້ຫຼາຍ
ຂຶ້ ນ  ໂ ດ ຍ ມີ ກ າ ນ ນຳ ໃ ຊ້ ອ າ ຍ ແ ກັ ສ
ທຳມະຊາດແຫຼວ (LNG) ຢ່າງແຜ່ຫຼາຍ
ເປັນແຮງຂັບເຄື່ອນສຳຄັນ. ການສະໜອງ
LNG ບໍ່ໄດ້ຜູກຕິດຢູ່ກັ ບທໍ່ສົ່ງອາຍແກັສ
ລະຫວ່າງປະເທດ ແລະ ໃນປັດຈຸບັນ
LNG  ກ ວມເອົ າປະມານເຄິ່ ງໜຶ່ ງຂອງ
ປະລິມານການຊື້ຂາຍອາຍແກັສທົ່ວໂລກ.”

ເ ພື່ ອ ຮັ ບ ມື ກັ ບ ສິ່ ງ ທ້ າ ທ າ ຍ ທີ່
ອຸດສາຫະກຳອາຍແກັສທົ່ວໂລກກຳລັງ
ປະເຊີນ ທ່ານປູຕິນເນັ້ນຢ້ຳວ່າ ປະເທດຜູ້
ສົ່ງອອກຈຳເປັນຕ້ອງເສີມສ້າງການຮ່ວມມື
ໃຫ້ເລິກເຊິ່ງຂຶ້ນ ແລະ ສ້າງຄວາມຮ່ວມມື
ທີ່ເປີດກວ້າງ ໂດຍອີງໃສ່ຄວາມໄວ້ວາງໃຈ,
ຜົນປະໂຫຍດຮ່ວມກັນ ແລະ ການເຄົາລົບ
ຜົນປະໂຫຍດຂອງກັນແລະກັນ.

ທ່ານລະບຸວ່າ ປະເທດສະມາຊິກ
GECF ຄອບຄອງປະລິມານສຳຮອງອາຍ
ແກັສທຳມະຊາດປະມານ 70% ຂອງ
ໂລກ ແລະ ມີສ່ວນຮ່ວມໃນການສົ່ງອອກ
ອາຍແກັສທົ່ວໂລກປະມານ 40%.

“ພາຍໃຕ້ສະຖານະການທີ່ທ້າທາຍ
ເຫຼົ່ານີ້ ພ້ອມກັບຄວາມຕ້ອງການອາຍແກັສ
ທີ່ເພີ່ມຂຶ້ນຢ່າງຕໍ່ເນື່ອງ ຜູ້ຜະລິດທົ່ວໂລກ
ຕ້ອງຮັບປະກັນວ່າຈະມີອຸປະທານທີ່ໝັ້ນຄົງ
ແລະ ເຊື່ອຖືໄດ້.  ພວກເຂົາຕ້ອງມຸ່ງໝັ້ນ
ຮັບປະກັນວ່າ ຜູ້ຊື້ຈະມີພະລັງງານຄວາມ
ຮ້ອນຢ່ າ ງພຽ ງພໍສຳລັບຄົວ ເ ຮືອນ , ມີ
ເຊື້ອເພີງສຳລັບທຸລະກິດ ແລະ ໂຮງໄຟຟ້າ
ຕະຫຼອດຈົນມີວັດຖຸດິບສຳລັບການຜະລິດ
ສານເຄມີ, ປຸ໋ຍ ແລະ ວັດສະດຸໃໝ່ໆ.”

ນອກຈາກນີ້ ທ່ານປູຕິນຍັງເນັ້ນຢ້ຳ
ເຖິງບົດບາດຂອງຣັດເຊຍໃນຕະຫຼາດອາຍ
ແ ກັສ ໂລກ  ໂດຍກ່ າວວ່ າ  ຣັດ ເ ຊຍມີ
ປະລິມານສຳຮອງອາຍແກັສທຳມະຊາດ
ຫຼາຍທີ່ສຸດໃນໂລກ ແລະ ມີອັນດັບສອງ
ໃນດ້ານການຜະລິດ.

“ຣັ ດ ເ ຊຍ ເ ປັ ນຜູ້ ຫຼິ້ ນ ສຳຄັ ນ ໃ ນ
ຕະຫຼາດອາຍແກັສໂລກ .  ພວກ ເຮົາມີ
ປະລິມານສຳຮອງອາຍແກັສທຳມະຊາດ
ຫຼາຍທີ່ສຸດໃນໂລກ ແລະ ເປັນຜູ້ຜະລິດ
ລາຍໃຫຍ່ອັນດັບສອງ. ພວກເຮົາໄດ້ສ້າງ
ກຸ່ມອຸດສາຫະກຳທີ່ມີຄວາມໂດດເດັ່ນ ເຊິ່ງ
ຊ່ວຍໃຫ້ສາມາດກະຈາຍແຫຼ່ງອາຍແກັສໄດ້
ຫຼາຍຮູບແບບ ພ້ອມທັງພັດທະນາຂະແໜງ

ການແປຮູບ ແລະ ປ່ຽນສະພາບອາຍແກັສ
ທຳມະຊາດ.

ພວກເຮົານຳໃຊ້ຖານຊັບພະຍາກອນ
ທີ່ເຂັ້ມແຂງ ພ້ອມກັບຄວາມສາມາດດ້ານ
ວິທະຍາສາດ ແລະ ອຸດສາຫະກຳ ເພື່ອ
ພັດທະນາເສດຖະກິດຂອງປະເທດ ພ້ອມ
ທັງຮັກສາບົດບາດຂອງພວກເຮົາໃນຖານະ
ຜູ້ ສ ະ ໜ ອ ງ ອ າ ຍ ແ ກັ ສ ທີ່ ມີ ຄ ວ າ ມ
ຮັບຜິດຊອບຕໍ່ຕະຫຼາດສາກົນ ແລະ ເປັນຄູ່
ຮ່ວມງານທີ່ໝັ້ນຄົງ ແລະ ເຊື່ອຖືໄດ້.”

ທ່ານ ປູຕິນ ກ່າວຕື່ມວ່າ ຄວາມ
ພະຍາຍາມໃດໆທີ່ຈະກີດກັນຣັດເຊຍອອກ
ຈາກຕະຫຼາດອາຍແກັສໂລກ ຫຼື ຂັດຂວາງ
ການພັດທະນາອຸດສາຫະກຳອາຍແກັສຂອງ
ຣັດເຊຍ ຈະສົ່ງຜົນກະທົບຮ້າຍແຮງ ແລະ
ເຮັດໃຫ້ຜູ້ບໍລິໂພກອາຍແກັສໃນປະເທດ
ອື່ນໆຕ້ອງແບກຮັບຕົ້ນທຶນທີ່ສູງຂຶ້ນ.

“ສິ່ງນີ້ແມ່ນສິ່ງທີ່ພວກເຮົາກຳລັງພົບ
ເຫັນຢູ່ໃນເອີຣົບໃນປັດຈຸບັນ ເຊິ່ງກ ານ
ຕັດສິນໃຈຍົກເລີກການນຳເຂົ້າພະລັງງານ
ຈາກຣັດເຊຍ ແລະ ຍຸດຕິສັນຍາລະຍະ
ຍາວ ກຳລັ ງສົ່ ງຜົນເສຍຕໍ່ອຸດສາຫະກຳ
ແລະ ຂະແໜງສັງຄົມຂອງພາກພື້ນນີ້.”

ກຸ່ມ GECF ກໍ່ຕັ້ງຂຶ້ນໃນປີ 2001
ແລະ ໄດ້ຮັບການຈັດຕັ້ງເປັນອົງການຢ່າງ
ເປັນທາງການໃນເດືອນທັນວາ 2008.
ເປົ້າໝາຍຂອງອົງການແມ່ນເພື່ອສົ່ງເສີມ
ກ ານຮ່ ວມ ມື  ແ ລ ະ  ກ ານສົ ນທະນ າ
ລະຫວ່ າ ງປະ ເ ທດຜູ້ ຜະລິດ  ແ ລະ  ຜູ້
ສົ່ງອອກອາຍແກັສທຳມະຊາດ ພ້ອມທັງສົ່ງ
ເສີມສະຖຽນລະພາບ ແລະ ຄວາມໝັ້ນຄົງ
ຂອງຕະຫຼາດອາຍແກັສໂລກ.

ອັດຕາການນຳເຂົ້າອາຍແກັສຈາກ
ຣັດເຊຍຂອງສະຫະພາບເອີຣົບ (EU)
ຫຼຸດລົງຢ່າງຫຼວງຫຼາຍ ຈາກ 45% ໃນປີ
2021 ເຫຼືອພຽງ 19% ໃນປີ 2025.
ແນວໃດກໍຕາມ ກ ານຂົນສົ່ງອາຍແກັສ
ທຳມະຊາດແຫຼວ (LNG) ທາງທະເລ ຍັງ

ຊ່ວຍຊົດເຊີຍການຫຼຸດລົງຂອງການສົ່ງອາຍ
ແກັສຜ່ານທໍ່ບາງສ່ວນ.

ໃນວັນອັງຄານ ທ່ານ ອາເລັກຊານ
ເ ດີ  ໂນວັກ  ( Alexander  Novak)
ຮອງນາຍົກລັດຖະມົນຕີຣັດເຊຍ ກ່າວວ່າ
ນັບແຕ່ປີ 2022 ເປັນຕົ້ນມາ ຣັດເຊຍໄດ້
ສົ່ງອອກຊັບພະຍາກອນພະລັງງານໄປຍັງ
EU ມູນຄ່າລວມ 320,700 ລ້ານໂດລາ
ສະຫະລັດ ໃນນັ້ນ ມີມູນຄ່າ 21,300
ລ້ານໂດລາ ໃນໄລຍະ 9 ເດືອນທຳອິດຂອງ
ປີ 2026.

ໃນກອງປະຊຸມ ເວທີທີ່ກຸ  ງມົສກູ
ທ່ານປູຕິນຍັງເປີດເຜີຍວ່າ ຣັດເຊຍກຳລັງ
ສຶກສາຄວາມເປັນໄປໄດ້ໃນການຮ່ວມມື
ດ້ານພະລັງງານກັບບໍລິສັດສະຫະລັດໃນ
ເຂດອາກຕິກ ໂດຍເປັນການຢືນຢັນຂ່າວ
ລ າຍ ງານກ່ອນໜ້ ານີ້ ຂ ອ ງສື່ ມ ວນຊົນ
ກ່ຽວກັບການຫາລືຄັ້ງຫຼ້າສຸດລະຫວ່າງທ່ານ
ປູຕິນກັບທ່ານ ສະຕີຟ ວິດຄອຟ (Steve
Witkoff) ທູດພິເສດຂອງທຳນຽບຂາວ.

ທ່ານປູຕິນກ່າວວ່າ:
“ຈົນຮອດບໍ່ ດົ ນມ ານີ້  ບັ ນດ າຄູ່

ຮ່ວມງານຈາກ ເອີຣົບເຄີຍຮ່ວມງານກັບ
ພວກເຮົາໃນແຫຼ່ງພະລັງງານຂອງພວກເຮົາ
ຂະນະທີ່ຄູ່ຮ່ວມງານຈາກຈີນຍັງຄົງດຳເນີນ
ງານຢູ່ທີ່ນັ້ນ. ສ່ວນໃນຂະນະນີ້ ພວກເຮົາ
ກຳລັງສຶກສາຄວາມເປັນໄປໄດ້ໃນກ ານ
ຮ່ວມມືກັບຄູ່ຮ່ວມງານຈາກສະຫະລັດ.”

ຕາມຂໍ້ມູນຈາກທາງການຣັດເຊຍ
ປະເທດສະມາຊິກ  GECF ຄອບຄອງ
ປະລິມານສຳຮອງກ໊າຊທຳມະຊາດທີ່ພິສູດ
ແລ້ວປະມານ 70% ຂອງໂລກ, ມີສັດ
ສ່ວນການຜະລິດ 38%, ການສົ່ງອອກ
ກ໊າຊທົ່ວໂລກ 42% ແລະການສົ່ງອອກ
ກ໊າຊທຳມະຊາດແຫຼວ (LNG) 47%.

ທີ່ ມ າ :
themoscowtimes/marketscreen

ສານປະຊາຊົນແຂວງອຸດົມໄຊ ຕັດສິນໂທດຄະດີຄ້າຂາຍສັດປ່າຫວ... (ຕໍ່ຈາກໜ້າ 1)

ແຂວງຫຼວງພະບາງ (Free the Bears)
ວ່ າ :  ມີກ ານລັກ ລອບຊື້ -ຂ າຍ  ສັດປ່ າ
ປະເພດຫວງຫ້າມ (ລູກຫມີຄວາຍ) ຜ່ານ
ທາງສື່ອອນລາຍ ບັນຊີ Facebook ຊື່:
“ເຮັດຫຍັງຢູ່ຮັນ (ນ້ອຍ)”. ພາຍຫຼັງຮັບ
ແຈ້ງ, ເຈົ້າໜ້າທີ່ໄດ້ວາງແຜນຮ່ວມກັນເພື່ອ
ລໍ້ຊື້ ແລະ ນັດໝາຍຈຸດຊື້-ຂາຍ ຢູ່ທີ່ຄິວລົດ
ສາຍໃຕ້  ( ບ້ ານຫ້ວຍຂຸມ , ເ ມືອງໄຊ ,

ແຂວງອຸດົມໄຊ) ໃນເວລາ 16:00 ໂມງ
ຂອງວັນດຽວກັນ.

ໃນເວລາຕໍ່ມາ, ທີມງານກວດກາ
ໄດ້ປະສານສົມທົບກັບ ເຈົ້າໜ້າທີ່ຕຳຫຼວດ
ສິ່ງແວດລ້ອມ ປກສ ແຂວງ ລົງຕິດຕາມ
ແລະ ກວດກາ ຜູ້ຕ້ອງສົງໄສ ພ້ອມດ້ວຍ
ລົດທີ່ໃຊ້ ເ ຄື່ອນຍ້າຍ ຍີ່ຫໍ້  Tricity, ສີ
ຂາວ, ທະບຽນ ບຄ 9277. ຜ່ານການ
ກວດກາ ໄດ້ພົບເຫັນລູກຫມີຄວາຍ (

ສັດປ່າປະເພດຫວງຫ້າມ )  ຈຳນວນ 2
ໂຕ, ນ້ຳໜັກ  5  ກິໂລກຼາມ ໃສ່ໄວ້ໃນ
ກະຕ່າພລາສະຕິກສີດຳ ເຊິ່ງເປັນຂອງ ທ້າວ
ສີສຸພັນ ແກ້ວປະເສີດ. ເຈົ້າໜ້າທີ່ ຈຶ່ງໄດ້
ນຳໂຕຜູ້ກ່ ຽວ ພ້ອມດ້ວຍພາຫະນະ ແລະ
ຂ ອ ງ ກ າ ງ  ມ າ ທີ່ ກ ອ ງ ກ ວ ດ ກ າ
ຊັ ບ ພ ະ ຍ າ ກ ອ ນ ທຳ ມ ະ ຊ າ ດ  ແ ລ ະ
ສິ່ງແວດລ້ອມ ເພື່ອນຳສືບສວນ-ສອບສວນ
ຕາມລະບຽບກົດໝາຍ.

ສານຕັດສິນລົງໂທດ ທ້າວ ສີສຸພັນ
ແກ້ວປະເສີດ (ຈຳເລີຍ) ມີຄວາມຜິດທາງ
ອ າຍ າ  ສະຖານ  ໂທສານຸ ໂທດ  ຂໍ້ ຫ າ
ຄ້າຂາຍ ຫຼື ມີໄວ້ໃນຄອບຄອງສັດປ່າຫວງ
ຫ້າມ: ຕັດສິນລົງໂທດ ຕັດອິດສະລະພາບ
9 ເດືອນ ແລະ ປັບໃໝ 3.000.000
ກີບ.

ການພາກໂທດ: ໂທດຕັດອິດສະລະ
ພາບ 9 ເດືອນ ແມ່ນໃຫ້ພາກໂທດ (ໂຈະ

ການປະຕິບັດໂທດ) ໄວ້ເປັນເວລາ 5 ປີ.
ຖ້າພາຍໃນ 5 ປີ ຜູ້ກ່ ຽວບໍ່ໄດ້ກະທຳຜິດ
ໃໝ່ໂດຍເຈດຕະນາອີກ ໂທດທີ່ພາກໄວ້
ນັ້ນກໍ່ຈະຕົກໄປ; ແຕ່ຖ້າຫາກກະທຳຜິດ

ໃໝ່ ຈະຕ້ອງໄດ້ປະຕິບັດໂທດໃໝ່ ລວມ
ທັງໂທດເກົ່າທີ່ພາກໄວ້ນັ້ນອີກດ້ວຍ.

ຄ່າເສຍຫາຍ ແລະ ການຮິບຂອງ
ກາງ: ໃຫ້ ທ້າວ ສີສຸພັນ ແກ້ວປະເສີດ ໃຊ້

ແທນຄ່າສິ້ນເປືອງຕ່າງໆ ໃຫ້ແກ່ ພະແນກ
ກະສິກຳ ແລະ ສິ່ງແວດລ້ອມ ແຂວງອຸດົມ
ໄຊ, ພ້ອມທັງຮິບ ໂທລະສັບມືຖື  ຍີ່ຫໍ້

Samsung ສີຂາວ 1 ເຄື່ອງ ແລະ ເຄື່ອງ
ຂອງ ຂອງຈຳເລີຍ ຕົກເປັນຂອງລັດ.

ຂ່າວໂດຍ: ສະຖານີວິທະຍຸ ແລະ
ໂທລະພາບແຂວງອຸດົມໄຊ

ຂ່າວພາຍໃນ

ຂ່າວພາຍໃນ · 15:42 ໂມງ · ອ່ານ 6 ຄັ້ງ

ກອງປະຊຸມລັດຖະມົນຕີປ້ອງກັນປະເທດອາຊຽນ ຄັ້ງທີ 20

ວັນທີ 28 ຕຸລານີ້ ຄະນະຜູ້ແທນ
ຂັ້ນສູງກະຊວງປ້ອງກັນປະເທດແຫ່ງ ສປປ
ລາວ, ນໍາໂດຍທ່ານ ພົນເອກ ຄໍາລຽງ ອຸທະ
ໄກ ສອນ ກຳມະກ ານກົມກ ານ ເ ມືອ ງ
ສູນກ າງພັກ  ຮອງນາຍົກ ລັດຖະມົນຕີ
ລັດຖະມົນຕີກ ະຊວງປ້ອງກັນປະເທດ
ແ ຫ່ ງ  ສປປ  ລ າວ  ພ້ ອມ ຄະນະ  ໄດ້
ເຂົ້າຮ່ວມກອງປະຊຸມລັດຖະມົນຕີປ້ອງກັນ
ປະ ເທດອາຊຽນ (ADMM) ຄັ້ງທີ 20
ທີ່ ເມືອງເຊບູ ປະເທດຟີລິບປີນ, ໂດຍ
ການເປັນປະທານຂອງທ່ານ ກິວເບີໂຕ ຊີ
ເທີເດໂຣ ຈູເນຍ ລັດຖະມົນຕີກະຊວງ
ປ້ອງກັນປະເທດແຫ່ງຟີລິບປີນ, ມີບັນດາ
ລັດຖະມົນຕີກ ະຊວງປ້ອງກັນປະເທດ

ຈາກປະເທດສະມາຊິກອາຊຽນ ແລະ
ກອງເລຂາອາຊຽນ ເຂົ້າຮ່ວມ.

ກອງປະຊຸມ ADMM ຄັ້ງທີ 20
ໄດ້ດຳເນີນພາຍໃຕ້ຄໍາຂວັນ: “ການນຳພາ
ອ ະ ນ າ ຄົ ດ ອ າ ຊ ຽ ນ ຂ ອ ງ ພ ວ ກ ເ ຮົ າ
ຮ່ວມກັນ” ກອງປະຊຸມໃນຄັ້ງນີ້ ເປັນການ
ເ ຕົ້ າໂຮມບັນດາລັດຖະມົນຕີປ້ອງກັນ
ປະເທດອາຊຽນ ແລະ ຜູ້ຕາງໜ້າຂັ້ນສູງ
ຈາກບັນດາປະເທດສະມາຊິກອາຊຽນ
ເພື່ອພິຈາລະນາ ແລະ ຮັບຮອງເອົາ 5 ເອ
ກະສານລິເລີ່ມໃໝ່ ລວມທັງເອກະສານ
ແນະນໍາ ວ່າດ້ວຍລະບຽບຫຼັກການ ແລະ
ພິທີກ ານໃ ນກ ານຈັດຕັ້ ງກ ອ ງປະຊຸມ
ADMM ແລະ ADMM-ບວກ ທີ່ຮ່າງ
ໂດຍ ສປປ ລາວ ແລະ ມາເລເຊຍ ແລະ

ຮັບຮອງເອົາ 2 ຖະແຫຼງການຮ່ວມມະນິລາ
ຂອງກອງປະຊຸມ ADMM ວ່າດ້ວຍວັນ
ຄົບຮອບ 20  ປີ ຂອງການສ້າງຕັ້ງກອງ
ປ ະຊຸ ມ  ADMM  ພ າຍ ໃ ຕ້ ຄຳ ຂ ວັ ນ :
“ການນຳພາອະນາຄົດອາຊຽນຂອງພວກ
ເ ຮົ າ , ຮ່ວມກັນ”  ແ ລະ ຮັບຮອງເ ອົ າ
ຖະແ ຫຼ ງກ ານຮ່ວມຂອງກ ອງປະຊຸມ
ADMM ວ່າດ້ວຍການສະເຫຼີມສະຫຼອງ
ວັນຄົບຮອບ 50 ປີ ຂອງການລົງນາມໃນ
ສົນທິສັນຍາ ວ່າດ້ວຍໄມຕີຈິດ ແລະ ການ
ຮ່ວມມືໃນອາຊີຕາເວັນອອກສ່ຽ ງໃຕ້ .
ນອກນັ້ນ, ກອງປະຊຸມ ຍັງໄດ້ສືບຕໍ່ປຶກສາ
ຫາລື ແລະ ເປັນເອກະພາບດ້ານວຽກງານ
ປິ່ນອ້ອມອື່ນໆ ທີ່ກ່ ຽວຂ້ອງ ໂດຍສະເພາະ
ກ າ ນ ກ ະ ກ ຽ ມ ໃ ຫ້ ກ ອ ງ ປ ະ ຊຸ ມ

ADMM-Plus ຄັ້ງທີ 13 ຊຶ່ງຈະຈັດຂຶ້ນ
ໃນວັນທີ 29 ຕຸລາ 2026.

ຄະນະຜູ້ແທນຂອງກະຊວງປ້ອງກັນ
ປະເທດ ແຫ່ງ ສປປ ລາວ ຍັ ງຈະໄດ້
ເ ຂົ້ າຮ່ວມກ ອງປະຊຸມບໍ່ ເ ປັນທາງກ ານ
ລັດຖະມົນຕີປ້ອງກັນປະເທດອາຊຽນ-
ອາເມຣິກາ ແລະ ອາຊຽນ-ຍີ່ປຸ່ນ ໃນວັນທີ
28  ຕຸລ າ  2026  ແ ລະ  ກ ອງປະຊຸມ
ລັດຖະມົນຕີປ້ອງກັນປະເທດອາຊຽນ-
ບວກ  ຄັ້ ງທີ  13  ໃນວັນທີ  29  ຕຸລ າ
2026 ນີ້.

( ຂ່ າ ວ :  ມິ ກ ກີ້  ແ ກ້ ວ ສຸ ວັ ນ
ໂທລະພາບກອງທັບ)

ຮັບ ມະຫາສານ ລາຍວັນ ທາງອີເມວ ຟຣີ

ຂ່າວພາຍໃນ · 16:04 ໂມງ · ອ່ານ 4 ຄັ້ງ

ປກສ ແຂວງວຽງຈັນ ສຶກສາອົບຮົມໄວລຸ້ນ 17 ຄົນ ມົ້ວສຸມຢາເສບຕິດ.
ໃນຄັ້ງວັນທີ 12 ຕຸລາ 2026 ຜ່ານມານີ້ ເຈົ້າໜ້າທີ່

ຕໍາຫຼວດພະແນກສະກັດກັ້ນ ແລະ ຕ້ານຢາເສບຕິດ ຫ້ອງຕໍາ
ຫຼວດ ປກສ ແຂວງວຽງຈັນ ໄດ້ລົງສົມທົບກັບເຈົ້າໜ້າທີ່
ກອງບັນຊາການ ປກສ ເມືອງເຟືອງ ໄດ້ເຂົ້າກວດຄົ້ນຮ້ານ
ອາຫານ ແລະ ຫ້ອງຄາຣາໂອເກະ ແຫ່ງໜື່ງ ຢູ່ບ້ານຜາສັງ
ເມືອງເຟືອງ ເຊິ່ງເປັນສະຖານທີ່ເຄື່ອນໄຫວ ຄ້າ-ຂາຍ ແລະ
ມົ້ວສຸ່ມເສບສິ່ງເສບຕິດປະເພດ ປຸມເປົ້າບັນຈູຸສານໄນຕັດ
ອ໋ອກໄຊສ໌ ແລະ ກວດພົບບັ້ງອົກຊີບັນຈຸສານໄນຕັດອ໋ອກ
ໄຊສ໌ ຈໍານວນ 1 ບັ້ງ ແລະ ປຸມເປົ້າອັດແກັດໄນຕັດອ໋ອກ
ໄຊສ໌ຈໍານວນ 4  ໜ່ວຍ ທີ່ ເ ສບໜົດແລ້ວ ພ້ອມທັງໄດ້
ກັກຕົວພາກສ່ວນທີ່ເຂົ້າມາມົ້ວສຸ່ມໃນສະຖານທີ່ ດັ່ງກ່າວ
ທັງໝົດ 17 ຄົນ,ຍິງ 4 ຄົນ ພ້ອມດ້ວຍເຄື່ອງຂອງກາງ ຈໍາ
ນວນດັ່ງກ່າວ ພ້ອມທັງໄດ້ນຳຕົວພວກກ່ຽວມາທຳກ ານ

ສືບສວນ-ສອບສວນ ສ່ວນຜູ້ຄອບຄອງ
ຂອງກາງເຈົ້າໜ້າທີ່ໄດ້ສືບຕໍ່ດໍາເນີນຄະດີ
ຕາມລະບຽບກົດໝາຍໃນຂັ້ນຕໍ່ໄປ.

ສະນັ້ ນ  ມ າໃນວັນທີ  13  ຕຸລ າ
2026 ເຈົ້າໜ້າທີ່ຕໍາຫຼວດພະແນກສະກັດ
ກັ້ນ ແລະ ຕ້ານຢາເສບຕິດ ຈິ່ງໄດ້ຈັດພິທີ

ສຶກສາອົບຮົມພວກທີ່ມົ້ວສຸມຢາເສບຕິດ
ຈໍານວນ 17  ຄົນ ຍິງ 4  ຄົນ ພາຍຫຼັ ງ
ສຶກສາອົບຮົມແລ້ວເຈົ້າໜ້າທີ່ໄດ້ມອບໃຫ້

ຜູ້ປົກຄອງຮັບເອົາເມື່ອສຶກອົບຮົມຢູ່ຂັ້ນ
ຄອບຄົວຕື່ມອີກ.

ຂ່າວ ປ້ອງກັນຄວາມສະຫງົບ

ຂ່າວພາຍໃນ · 14:56 ໂມງ · ອ່ານ 4 ຄັ້ງ

ໄວລຸ້ນສູບປຸ່ມເປົ້ າ 17 ຄົນ ຖືກເຈົ້າໜ້າທີ່ກັກຕົວມາສຶກສາອົບຮົມ
ໃນຄັ້ງວັນທີ 12 ຕຸລາ 2026 ຜ່ານມານີ້ ເຈົ້າໜ້າທີ່

ຕໍາຫຼວດພະແນກສະກັດກັ້ນ ແລະ ຕ້ານຢາເສບຕິດ ຫ້ອງ
ຕໍາຫຼວດ ປກສ ແຂວງວຽງຈັນ ໄດ້ລົງສົມທົບກັບເຈົ້າໜ້າທີ່
ກອງບັນຊາການ ປກສ ເມືອງເຟືອງ ໄດ້ເຂົ້າກວດຄົ້ນຮ້ານ
ອາຫານ ແລະ ຫ້ອງຄາຣາໂອເກະ ແຫ່ງໜື່ງ ຢູ່ບ້ານຜາສັງ
ເມືອງເຟືອງ ເຊິ່ງເປັນສະຖານທີ່ເຄື່ອນໄຫວ ຄ້າ-ຂາຍ ແລະ
ມົ້ວສຸ່ມເສບສິ່ງເສບຕິດປະເພດ ປຸມເປົ້າບັນຈູຸສານໄນຕັດ
ອ໋ອກໄຊສ໌ ແລະ ກວດພົບບັ້ງອົກຊີບັນຈຸສານໄນຕັດອ໋ອກ

ໄຊສ໌ ຈໍານວນ 1 ບັ້ງ ແລະ ປຸມເປົ້າອັດແກັດໄນຕັດອ໋ອກ
ໄຊສ໌ຈໍານວນ 4 ໜ່ວຍ ທີ່ເສບໜົດແລ້ວ ພ້ອມທັງໄດ້
ກັກຕົວພາກສ່ວນທີ່ເຂົ້າມາມົ້ວສຸ່ມໃນສະຖານທີ່ ດັ່ງກ່າວ
ທັງໝົດ 17 ຄົນ,ຍິງ 4 ຄົນ ພ້ອມດ້ວຍເຄື່ອງຂອງກາງ ຈໍາ
ນວນດັ່ງກ່າວ ພ້ອມທັງໄດ້ນຳຕົວພວກກ່ຽວມາທຳການ
ສືບສວນ-ສອບສວນ ສ່ວນຜູ້ຄອບຄອງຂອງກາງເຈົ້າໜ້າທີ່
ໄດ້ສືບຕໍ່ດໍາເນີນຄະດີຕາມລະບຽບກົດໝາຍໃນຂັ້ນຕໍ່ໄປ.

ສະນັ້ນ ມາໃນວັນທີ 13 ຕຸລາ 2026 ເຈົ້າໜ້າທີ່

ຕໍາຫຼວດພະແນກສະກັດກັ້ນ ແລະ ຕ້ານຢາ
ເສບຕິດ ຈິ່ງໄດ້ຈັດພິທີສຶກສາອົບຮົມພວກ

ທີ່ມົ້ວສຸມຢາເສບຕິດ ຈໍານວນ 17 ຄົນ ຍິງ
4  ຄົ ນ  ພ າຍຫຼັ ງສຶ ກ ສ າອົ ບ ຮົ ມ ແ ລ້ ວ

ເຈົ້າໜ້າທີ່ໄດ້ມອບໃຫ້ຜູ້ປົກຄອງຮັບເອົາ
ເມື່ອສຶກອົບຮົມຢູ່ຂັ້ນຄອບຄົວຕື່ມອີກ.

ຂ່ າ ວ  ປ້ ອ ງກັ ນຄວ າມ ສະຫງົ ບ
ແຂວງວຽງຈັນ:ຈັນດາລາ

ມະຫາສານ ລາຍວັນ · ຂ່າວປະຈຳວັນພຸດ 28 ຕຸລາ 2026 mahaxan.com · ອ່ານຂ່າວສົດທຸກມື້ ໜ້າ 4 / 20

ບໍ່ມີເວລາອ່ານ? ກົດຟັງໄດ້ເລີຍ

ໂຄສະນາ

ທຸກຂ່າວໃນ mahaxan.com ມີສຽງອ່ານພາສາລາວ — ຟັງຂະນະຂັບລົດ ຫຼື ເຮັດວຽກ. ເປີດຂ່າວໃດກໍໄດ້
ແລ້ວກົດ ▶ ຟັງ.



5 ມະຫາສານ ລາຍວັນ ຂ່າວພາຍໃນ ວັນພະຫັດ 29 ຕຸລາ 2026 · ສະບັບທີ 010

ຂ່າວພາຍໃນ · 09:32 ໂມງ · ອ່ານ 4 ຄັ້ງ

ປະທານປະເທດ ແຫ່ງ ສປປ ລາວ ອ່ານສານອວຍພອນ ກອງປະຊຸມພຸດທະສາສະໜາໜານໄຫ່
ຄັ້ງທີ 11

- ນ້ອມນະມັດສະການ ພະອາຈານໃຫຍ່ ອິນ ຊູນ
ປະທານຜູ້ກໍ່ ຕັ້ງກອງປະຊຸມໂຕະມົນພຸດທະສາສະໜາ ໜານ
ໄຫ່.

- ນ້ອມນະມັດສະການ ພະອາຈານໃຫຍ່ ມະຫາເວດ
ມະເສໄນ ປະທານສູນກາງອົງການ ພຸດທະສາສະໜາສໍາພັນ
ແຫ່ງ ສປປ ລາວ.

- ນ້ອມນະມັດສະການ ແລະ ເຄົາລົບນັບຖື ມາຍັງ
ບັນດາຜູ້ນຳທາງພຸດທະສາສະໜາ, ກ ານນຳພັກ -ລັດ, ຜູ້
ຊ່ ຽ ວຊ ານ , ນັກ ວິຊ າກ ານ  ແ ລະ  ເ ພື່ ອນມິດພຸດທະ
ສາສະນິກະຊົນ ຈາກບັນດາປະເທດ ແລະ ເຂດແຄວ້ນ ຈາກ
ພາກພື້ນ ແລະ ສາກົນ, ພະເຖຣານຸເຖຣະ ແລະ ບັນດາ
ຜູ້ແທນ ທີ່ນັບຖື ແລະ ຮັກແພງ.

ຂ້າພະເຈົ້າ ມີຄວາມພາກພູມໃຈຢ່າງຍິ່ງທີ່ອົງການພຸດ

ທະສາສະໜາສໍາພັນ ແຫ່ງ ສປປ ລາວ ກໍຄື
ສປປ ລາວ ໄດ້ຮັບກຽດເປັນເຈົ້າພາບຮ່ວມ
ກັບ ສະມາຄົມພຸດທະສາສະໜາ ນະຄອນ
ເສິນເຈິ້ນ ແລະ ວັດຫົງຟ້າ, ສປ ຈີນ ຈັດ
ກອງປະຊຸມພຸດທະສາສະໜາໜານໄຫ່ ຄັ້ງ
ທີ 11 ທີ່ ນະຄອນຫລວງວຽງຈັນ ສປປ
ລາວ ແ ຕ່ວັນທີ  25-30  ຕຸລ າ 2026
ພາຍໃຕ້ຫົວຂໍ້: “ຕົ້ນກຳເນີດອັນດຽວກັນ,
ຮ່ວມ ປະນິທານດຽວກັນ, ສູ່ຄວາມຮຸ່ງ
ເຮືອງສີວິໄລຮອບດ້ານ” ໃນມື້ນີ້.

ຂ້າພະເຈົ້າຂໍສະແດງຄວມຊົມເຊີຍ
ແລະ ຕີລາຄາສູງຕໍ່ໝາກຜົນອັນເປັນຮູບ
ປະທຳ ຂອງກອງປະຊຸມ ໃນແຕ່ລະຄັ້ງຜ່ານ
ມາ ທີ່ ໄດ້ນຳ ເ ອົ າປະໂຫຍດແ ທ້ຈິ ງແ ກ່

ສັງຄົມນັ້ນ ໄດ້ສະແດງໃຫ້ເຫັນເຖິງຄວາມ
ພະຍາ ຍາມອັນບໍ່ຮູ້ອິດຮູ້ ເ ມື່ອຍ ແລະ
ການອຸທິດກໍາລັງແຮງຮອບດ້ານ ຂອງບັນດາ
ພະອາຈານໃຫຍ່ ກໍຄື ຄະນະກຳມະການ
ທຸກພາກສ່ວນທີ່ໄດ້ຮ່ວມແຮງຮ່ວມໃຈ
ເຜີຍແຜ່ພຸດທະສາສະໜາ ກໍຄື ຫລັກຄຳ
ສອນຂອງພະພຸດທະເຈົ້າໃຫ້ເຂົ້າເຖິງຈິດໃຈ
ຂອງປະຊາຊົນ ຜູ້ທີ່ເຊື່ອຖືສາສະໜາພຸດນັບ
ມື້ນັບກວ້າງຂວາງ.

ໃນນາມຕົວແທນຂອງປະຊາຊົນ
ລາວບັນດາເຜົ່ າ ກໍຄືໃນນາມສ່ວນຕົວ,
ຂ້ າ ພ ະ ເ ຈົ້ າ ຂໍ ສົ່ ງຄຳ ອ ວຍພອນ  ດ້ ວ ຍ
ໄມຕີຈິດອັນອົບອຸ່ນ ແລະ ຄວາມຊົມເຊີຍ
ອັນປະເສີດມາຍັງກອງປະຊຸມໂຕະມົນພຸດ

ທະສາສະໜາ ໜານໄຫ່ ຄັ້ງທີ 11 ນີ້ຢ່າງ
ສຸດອົກສຸດໃຈ.

ຂ້າພະເຈົ້າ ມີຄວາມເຊື່ອໝັ້ນຢ່າງ
ແຮງກ້າວ່າ ກອງປະຊຸມຄັ້ງນີ້ , ຈະເປັນ
ບາດກ້າວທີ່ສໍາຄັນໃນການຮັດແໜ້ນສາຍ
ພົວພັນມິດຕະພາບ, ຄວາມສາມັກຄີ ແລະ
ການຮ່ວມມືທີ່ດີ ລະຫວ່າງບັນດາປະເທດ
ທີ່ເຂົ້າຮ່ວມກອງປະຊຸມໃນຄັ້ງນີ້ ແລະ ຈະ
ນໍາເອົາຜົນປະໂຫຍດອັນໃໝ່ໃຫຍ່ຫລວງ
ແລະ ຄວາມສະຫງົບສຸກ ມາໃຫ້ແກ່ມວນ
ມະນຸດ ຕາມພຸດທໍາຄໍາສອນຂອງ ພະສາສະ
ດາສໍາມາສໍາພຸດທະເຈົ້າ.

ທ້າຍສຸດນີ້ , ຂໍອວຍພອນໄຊອັນ
ປະເສີດ ມາຍັງບັນດາພະອາຈານໃຫຍ່ຜູ້ນຳ

ທາງພຸດທະສາສະໜາແຕ່ລະປະເທດ ແລະ
ເຂດແຄວ້ນ, ພະເຖຣານຸເຖຣະ ແລະ ຜູ້
ເ ຂົ້ າ ຮ່ ວ ມ ກ ອ ງປ ະ ຊຸ ມ ທັ ງໝົ ດ ຈົ່ ງມີ
ສຸຂະພາບແ ຂງແ ຮງ, ມີພະລະນາໄມ
ສົມບູນ.

ຂໍອວຍພອນໃຫ້ ກອງປະຊຸມໂຕະ
ມົນພຸດທະສາສະໜາໜານໄຫ່ ຄັ້ງທີ 11
ນີ້  ທີ່ ເ ປີດຂຶ້ນຢູ່ນະຄອນຫລວງວຽງຈັນ
ແຫ່ງ ສປປ ລາວ ຈົ່ງປະສົບຜົນສຳເລັດຢ່າງ
ງົດງາມ.

ຂ່າວພາຍໃນ · 10:44 ໂມງ · ອ່ານ 3 ຄັ້ງ

ຕັດສິນປະຫານຊີວິດຊາຍສັນຊາດຫວຽດນາມຂໍ້ຫາ ຂົນສົ່ງຢາບ້າ 400,000 ເມັດ,ໃຊ້ເອກະສານປອມ
ວັນທີ 23 ຕຸລາ 2026 ສານປະຊາຊົນແຂວງອຸດົມ

ໄຊ ໄດ້ຕັດສິນ ລົງໂທດປະຫານຊີວິດ ທ້າວ ວ່າງອາມິງ ຫລື
ໄຖວ່າງ, ອາຍຸ 35 ປີ, ສັນຊາດຫວຽດນາມ, ຊົນເຜົ່າມົ້ງ,
ອາຊີບປະຊາຊົນ, ບ້ານ ກ້າ ຮາວ, ເມືອງ ດຽນບຽນ, ສສ
ຫວຽດນາມ, ປັດຈຸບັນຢູ່ ບ້ານ ປາງຫົກ , ເມືອງ ໃໝ່,
ແຂວງ ຜົ້ງສາລີ ຖືກຫາວ່າ: ການຂົນສົ່ງຢາບ້າ, ມີຢາບ້າໄວ້
ໃນຄອບຄອງ ແລະ ການນໍາໃຊ້ເອກະສານປອມ, ຖືກ
ກັກຕົວ: ວັນທີ 4 ມິຖຸນາ

2025, ສານປະຊາຊົນແຂວງ ອຸດົມໄຊ ໄດ້ຕັດສິນ
ແລ້ວ ຕາມຄໍາຕັດສິນ ເລກທີ 228/ຂຕ.ອ, ລົງວັນທີ 23
ຕຸລາ 2026. ລົງໂທດປະຫານຊີວິດ ທ້າວ ວ່າງອາມິງ ຫລື
ໄຖວ່າງ (ຈໍາເລີຍ) ໃນຂໍ້ຫາ ການຂົນສົ່ງຢາບ້າ ແລະ ມີຢາ
ບ້າໄວ້ໃນຄອບຄອງ ແລະ ລົງໂທດຕັດອິດສະລະພາບທ້າວ
ວ່າງອາມິງ ຫລື ໄຖວ່າງ (ຈໍາເລີຍ) ສາມເດືອນ ແລະ ປັບ
ໃໝ 3,000,000 ກີບ ໃນຂໍ້ຫາ ການນໍາໃຊ້ເອກະສານ
ປອມ ລວມໂທດ ປະຫານຊີວິດ, ຮີບຢາບ້າ ຈໍານວນ 200

ມັດ ມີ  400,000  ເມັດ ນໍ້ າໜັກ  40
ກິໂລກຣາມ ຂອງທ້າວ ວ່າງອາມິງ ຫຼື ໄຖ
ວ່າງ (ຈໍາເລີຍ) ແລະ ຮີບປື້ມສຳມະໂນຄົວ
ປອມ ສະບັບ ເລກທີ 757, ລົງວັນທີ 13
ພະຈິກ 2015 ມາທໍາລາຍຖິ້ມ; ຮີບລົດ

ຍີ່ ຫໍ້  ໂ ຕ ໂ ຍ ຕ້ າ  ລີ ໂ ວ  ( TOYOTA
REVO)  ສີ ຂ າ ວ  ທ ະ ບ ຽ ນ  ກຳ ແ ພ ງ
ນ ະ ຄ ອ ນ  ຂ ພ  3979  ເ ລ ກ ຈັ ກ
1GD1155985,  ເ ລ ກ ຖັ ງ
MROBA3CD400152015  ແ ລ ະ

ຮີບ ໂທລະສັບ  ມືຖື  ຍີ່ ຫໍ້  ໄອ ໂຟນ  (
IPHONE) 12 ສີຂາວ ໜຶ່ງເຄື່ອງທີ່ນໍາ
ໃຊ້ ເຂົ້າໃນການກະທໍາຜິດ ມາເປັນຂອງ
ລັດ; ຖ້າຝ່າຍໃດບໍ່ພໍໃຈຕໍ່ຄໍາຕັດສິນສະບັບ
ນີ້ ມີສິດຂໍອຸທອນ ຫລື ສະເໜີຄັດ ຄ້ານໄດ້

ພາຍໃນກໍານົດ 20 ວັນ ນັບແຕ່ວັນລົງຄໍາ
ຕັດສິນເປັນຕົ້ນໄປ.

ຂ່ າ ວ :  ສ ະ ຖ ານີ ວິ ທ ະ ຍຸ  ແ ລ ະ
ໂທລະພາບແຂວງອຸດົມໄຊ

ເສດຖະກິດ-ສັງຄົມ · 23:39 ໂມງ · ອ່ານ 1 ຄັ້ງ

ຕະຫຼາດສົດໂນນຄໍ້ ກຽມພ້ອມຮອບດ້ານສະໜອງສິນຄ້າໃນໄລຍະບຸນອອກພັນສາ ປະຈຳປີ 2026
ທ່ານ ວຽງຄຳ ລໍວັນໄຊ ຫົວໜ້າຈັດສັນຕະຫຼາດສົດ

ໂນນຄໍ້ ໄດ້ໃຫ້ຮູ້ວ່າ: ໃນໄລຍະບຸນອອກພັນສາ ປະຈຳປີ
2026 ນີ້, ຕະຫຼາດໄດ້ກະກຽມສິນຄ້າເຄື່ອງອຸປະໂພກ-
ບໍລິໂພກຫຼາຍປະເພດ ໃຫ້ມີປະລິມານພຽງພໍຮອງຮັບ
ຄວາມຕ້ອງການຂອງປະຊາຊົນທີ່ຈະຈັບຈ່າຍຊື້-ຂາຍສິນຄ້າ
ເພື່ອກະກຽມອາຫານການກິນ ແລະ ຮ່ວມກິດຈະກຳບຸນ
ປະເພນີຕາມຮີດຄອງປະເພນີລາວ. ພ້ອມນີ້, ຕະຫຼາດຍັງໄດ້
ວາງມາດຕະການຄຸ້ມຄອງລາຄາສິນຄ້າຢ່າງເຂັ້ມງວດ ໂດຍ

ຫ້າມຜູ້ຄ້າຂາຍສວຍໂອກາດຂຶ້ນລາຄາ ຫຼື ກັ ກຕຸນສິນຄ້າ
ຕາມອຳເພີໃຈ, ພ້ອມກຳນົດໃຫ້ຜູ້ຄ້າຂາຍຕິດປ້າຍລາຄາ
ສິນຄ້າໃຫ້ຊັດເຈນ ເພື່ອໃຫ້ຜູ້ບໍລິໂພກສາມາດກວດສອບ
ລາຄາໄດ້ ແລະ ໄດ້ຮັບຄວາມເປັນທຳໃນການຊື້-ຂາຍ,
ພ້ອມທັງວາງມາດຕະການຢ່າງເຂັ້ມງວດ ໂດຍຫ້າມຊາວ
ຄ້າຂາຍນຳເອົາວັດຖຸລະເບີດ ແລະ ອຸປະກອນຈຸດລະເບີດ
ທຸກປະເພດ ເຊັ່ນ: ບັ້ງໄຟດອກ, ບັ້ງພຸ, ກະໂພດ ແລະ ອື່ນ
ໆ ມາວາງຈຳໜ່າຍພາຍໃນບໍລິເວນຕະຫຼາດໂດຍເດັດຂາດ.

ຖ້າກວດພົບຜູ້ຄ້າຂາຍລະເມີດຂໍ້ຫ້າມດັ່ງ
ກ່າວ ຈະຖືກດຳເນີນການຕາມລະບຽບ
ການທີ່ກ່ ຽວຂ້ອງຢ່າງເຄັ່ງຄັດ.

ສຳລັບສິນຄ້າທີ່ໄດ້ຂາຍດີໃນໄລຍະ
ບຸນອອກພັນສານີ້  ແມ່ນສິນຄ້າປະເພດ

ເຄື່ອງເຮັດກິດຈະກຳທາງສາສະໜາ ເຊັ່ນ:
ທູບ, ທຽນ, ເຄື່ອງສັງຄະທານ, ລວມທັງ
ເຂົ້າປຸ້ນ, ຊີ້ນ, ປາ, ຜັກ ແລະ ອື່ນໆ.

ຕ ະ ຫຼ າ ດ ສົ ດ ໂ ນ ນ ຄໍ້  ເ ປີ ດ ໃ ຫ້
ບໍ ລິ ກ າ ນ ທຸ ກ ວັ ນ  ເ ລີ່ ມ ແ ຕ່ ເ ວ ລ າ

5:00-18:30 ໂມງ ເພື່ອອຳນວຍຄວາມ
ສະດວກໃຫ້ແກ່ປະຊາຊົນໃນການຈັບຈ່າຍ
ຊື້-ຂາຍສິນຄ້າ ໃນໄລຍະບຸນອອກພັນສາ
ໃຫ້ເປັນໄປຢ່າງສະດວກ ແລະ ຮຽບຮ້ອຍ.

ຂ່າວ-ພາບ: ທະນູທອງ

ເສດຖະກິດ-ສັງຄົມ · 16:05 ໂມງ · ອ່ານ 1 ຄັ້ງ

ສປປ ລາວ ຍັງຜະເຊີນກັບສິ່ງທ້າທາຍຫຼາຍດ້ານໃນວຽກງານຕ້ານການຄ້າມະນຸດ
ທ່ ານ  ພັອ  ກິແ ກ້ວ  ຈັນທະລັ ງສີ  ຫົວໜ້ າກົມ

ຕຳຫຼວດສະກັດກັ້ນ ແລະ ຕ້ານການຄ້າມະນຸດ, ກະຊວງ
ປ້ອງກັນຄວາມສະຫງົບ ໄດ້ໃຫ້ສຳພາດຕໍ່ນັກຂ່າວໃນວັນທີ
20 ຕຸລາ 2026 ນີ້ວ່າ: ສະພາບການຄ້າມະນຸດທີ່ເກີ ດຂຶ້ນ
ຫຼາຍໃນປີ 2025 ເປັນຕົ້ນການແຕ່ງດອງທີ່ມີລັກສະນະ
ແອບແຝງ ໂດຍສວຍໃຊ້ສື່ສັງຄົມອອນລາຍສະເໜີຄ່າດອງ
ສູ ງ, ມີກ ານບັ ງຄັບ , ມີກ ານຕົວະຍົວະ , ປອມແ ປງ
ເອກະສານ ແລະ ອື່ນໆ. ໃນປີ 2025 ພົບເຫັນແມ່ຍິງ

ລ າ ວ ຖື ກ ຫຼ ອ ກ ລ ວ ງ ໄ ປ ແ ຕ່ ງ ດ ອ ງຢູ່ ຕ່ າ ງ ປ ະ ເ ທ ດ
ຈຳນວນຫຼ າຍ ;  ກ ານຮັບຈ້ າ ງຖືພ າແ ທນ ( ອຸ້ ມ ບຸນ )
ກ າຍເປັນອາຊະຍາກຳຮູບແບບໃໝ່ ໂດຍມີກ ານເປີດ
ໂຮງໝໍ ຫຼື ຄລີນິກບັງໜ້າ ແຕ່ເບື້ອງຫຼັງແມ່ນການປະສົມ
ພັນທຽມ ເພື່ອນຳສົ່ງເດັກອອກຕ່າງປະເທດ. ພ້ອມນີ້, ຍັງ
ມີກ ານຂູດຮີດແຮງງານ ແລະ ການຄ້າປະເວນີ ຊຶ່ງມັກ
ເກີດຂຶ້ນຢູ່ຕາມສະຖານທີ່ຕ່າງໆ ໂດຍມີການກັກຂັງໜ່ວງ
ໜ່ຽວຈຳກັດອິດສະລະພາບຂອງຜູ້ອອກແຮງງານ. ເນື່ອງ

ຈາກແຮງງານສ່ວນຫຼາຍຖືກຊັກຈູງຜ່ານສື່
ອອນລາຍ  ເ ມື່ ອ ເ ຮັດວຽ ກ ບໍ່ ໄດ້ຕ າມ
ເປົ້າໝາຍກຳນົດ ກໍຈະຖືກບັງຄັບ, ຈຳກັດ
ອິດສະລະພາບ ແລະ ບັງຄັບໃຫ້ເຮັດວຽກ
ລ່ວງເວລາ.

ຕໍ່ກັ ບບັນຫາດັ່ງກ່າວ, ກົມຕຳຫຼວດ
ສະກັດກັ້ນ ແລະ ຕ້ານກ ານຄ້າມະນຸດ
ໂ ດ ຍ ພ າ ຍ ໃ ຕ້ ກ າ ນ ນຳ ພ າ ຊີ້ ນຳ ຂ ອ ງ
ລັ ດ ຖ ະ ບ າ ນ  ໂ ດ ຍ ສ ະ ເ ພ າ ະ ຄ ະ ນ ະ
ກຳມະກ ານຕ້ານກ ານຄ້າມະນຸດລະດັບ
ຊາດ, ແຂວງ, ເມືອງ ໄດ້ຊີ້ນຳຂະແໜງການ
ຢູ່ສູນກາງ ແລະ ທ້ອງຖິ່ນ ຈັດຕັ້ງປະຕິບັດ
ວຽກງານຢ່າງຕັ້ງໜ້າ ເປັນຕົ້ນວຽກງານການ
ປ້ອງກັນສະກັດກັ້ນ ໂດຍສະເພາະການ
ໂຄສະນາປູກຈິດສຳນຶກໄດ້ເນັ້ນໃສ່ກ ານ
ຕອບໂຕ້ກັບທ່າອ່ຽງອາຊະຍາກຳຮູບແບບ
ໃໝ່ ແລະ ການນຳໃຊ້ເຕັກໂນໂລຊີ ເຊັ່ນ:
ດ້ານສື່ມວນຊົນ ແລະ ອອນລາຍ: ໄດ້
ເຜີຍແຜ່ສະປອດໂຄສະນາ ເພື່ອແຈ້ງເຕືອນ
ປະຊາຊົນ (ສຽງເຕືອນທີ່ຄວນຟັງ, ວຽກ
ໃນຝັນ, ຍ້ອນຄວາມລຳບາກຈຶ່ງຖືກຕົວະ,
ເ ຕື ອນສະຕິກ່ ອນແ ຕ່ ງດອ ງ) ;  ກ ານ

ສອດແຊກເຂົ້າໃນຫຼັກສູດກ ານສຶກສາ:
ເປັນບາດກ້າວສຳຄັນໃນປີ 2025, ໄດ້
ສຳເລັດການສອດແຊກວຽກງານຕ້ານການ
ຄ້ າມະນຸດ ເ ຂົ້ າໃນຫຼັກ ສູດວິຊ າສຶກ ສາ
ພົນລະເມືອງ (ມ.ຕົ້ນ-ມ.ປາຍ) ພ້ອມທັງ
ໄດ້ແ ຈກ ຢາຍປຶ້ມອ່ ານ ເ ສີມຫຼ າຍກ ວ່ າ
6.250 ຫົວ ໃຫ້ບັນດາໂຮງຮຽນໃນທົ່ວ
ປະເທດ. ນອກນີ້, ຄະນະກຳມະການຂັ້ນ
ແຂວງ ແລະ ເມືອງ ຍັງໄດ້ລົງໂຄສະນາ
ເຜີຍແຜ່ເຖິງ 983 ຄັ້ງ, ມີຜູ້ເຂົ້າຮ່ວມເຖິງ
126.616 ຄົນ, ຍິງ 56.216 ຄົນ.

ສຳລັບວຽກງານການດຳເນີນຄະດີ
ແລະ ບັງຄັບໃຊ້ກົດໝາຍ ເຈົ້າໜ້າທີ່ໄດ້ສຸມ
ໃສ່ແກ້ໄຂຄະດີຢ່າງຕັ້ງໜ້າ ໂດຍສະເພາະ
ກ ານມ້າງເຄືອຂ່າຍອາຊະຍາກຳໃນເຂດ
ເສດຖະກິດພິເສດ ແລະ ການສະກັດກັ້ນ
ກ ານແຕ່ງດອງແອບແຝງ ຊຶ່ ງເຈົ້ າໜ້າທີ່
ຕຳຫຼວດ (ປກສ) ໄດ້ຮັບຄະດີເຂົ້າໃໝ່
45  ເລື່ອງ, ມີຜູ້ຖືກຫາ 119 ຄົນ, ຍິງ
75 ຄົນ. ໃນນັ້ນ, ຕ່າງປະເທດ 36 ຄົນ,
ສາມາດກູ້ໄພ ແລະ ຊ່ວຍເຫຼືອຜູ້ຖືກເຄາະ
ຮ້າຍ 86 ຄົນ, ຍິງ 80 ຄົນ, ຊຶ່ງເປັນເດັກ

ອາຍຸຕ່ຳກວ່າ 18 ປີ ເຖິງ 71 ຄົນ. ຜົນ
ກ ານແ ກ້ໄຂໄດ້ສະຫຼຸບສຳນວນສົ່ ງໃຫ້
ອົງການໄອຍະການປະຊາຊົນ 36 ເລື່ອງ
ແລະ ພວມສືບສວນ-ສອບສວນ 16
ເລື່ອງ. ສ່ວນວຽກງານການປົກປ້ອງ ແລະ
ຊ່ວຍເຫຼືອຜູ້ເຄາະຮ້າຍໄດ້ມີການຍົກລະດັບ
ກົນໄກການຊ່ວຍເຫຼືອໃຫ້ມີຄວາມວ່ອງໄວ
ແລະ ກວມເອົາຫຼາຍພື້ນທີ່ຫຼາຍຂຶ້ນ ເປັນ
ຕົ້ນກ ານຊ່ວຍເຫຼືອໂດຍກົງ: ສູນໃຫ້ຄຳ
ປຶກສາ ແລະ ປົກປ້ອງແມ່ຍິງ-ເດັກນ້ອຍ
ສາມາດຕ້ອນຮັບ ແລະ ຊ່ວຍເຫຼືອຜູ້ເຄາະ
ຮ້າຍເຂົ້າພັກເຊົາໄດ້ 34 ຄົນ, ຍິງ 29 ຄົນ,
ສູນກາງຊາວໜຸ່ມ ກໍໄດ້ໃຫ້ຄຳປຶກສາແກ່
ໄວໜຸ່ມ -ຊາວໜຸ່ມຈຳນວນ 889  ຄັ້ ງ.
ກ ານຮ່ວມມືກັບອົງກ ານຈັດຕັ້ ງສັງຄົມ ,
ຂະແໜ ງກ ານລັດ (ທັ ງສູນກ າງ ແລະ
ທ້ອງຖິ່ນ ເປັນຕົ້ນ ແຂວງສະຫວັນນະເຂດ
ແລະ ແຂວງຫຼວງນ້ຳທາ)  ໄດ້ເພີ່ມທະວີ
ກ ານປະສານສົມທົບກັບສະມາຄົມບ້ານ
ແສງສະຫວ່າງ ໃນການຈັດຕັ້ງປະຕິບັດ
ໂຄງກ ານຊ່ວຍເຫຼືອ , ສາມາດລົງພື້ນທີ່
ຊ່ວຍເຫຼືອກຸ່ມສ່ຽງ, ໄວໜຸ່ມວ່າງງານ ແລະ

ແຮງງານລາວທີ່ກັ ບຈາກຕ່າງປະເທດ ໃຫ້
ໄດ້ຮັບການພັດທະນາສີມືແຮງງານ, ຊອກ
ວຽກ ເຮັດງານທຳໃນລະບົບທີ່ຖືກຕ້ອງ
ແ ລະ  ສົ່ ງ ເ ສີມ ໃຫ້ຜູ້ ດ້ ອຍໂອກ າດໄດ້
ເຂົ້າເຖິງກ ານສຶກສາຢ່າງເປັນຮູບປະທຳ,
ພ້ອມທັງຂະຫຍາຍຕາໜ່າງການຊ່ວຍເຫຼືອ
ຂັ້ນທ້ອງຖິ່ນ ຊຶ່ງບັນດາແຂວງໄດ້ສ້າງຄວາມ
ເຂັ້ມແຂງໃຫ້ແກ່ສູນປົກປ້ອງຂັ້ນແຂວງ
ໂດຍສະເພາະກ ານຮອງຮັບແຮງງານທີ່
ຖືກຫຼອກລວງຈາກບັນດາເຂດເສດຖະກິດ
ພິເສດ ແລະ ການແກ້ໄຂບັນຫາແບບມອບ
ເໝົາ ໂດຍເນັ້ນການສົ່ງກັບຄືນສູ່ພູມລຳເນົາ
ຢ່າງປອດໄພ ພ້ອມທັງມອບເງິນອຸດໜູນ
ເບື້ອງຕົ້ນ.

ທ່ານ ພັອ ກິແກ້ວ ຈັນທະລັງສີ ຍັງ
ໃຫ້ຮູ້ອີກວ່າ: ສຳລັບວຽກງານການພົວພັນ
ຮ່ວມມືກັບຕ່າງປະເທດ ແລະ ສາກົນ ໃນ
ປີ 2025, ວຽກງານພົວພັນຮ່ວມມືໄດ້
ມີ ກ ານ ເ ຄື່ ອ ນ ໄຫວທີ່ ພົ້ ນ ເ ດັ່ ນ  ໂດຍ
ສະເພາະກະຊວງການຕ່າງປະເທດ ໄດ້ເປັນ
ເຈົ້ າກ ານໃນການກະກຽມຄວາມພ້ອມ
ເພື່ອຈັດກອງປະຊຸມໜ່ວຍງານວິຊາການ

ສປປ ລາວ ຍັງຜະເຊີນກັບສິ່ງທ້າທາຍຫຼາຍດ້ານໃນວຽກງານຕ້າ... (ຕໍ່ຈາກໜ້າ 6)

ຕ້ານການຄ້າມະນຸດຮ່ວມກັບອົງການຈັດຕັ້ງ
ສ າກົ ນ  ສິ່ ງທີ່ ພົ້ ນ ເ ດັ່ ນ ທີ່ ສຸ ດ ຄື  ກ ານ
ກະກຽມຈັດກອງປະຊຸມຄະນະຈຸດປະສານ
ງານແຫ່ງຊາດ ເພື່ອຈັດຕັ້ງປະຕິບັດຂໍ້ຕົກລົງ
ສາກົນ ວ່າດ້ວຍການເຄື່ອນຍ້າຍຖິ່ນຖານ
ຢ່ າ ງປ ອ ດ ໄພ ,  ເ ປັ ນ ລ ະ ບ ຽ ບ  ແ ລ ະ
ປົກ ກ ະຕິ  ( GCM)  ຊຶ່ ງເ ປັນບາດກ້ າວ
ສຳຄັນໃນການເຊື່ອມໂຍງມາດຕະຖານ
ສາກົນເຂົ້າໃນການຄຸ້ມຄອງແຮງງານເຄື່ອນ

ຍ້າຍຂອງລາວ; ພ້ອມທັງການຍົກລະດັບ
ກົນໄກການປົກປ້ອງແຮງງານຂ້າມຊາດ
ພາຍໃຕ້ການສະໜັບສະໜູນຈາກອົງການ
ແ ຮ ງ ງ າ ນ ສ າ ກົ ນ  ( ILO),  ສູ ນ ກ າ ງ
ສະຫະພັນກຳມະບານລາວ ໄດ້ສຳເລັດການ
ກະກຽມລົງນາມບົດບັນທຶກການຮ່ວມມື
ກັບອົງການກຳມະບານແຫ່ງປະເທດໄທ
ແນໃສ່ການສ້າງຕາໜ່າງຊ່ວຍເຫຼືອ ແລະ
ປົກປ້ອງສິດທິອັນຊອບທຳຂອງຜູ້ອອກ

ແຮງງານລາວທີ່ອາໄສຢູ່ປະເທດໄທ ແລະ
ຜູ້ອອກແຮງງານໄທທີ່ອາໄສຢູ່ລາວ. ພ້ອມ
ນີ້, ການຮ່ວມມືຍົກລະດັບຂະບວນການ
ຍຸຕິທຳ ຊຶ່ງອົງການໄອຍະການປະຊາຊົນ
ສູງສຸດ ໄດ້ຮ່ວມມືກັບແຜນງານອາຊຽນ-
ອົດສະຕຣາລີ  ໃ ນກ ານກ ະກ ຽ ມສ້ າ ງ
ເ ອກ ະສ ານຝຶ ກ ອົ ບຮົ ມ ລະດັ ບຊ າດ .
ນອກຈາກນີ້, ຍັງໄດ້ເຮັດວຽກຮ່ວມກັບ
ອົ ງ ກ າ ນ  IOM  ເ ພື່ ອ ສ້ າ ງ ປຶ້ ມ ຄູ່ ມື

ມາດຕະຖານວ່າດ້ວຍການສຳພາດ ແລະ
ການເອົາຄຳໃຫ້ການຂອງຜູ້ເຂົ້າຮ່ວມຄະດີ
ຄ້າມະນຸດ ເພື່ອຮັບປະກັນການດຳເນີນ
ຄະດີທີ່ເຊື່ອຖືໄດ້ ແລະ ໄດ້ມາດຕະຖານ
ສາກົນ.

ພາບ: ວີລະວັນ

ທ່ອງທ່ຽວ
ທ່ອງທ່ຽວ · 13:30 ໂມງ · ອ່ານ 1 ຄັ້ງ

ນໍ້າຕົກ ຕາດເລາະ-ຕາດຮັງ ສົ່ງເສີມການທ່ອງທ່ຽວແບບປະຊາຊົນມີສ່ວນຮ່ວມ
ສະຖານທີ່ທ່ອງທ່ຽວນໍ້າຕົກ ຕາດເລາະ-ຕາດຮັງເປັນ

ສະຖານທີ່ ທ່ອງທ່ຽວທາງທໍາມະຊາດທີ່ສວຍງາມ ແລະ ມີ
ຊື່ສຽງ ຂຶ້ນຊື່ ລືນາມ ຂອງ ເມືອງເລົ່າງາມ ແຂວງສາລະວັນ
ເປັນແຫລ່ງທ່ອງທ່ຽວທາງທໍາມະຊາດທີ່ມີຄວາມສວຍງາມ
ແລະ ເປັນທີ່ຮູ້ຈັກຂອງນັກທ່ອງທ່ຽວ, ຕັ້ງຢູ່ບ້ານຫົວຂົວ
ເສັດ ເມືອງເລົ່າງາມ ແຂວງສາລະວັນ ແລະ ຫ່າງຈາກ
ເທສະບານເມືອງສາລະວັນ 31 ກິໂລແມັດ, ຕາມເສັ້ນທາງ
ເລກທີ 20 ສາລະວັນ-ປາກເຊ; ມີແຫລ່ງນ້ຳຕົ້ນກຳເນີດ

ຈາກນ້ຳເຊເສັດ ແຂວງເຊກອງ ຊຶ່ງເປັນນໍ້າຕົກທີ່ກວ້າງໃຫຍ່
ແລະ ມີທັດສະນີຍະພາບທາງທໍາມະຊາດອັນສວຍງາມ.
ປັດຈຸບັນ, ສະຖານທີ່ດັ່ງກ່າວມີສິ່ງອໍານວຍຄວາມສະດວກ
ຫລາຍຢ່າງເຊັ່ນ: ມີຮ້ານອາຫານ ແລະ ສິ່ງອໍານວຍຄວາມ
ສະດວກອື່ນໆ ​ເພື່ອຮອງຮັບ​ນັກ​ທ່ອງ​ທ່ຽວ ທີ່​ເຂົ້າມາ​ທ່ຽວ
ຊົມ ​ບໍ່ ​ຂາດ​ສາຍ.  ພ້ອມ​ດຽວກັນນີ້ , ຜູ້ພັດທະນາ ນໍ້ າ
ຕົກຕາດເລາະ-ຕາດຮັງຍັງຮ່ວມຊຸກຍູ້ສົ່ງເສີມສ້າງກິດຈະກໍາ
ພັດທະນາການທ່ອງທ່ຽວ ແບບປະຊາຊົນມີສ່ວນຮ່ວມ 

ເພື່ອ​ເຮັດ​ໃຫ້ ນໍ້າຕົກຕາດເລາະ-ຕາດຮັງ
ກາຍເປັນແຫລ່ງທ່ອງທ່ຽວສີຂຽວປະຊາຊົນ
ມີສ່ວນຮ່ວມ ແລະ ຍືນຍົງ.

ທ່ ານ ນາງ ສອນທິດາ ອຸນາພົມ
ປ ະ ທ າ ນ ບໍ ລິ ສັ ດ  ພັ ດ ທ ະ ນ າ ແ ຫ ລ່ ງ
ທ່ອງທ່ຽວ ນໍ້າຕົກຕາດເຍືອງ ຫລັກ 40
ເ ມື ອ ງປ າກ ຊ່ ອ ງ ຈໍ າກັ ດ ,  ທັ ງ ເ ປັ ນຜູ້
ພັດທະນາ ແຫລ່ງທ່ອງທ່ຽວ ນໍ້າຕົກຕາດ
ເລາະ-ຕາດຮັງ ເມືອງເລົ່າງາມ ແຂວງສາລະ
ວັນ ໄດ້ຮ່ວມກອງປະຊຸມ ເພື່ອພົບປະ
ປຶກສາຫາລືກັບປະຊາຊົນບ້ານຄຽງຕັ່ງແລ
ເມືອງເລົ່າງາມ ເພື່ອວາງແຜນ ຮ່ວມມືໃນ
ກ ານພັດທະນາ ກ ານທ່ອງທ່ຽ ວແ ບບ
ປະຊາຊົນມີສ່ວນຮ່ວມ. ແຜນການຮ່ວມມື
3  ເປົ້າໝາຍຫລັກ  ຄື: ແຜນພັດທະນາ
ແຫລ່ງທ່ອງທ່ຽວ ນໍ້າຕົກຕາດເລາະ-ຕາດຮັງ
ໃຫ້ກ າຍເ ປັນແຫລ່ງທ່ອງທ່ຽວສີຂຽວ
ປະຊາຊົນມີສ່ວນຮ່ວມແລະ ຍືນຍົງ; ການ

ຮ່ວມມືທາງດ້ານການປັບປຸງຊີວິດການເປັນ
ຢູ່ຂອງປະຊາຊົນ, ແລະ ສ້າງບ້ານຄຽງຕັ່ງ
ແລ ໃຫ້ກາຍເປັນບ້ານທ່ອງທ່ຽວທາງດ້ານ
ວັດທະນາທໍາ. ພາຍໃຕ້ແຜນງານດັ່ງກ່າວ
ຈະສ້າງໂຮມສະເຕຢ່າງໜ້ອຍໃຫ້ໄດ້ 6
ຫລັງ, ສ້າງພະນັກງານນໍາທ່ຽວທ້ອງຖິ່ນກັບ
ທີ່  ພ າຍ ໃ ນບ້ ານ ( ເ ຜົ່ າ ແ ງະ )  ໃ ຫ້ ໄດ້
10-20 ຄົນ, ປັບປຸງຫໍກວນຂອງບ້ານ ໃຫ້
ມີເອກະລັກ ເພື່ອອໍານວຍຄວາມສະດວກ
ໃຫ້ແກ່ນັກທ່ອງທ່ຽວທີ່ເຂົ້າມາຊົມ ແລະ
ໄດ້ຮຽນຮູ້ວິຖີຊີວິດ, ຮີດຄອງປະເພນີ ອັນ
ເປັນເອກະລັກຂອງຊຸມຊົນ.ພ້ອມນີ້, ຜູ້
ພັດທະນານໍ້າຕົກ ຕາດເລາະ-ຕາດຮັງ ຍັງໄດ້
ແບ່ງປັນດິນໃນຂອບເຂດເນື້ອທີ່ ທີ່ບໍລິສັດ
ໄດ້ເຊົ່າ-ສໍາປະທານ ຢູ່ຕາດເລາະ-ຕາດຮັງ
ໃຫ້ປະຊາຊົນ ບ້ານຄຽງຕັ່ງແລ ຈໍານວນ
12 ຄອບຄົວນໍາໃຊ້ ຈໍານວນ 6 ກວ່າເຮັດ
ຕາ ໂດຍບໍ່ຄິດຄ່າ ເພື່ອເຕົ້າໂຮມໃຫ້ພໍ່ແມ່

ປະຊາຊົນບ້ານດັ່ງກ່າວຈັດຕັ້ງເປັນກຸ່ມການ
ຜະລິດ ເພື່ອຜະລິດກະສິກໍາສະອາດປອດ
ສານພິດ ແລະ ລ້ຽງສັດ ຊຶ່ງຜົນຜະລິດຈາກ
ກຸ່ມຊົນຊົນຈະນຳມາສະໜອງ, ຈໍາໜ່າຍ
ໃຫ້ຮ້ານອາຫານພາຍໃນຕາດເລາະ-ຕາດຮັງ
ແລະວາງຈໍາໜ່າຍໃນເຂດແຫລ່ງທ່ອງທ່ຽວ
ໂດຍທາງຜູ້ພັດທະນາ ອໍ ານວຍຄວາມ
ສະດວກດ້ານທຶນຮອນ, ແນວພັນ ພ້ອມ
ທັງຮັບຊື້ຜົນຜະລິດເປັນການສ້າງຕະຫລາດ
ຮອງຮັບໃຫ້ປະຊາຊົນໂດຍກົງ.ນອກນັ້ນ,
ຍັງຈະສ້າງກອງທຶນໝູນວຽນໃຫ້ສະມາຊິກ
ກຸ່ມຜະລິດ ບ້ານຄຽງຕັ່ງແລ ເພື່ອໃຫ້ມີ
ຄວາມຍືນຍົງ ຊຶ່ງກ ານຮ່ວມມືເບື້ອງຕົ້ນ
ແມ່ນໄລຍະ 5 ປີ ໂດຍເລີ່ມແຕ່ວັນທີ 1
ກັນຍາ 2026 ເປັນຕົ້ນໄປ.

ໂອກາດນີ້, ທ່ານ ວຽງສະຫວັນ ສີ
ສະຫວັນ ເລຂາພັກບ້ານຄຽງຕັ່ງແລ ຍັງໃຫ້
ຮູ້ວ່າ: ບ້ານຄຽງຕັ່ງແລ ເປັນບ້ານໜຶ່ງ ທີ່ຂຶ້ນ

ກັບເມືອງເລົ່າງາມ ແຂວງສາລະວັນ, ເປັນ
ຊົນເຜົ່າແງະ ກວມ 95% ແລະ ຍັງຮັກສາ
ຄອງປະເພນີອັນດີງາມສືບທອດກັນມາ
ຫລາຍຮຸ່ນຄົນ, ປະຊາຊົນພາຍໃນບ້ານມີ
ມູນເຊື້ອດຸໝັ່ນຂະຫຍັນພຽນ.  ດັ່ ງນັ້ນ,
ການນຳເອົາຈຸດເດັ່ນດ້ານວັດທະນະທຳມາ
ເຊື່ອມໂຍງກັບທ່ອງທ່ຽວຈະເປັນອີກແນວ
ທາງໜຶ່ງໃນການສ້າງລາຍຮັບ ແລະ ຮັກສາ
ມູນເຊື້ອຂອງຊົນຊຸນ. ໃນໄລຍະຜ່ານມາ
ບໍລິສັດ ພັດທະນາແຫລ່ງທ່ອງທ່ຽວ ນໍ້າ
ຕົກຕາດເຍືອງ ຫລັກ 40 ເມືອງປາກຊ່ອງ
ຈໍາກັດ ກໍຄື ຜູ້ພັດທະນາ ແຫລ່ງທ່ອງທ່ຽວ
ນໍ້າຕົກຕາດເລາະ-ຕາດຮັງ ຍັງໄດ້ປະກອບ
ສ່ວນສົມ ທົບທຶນຈໍານວນໜຶ່ງ ເຂົ້າໃນການ
ພັດທະນາບ້ານຄຽງຕັ່ງແລ.

ພູກະແຕ ເສັ້ນທາງຜະຈົນໄພ 39 ກິໂລແມັດ ສຳຜັດສະເໜ່ທຳມະຊາດ ແລະ ວິຖີຊີວິດຊຸມຊົນ
ທ່າມກ າງກ ະແ ສກ ານທ່ອງທ່ຽວ ແ ບບສຳຜັດ

ທຳມະຊາດ ແລະ ການຜະຈົນໄພທີ່ນັບມື້ໄດ້ຮັບຄວາມ
ສົນໃຈ, ເຂດພູກະແຕ ບ້ານນາທົ່ງຫລວງ ເມືອງສາລະວັນ
ແຂວງສາລະວັນ ກຳລັງກາຍເປັນອີກໜຶ່ງຈຸດໝາຍປາຍທາງ
ທີ່ນ່າສົນໃຈ ສຳລັບນັກທ່ອງທ່ຽວທີ່ມັກຄວາມທ້າທາຍ,
ການຍ່າງປ່າ ແລະການສຳຜັດວິຖີຊີວິດຊຸມຊົນ. ເສັ້ນທາງ
ຜະຈົນໄພໄລຍະທາງ 39 ກິໂລແມັດ ໃຊ້ເວລາ 3 ມື້ 2
ຄືນເປັນການເດີນທາງທີ່ປະສົມປະສານລະຫວ່າງຄວາມງາມ

ຂອງທຳມະຊາດ​, ຮ່ອງຮອຍປະຫວັດສາດ,​ ຕຳນານ
ທ້ອງຖິ່ນ ແລະ ການທ່ອງທ່ຽວແບບອະນຸລັກໂດຍຊຸມຊົນ
ມີສ່ວນຮ່ວມ ໄດ້ກາຍເປັນທາງເລືອກໃໝ່ທີ່ບໍ່ພຽງແຕ່ໃຫ້
ຄວາມເພີດເພີນ, ແຕ່ຍັງໄດ້ສຳຜັດກັບຮາກ ເຫງົ້ າທາງ
ວັດທະນະທຳ ແລະ ປະຫວັດສາດຢ່າງແທ້ຈິງ.

ການເດີນທາງເລີ່ມຈາກເທສະບານເມືອງສາລະວັນ
ໄປຫາບ້ ານນ າທົ່ ງຫລວ ງ ໄລຍະທາ ງປະມ ານ  25
ກິໂລແມັດ. ບ້ານແຫ່ງນີ້ເປັນໝູ່ບ້ານເກົ່າແກ່ ຕັ້ງຢູ່ໃນເຂດ

ທົ່ງພຽງອັນອຸດົມສົມບູນ, ທີ່ມີທົ່ງນາກວ້າງ
ໃຫຍ່, ຕິດພັນກັບວິຖີຊີວິດຂອງຊາວບ້ານ,
ສ່ວນໃຫຍ່ແ ມ່ນຢຶດຖືອາຊີບ ເ ຮັດນາ,
ປູ ກ ຝັ ງ  ແ ລ ະ  ລ້ ຽ ງສັ ດ  ເ ປັ ນ ຕົ້ ນ ຕໍ .
ນອກຈາກນັ້ນ, ດິນແດນດັ່ງກ່າວ ມີຄວາມ
ກ່ຽວພັບກັບເຫດການປະຫວັດສາດ ໃນ
ເມື່ອກ່ອນ, ໃນຂະບວນການຕໍ່ສູ້ຕ້ານການ
ຮຸກຮານຂອງຝຣັ່ງ (ຄສ 1901–1906)
ໂດຍເຂດພູກະແຕ ແລະ ບ້ານອ້ອມຂ້າງໄດ້
ຖືກລະບຸວ່າ: ເປັນຖານທີ່ໝັ້ນສຳຄັນຂອງ
ຂະບວນການຕໍ່ສູ້ອົງແກ້ວ - ອົງກົມມະດໍາ.
“ພູກ ະແຕ”  ມີຄວາມສູງເຖິ ງ 1.601
ແມັດ ຈາກລະດັບນ້ຳທະເລ, ພູແຫ່ງນີ້
ເປັນປ່າດົງດິບທີ່ປະຊາຊົນໃຊ້ທຳມາຫາກິນ,
ເປັນບ່ອນຫລົບຊ້ອນ ແລະ ຍຸດທະສາດ
ສຳຄັນໃນສະໄໝສົງຄາມ; ກ ານຍ່າງປ່າ
ພິຊິດຍອດພູກະແຕ ຖືເປັນຄວາມທ້າທາຍ
ຂອງນັກຜະຈົນໄພ, ຕະຫລອດເສັ້ນທາງ
39 ກິໂລແມັດ ນັກທ່ອງທ່ຽວຈະໄດ້ຜ່ານ
ປ່າດົງດິບແລ້ງ, ເນີນພູ ແລະ ຜາຫີນ. ໃນ
ລະດູຝົນ ເສັ້ນທາງຈະມີຄວາມສ່ຽງ ແລະ
ເພີ່ມທະວີຄູນໃນການຜະຈົນໄພຈາກນ້ຳ
ປ່າ, ແຕ່ສິ່ງທີ່ໄດ້ຕອບແທນກັບມາຄືຄວາມ
ງົດງາມຂອງທຳມະຊາດທີ່ບໍ່ມີສິ່ງໃດທຽບ
ໄດ້, ຕາມເສັ້ນທາງຍ່າງນັກທ່ອງທ່ຽວຈະໄດ້
ສຳຜັດກັບຕົ້ນໄມ້ໃຫຍ່, ພືດສະໝຸນໄພ
ຫລາກຫລາຍຊະນິດ ແລະ ອາກ າດທີ່
ສົດຊື່ນເຢັນສະບາຍ. ຈຸດເດັ່ນສຳຄັນອີກ
ແຫ່ງໜຶ່ງໃນເສັ້ນທາງຄື “ຕາດຫີນຜົນ” ຊຶ່ງ
ເປັນນ້ຳຕົກຕາດທີ່ມີຄວາມສູງ 100 ຫາ
200  ແມັດ.  ຕາດແຫ່ງນີ້ຕັ້ ງຢູ່ໃນເຂດ
ເຊື່ອມຕໍ່ລະຫວ່າງ ແຂວງສາລະວັນ, ເມືອງ

ທ່າແຕງ ແລະ ເມືອງລະມາມ (ແຂວງເຊ
ກ ອງ) .  ທັດສະນີຍະພາບຂອງຕາດນີ້
ສາມາດຊົມໄດ້ຢ່າງຈະແຈ້ງຈາກຝັ່ງທ່າແຕງ
ເມືອງລະມາມ ແລະ ເປັນອີກໜຶ່ງຈຸດທີ່
ສ້ າ ງ ຄ ວ າ ມ ປ ະ ທັ ບ ໃ ຈ ໃ ຫ້ ແ ກ່ ຜູ້ ມ າ
ຢ້ຽມຢາມ. ເມື່ອເດີນທາງຂຶ້ນໄປຮອດຈຸດ
ຊົມທິວທັດເທິງຍອດພູ, ທ່ານຈະຫາຍ
ເມື່ອຍ ແນ່ນອນ, ເພາະສາມາດເບິ່ງເຫັນ
ທິວທັດທົ່ງນາກວ້າງໃຫຍ່ ໄດ້360 ອົງສາ,
ເຫັນທົ່ ງນາກວ້າງໃຫຍ່ຂອງບ້ານນາທົ່ ງ
ຫລວງ ແລະ ຕົວເມືອງສາລະວັນ ໂດຍ
ສະເພາະໃນຍາມເຊົ້າທີ່ມີທະເລໝອກປົກ
ຄຸມຕາມຮ່ອມພູ ແລະ ປ່າ ຍິ່ງເພີ່ມສະ

ເໜ່ໃຫ້ແກ່ພູກະແຕ. ສ່ວນໃນຍາມ
ຄຳ່ຄືນ ນັກທ່ອງທ່ຽວສາມາດຕັ້ ງແຄ້ມ
ສຳ ຜັ ດ ອ າກ າດ ເ ຢັ ນ  ແ ລ ະ  ຊົ ມ ດ າວ
ທ່ າ ມ ກ າ ງຄ ວ າ ມ ງຽ ບ ສ ະ ຫ ງົ ບ ຂ ອ ງ
ທຳມະຊາດ. ຄວາມໂດດເດັ່ນຂອງພູກະແຕ
ບໍ່ໄດ້ມີພຽງແຕ່ທຳມະຊາດ,​ແຕ່ຍັງຢູ່ທີ່ການ
ມີສ່ວນຮ່ວມຂອງຊຸມຊົນ, ຊາວບ້ານ ໄດ້
ເຂົ້າມາມີບົດບາດທີ່ສຳຄັນ ເພື່ອເຮັດໜ້າທີ່
ເປັນ ຄົນນຳທາງ ທີ່ຊຳນານເສັ້ນທາງ ເພື່ອ
ນຳທາງນັກທ່ອງທ່ຽວໃຫ້ປອດໄພ, ຈັດຫາ
ອາຫານທ້ອງຖິ່ນ, ອາຫານພື້ນບ້ານໄວ້ຕ້ອນ
ຮັບ, ບໍລິການເຮືອນພັກແບບໂຮມສະເຕ
ຫ ລື  ຈັ ດ ຈຸ ດ ຕັ້ ງ ແ ຄັ ມ ຕ າ ມ ຄ ວ າ ມ
ເໝາະສົມ. ເຖິງແນວໃດກໍຕາມ, ຮູບແບບ
ການທ່ອງທ່ຽວດັ່ງກ່າວ ຖືເປັນການສ້າງ
ໂອກາດໃຫ້ຊຸມຊົນມີລາຍຮັບໂດຍກົງຈາກ
ກິດຈະກຳທ່ອງທ່ຽວ ທັງຍັງຊ່ວຍປູກຈິດ
ສຳນຶກໃຫ້ປະຊາຊົນເຫັນຄຸນຄ່າຂອງປ່າໄມ້
ແລະ ຊັບພະຍາກອນທຳມະຊາດ. ເມື່ອ

ຊຸມຊົນມີລາຍໄດ້ຈາກການອະນຸລັກ, ການ
ຮັກສາປ່າ, ຮັກສາແຫລ່ງນ້ຳ ແລະ ຮັກສາ
ຄວາມສະອາດຂອງແຫລ່ງທ່ອງທ່ຽວ ກໍຈະ
ມີຄວາມໝາຍຫລາຍຂຶ້ນຕໍ່ການພັດທະນາ
ແບບຍືນຍົງ.

ສຳລັບຜູ້ສົນໃຈເດີນທາງພິຊິດພູ
ກ ະແຕ ຄວນກະກຽມຮ່າງກ າຍ ແລະ
ອຸ ປ ະກ ອນໃ ຫ້ພ້ ອມ  ເ ຊັ່ ນ :  ນ້ຳ ດື່ ມ ,
ອາຫານ, ເຕັນ, ຜ້າຫົ່ມ, ໄຟສາຍ, ເຄື່ອງນຸ່ງ
ກັ ນ ໜ າວ  ແ ລ ະ  ອຸ ປ ະກ ອ ນ ປ ະຖົ ມ
ພະຍາບານ. ຄວນເດີນທາງຮ່ວມກັບຄົນນຳ
ທາງທ້ອງຖິ່ນ ເນື່ອງຈາກເສັ້ນທາງບາງຊ່ວງ
ມີຄວາມຊັນ, ພື້ນທີ່ຫີນ ແລະ ອາດມີ
ອຸປະສັກຈາກສະພາບອາກາດ. ໃນລະດູ
ຝົນ ຄວນເພີ່ມຄວາມລະມັດລະວັງຈາກນ້ຳ
ປ່າ ແລະ ພື້ນທາງລື່ນ.

ໂດຍທົ່ວໄປ ລະດູແ ລ້ ງໃນຊ່ວງ
ໄລຍະເດືອນພະຈິກ-ເມສາ ເໝາະສຳລັບ
ການຍ່າງປ່າ ແລະ ຕັ້ງແຄັມ ເນື່ອງຈາກ
ເສັ້ນທາງໂດຍທົ່ວໄປເດີນທາງສະດວກກວ່າ
ແລະ ອາກາດຍາມຄ່ຳຄືນເຢັນສະບາຍ.
ສ່ວນໄລຍະປາຍຝົນ-ຕົ້ນໜາວ ທຳມະຊາດ
ຈະຂຽວສົດ ແລະ ມີໂອກ າດພົບເຫັນ
ທະ ເ ລໝ ອກ ໃນຍາມ ເ ຊົ້ າ .  ແ ນວໃດ
ກໍຕາມ, ກ່ອນການເດີນທາງຄວນກວດ
ສອບສະພາບອາກາດ ແລະ ສອບຖາມ
ສະພາບເສັ້ນທາງຈາກຜູ້ນຳທາງທ້ອງຖິ່ນ.
ສິ່ ງສຳຄັນສຳລັບກ ານພິຊິດພູກ ະແຕ ຄື
ກ ານທ່ອງທ່ຽວຢ່າງຮັບຜິດຊອບ.  ນັກ
ທ່ອງທ່ຽວຄວນບໍ່ຖິ້ມຂີ້ເຫຍື້ອ, ບໍ່ທຳລາຍ
ພືດພັນ ແລະ ບໍ່ລົບກວນສັດປ່າ, ຄວນນຳ
ຂີ້ເຫຍື້ອທຸກຢ່າງກັບລົງມາຈາກພູ ແລະ

ເຄົາລົບກົດລະບຽບຂອງຊຸມຊົນ.  ກ ານ
ຮ່ວມມືຈາກນັກທ່ອງທ່ຽວ, ຊຸມຊົນ ແລະ
ພາກສ່ວນທີ່ກ່ ຽວຂ້ອງ ຈະເປັນປັດໄຈ
ສຳຄັນໃນກ ານຮັກ ສາພູກ ະແ ຕໃຫ້ຄົ ງ
ຄວາມງາມ ແລະ ເປັນແຫລ່ທ່ອງທ່ຽວທີ່
ຍືນຍົງໃນອະນາຄົດ.

ພູກະແຕຈຶ່ງບໍ່ແມ່ນພຽງຈຸດໝາຍ
ສຳລັບການຖ່າຍຮູບ ຫລື ເຊັກອິນເທົ່ານັ້ນ,
ແຕ່ເປັນປາຍທາງທີ່ເປີດໂອກາດໃຫ້ຜູ້ມາ
ຢ້ຽມຢາມໄດ້ທົດສອບກຳລັງກາຍ, ພະລັງ
ໃຈ, ຮຽນຮູ້ວິຖີຊີວິດຊຸມຊົນ ແລະ ສຳຜັດ
ຄວາມງາມອັນສົມບູນຂອງທຳມະຊາດ.
ພ້ອມກັນນັ້ນ ຍັງເປັນຮູບແບບການນຳໃຊ້
ທ່າແຮງທຳມະຊາດຄວບຄູ່ກັ ບກ ານສ້າງ
ລາຍໄດ້ໃຫ້ຊຸມຊົນ, ສ້າງຈິດສຳນຶກຮັກ
ແລະ ຫວງແຫນປ່າໄມ້, ແຫລງນ້ຳ ແລະ ຊີ
ວ ະ ນ າ ໆ ພັ ນ  ໃ ຫ້ ຢູ່ ຄ ຽ ງ ຄູ່ ກັ  ບ ກ າ ນ
ພັດທະນາ.  ດັ່ງນັ້ນ, ກ ານເດີນທາງ 39
ກິໂລແມັດ ສູ່ພູກະແຕ ຈຶ່ງເປັນຫລາຍກວ່າ
ການຜະຈົນໄພ, ມັນແມ່ນການເດີນທາງສູ່
ທຳມະຊາດ, ປະຫວັດສາດ, ວິຖີຊຸມຊົນ
ແລະ ຈິດສຳນຶກການອະນຸລັກ ເຊິ່ງສາມາດ
ກາຍເປັນອີກໜຶ່ງສີສັນສຳຄັນຂອງກ ານ
ທ່ອງທ່ຽວແຂວງສາລະວັນ.

ສຳລັບຜູ້ສົນໃຈສາມາດສອບຖາມ
ຂໍ້ ມູ ນ ກ າ ນ ເ ດີ ນ ທ າ ງ ໄ ດ້ ທີ່ ພ ະ ແ ນ ກ
ວັດທະນະທຳ ແລະ ການທ່ອງທ່ຽວແຂວງ
ສາລະວັນ, ແໜງທ່ອງທ່ຽວ, ທ່ານ ສຸລິຍາ
ໂທປະສານ 020 96475849 ຫຼື ຜ່ານ
ເຟດບຸກ Souliya SANAXAI.

ລາຄານ້ຳມັນ, ເງິນ, ຄຳ, ຫວຍ ແລະ ອາກາດ — ສົດທຸກມື້
ເບິ່ງຕົວເລກລ່າສຸດ ທີ່ mahaxan.com/today · ໜ້າ 16 ໃນສະບັບນີ້

ມະຫາສານ ລາຍວັນ · ຂ່າວປະຈຳວັນພຸດ 28 ຕຸລາ 2026 mahaxan.com · ອ່ານຂ່າວສົດທຸກມື້ ໜ້າ 8 / 20

ຂ່າວຕ່າງປະເທດ

ຂ່າວຕ່າງປະເທດ · 09:56 ໂມງ · ອ່ານ 8 ຄັ້ງ

ໄຟໄໝ້ຮ້ານອາຫານພາຍໃນສະໜາມບິນນານາຊາດ ຈໍຈ໌ ບຸຊ ເຈົ້າໜ້າທີ່ເລັ່ງ
ອົບພະຍົບປະຊາຊົນອອກຈາກພື້ນທີ່

ວັນທີ  27  ຕຸລ າ  2026  ເ ວລາ
ປະມານ 16:20 ໂມງ ຕາມເວລາທ້ອງຖິ່ນ
ຫຼື ວັນທີ 28 ຕຸລາ ເວລາ 04:20 ໂມງ
ຕາມເວລາປະເທດລາວ ໄດ້ເກີດເຫດເພີງ
ໄ ໝ້ ພ າ ຍ ໃ ນ ຮ້ າ ນ ອ າ ຫ າ ນ  Ember
ບໍລິເວນອາຄານຜູ້ໂດຍສານ Terminal
C North ຂອງສະໜາມບິນນານາຊາດ
ຈໍ ຈ໌  ບຸ ຊ  ( George  Bush

Intercontinental Airport) ເມືອງ
ຮິວສຕັນ ລັດເທັກຊັດ.

ເພີງໄດ້ລຸກໄໝ້ຈາກບໍລິເວນຫ້ອງ
ຄົວ ຂອງຮ້ານອາຫານ ສົ່ງຜົນໃຫ້ກຸ່ມຄວັນ
ສີດຳຂະໜ າດໃຫຍ່ພວຍພຸ່ ງອອກຈາກ
ອາຄານ ເຊິ່ງສາມາດເບິ່ງເຫັນໄດ້ຈາກລານ
ຈອດ ແລະ ທາງຂັບຂອງເຮືອບິນ.

ເຈົ້າໜ້າທີ່ດັບເພີງເມືອງຮິວສຕັນ
ໄ ດ້ ລ ະ ດົ ມ ກຳ ລັ ງ ເ ຂົ້ າ ຄ ວ ບ ຄຸ ມ

ສະຖານະກ ານ ພ້ອມທັງເ ຄື່ອນຍ້າຍຜູ້
ໂດຍສານອອກຈາກບໍລິເວນໃກ້ຄຽງເພື່ອ
ຄວາມປອດໄພ.

ເຈົ້ າໜ້າທີ່ສາມາດດັບເພີງໄດ້ໃນ
ເວລາປະມານ 17:20 ໂມງ ຕາມເວລາ
ທ້ ອ ງຖິ່ ນ  ໂດຍໃ ຊ້ ເ ວລ າປະມ ານ  1
ຊົ່ວໂມງ ແລະ ບໍ່ມີລາຍງານຜູ້ບາດເຈັບ ຫຼື
ເສຍຊີວິດ.

ສາຍການບິນ United Airlines
ລະບຸວ່ າ ຖ້ຽວບິນບໍ່ ໄດ້ຮັບຜົນກະທົບ
ໃດໆ ທັງໝົດ, ໃນຂະນະທີ່ຖ້ຽວບິນໃນ
ອາຄານຜູ້ໂດຍສານອື່ນໆ ຍັງດຳເນີນການ
ຕາມປົກກະຕິ.

ໜ່ວຍສືບສວນເຫດເພີງໄໝ້ຂອງ
ເມືອງຮິວສຕັນ ພວມຢູ່ໃນລະຫວ່າງການ
ກວດສອບສາເຫດ ແລະ ປະເມີນຄວາມ
ເສຍຫາຍ.

ຮັບ ມະຫາສານ ລາຍວັນ ທາງອີເມວ ຟຣີ

ມະຫາສານ ລາຍວັນ · ຂ່າວປະຈຳວັນພຸດ 28 ຕຸລາ 2026 mahaxan.com · ອ່ານຂ່າວສົດທຸກມື້ ໜ້າ 9 / 20

ລົງໂຄສະນາ ໃນ ມະຫາສານ ລາຍວັນ
WhatsApp 020 5888 6182

ໂຄສະນາ

ໜັງສືພິມ PDF ປະຈຳວັນ · ຈອງເປັນລາຍວັນ, ລາຍອາທິດ ຫຼື ລາຍເດືອນ · ທີມງານອອກແບບໃຫ້ຟຣີ

ໜັງສືພິມສະບັບໃໝ່ ສົ່ ງເຖິງອີ ເມວທ່ານ ທຸກເຊົ້າ ກ່ອນເຂົ້າວຽກ. ສະແກນ QR ຫຼື ເຂົ້ າ mahaxan.com/newspaper

ຂ່າວຕ່າງປະເທດ · 09:48 ໂມງ · ອ່ານ 7 ຄັ້ງ

ທຣຳ ຢືນຢັນວ່າ ຈະຍອມຮັບຜົນເລືອກຕັ້ງກາງສະໄໝ ຫາກການເລືອກຕັ້ງມີຄວາມສຸດຈະລິດ
ທ່າມກາງຜົນສຳຫຼວດທີ່ຊີ້ວ່າ ພັກຣີພັບລິກັນອາດປະລາໄຊ

ໂດນັລ ທຣຳ ຢືນຢັນວ່າ ລາວຈະຍອມຮັບຜົນການ
ເລືອກຕັ້ງກາງສະໄໝ ຖ້າຫາກການເລືອກຕັ້ງນັ້ນເປັນໄປຢ່າງ
ສຸດຈະລິດ ໃນຂະນະທີ່ລາວພະຍາຍາມເດີນໜ້າຫາສຽງ
ທ່າມກາງຜົນສຳຫຼວດຄະແນນນິຍົມທີ່ບົ່ງຊີ້ວ່າ ພັກຣີພັບລິ
ກັນອາດຈະພ່າຍແພ້.

ເ ມື່ ອ ວັ ນ ທີ  27  ຕຸ ລ າ  2026  ໂ ດ ນັ ລ  ທ ຣຳ
ປະທານາທິບໍດີສະຫະລັດ ອາຍຸ 80 ປີ ໃຫ້ສຳພາດສື່ມວນ
ຊົນກ່ອນເດີນທາງໄປຫາສຽງຢູ່ລັດເທັກຊັດ ໂດຍລະບຸວ່າ
ລາວຈະຍອມຮັບຜົນການເລືອກຕັ້ງກາງສະໄໝທີ່ຈະຈັດຂຶ້ນ
ໃນອາທິດໜ້າ ຫາກກ ານເລືອກຕັ້ ງນັ້ນ  “ ເ ປັນໄປຢ່າງ
ສຸດຈະລິດ” ເຊິ່ງຫຼາຍຝ່າຍມອງວ່າ ຄຳເວົ້າດັ່ງກ່າວອາດເປັນ
ຄວາມພະຍາຍາມສ້າງຂໍ້ສົງໄສກ່ຽວກັບຄວາມຊອບທຳຂອງ
ການເລືອກຕັ້ງ.

ທຣຳ ກ່າວຕອບຄຳຖາມຂອງນັກ
ຂ່າວທີ່ຖາມວ່າ ລາວຈະຍອມຮັບຜົນການ
ເລືອກຕັ້ງກາງສະໄໝຫຼືບໍ່ ວ່າ “ຂ້ອຍຈະ
ຍອມຮັບ ຖ້າຫາກມັນເປັນການເລືອກຕັ້ງ
ທີ່ສຸດຈະລິດ”.

ນັກວິຈານບາງສ່ວນສະແດງຄວາມ
ກັງວົນວ່າ ທຣຳ ອາດກຳລັງກຽມການເພື່ອ
ຄັດຄ້ານຜົນການເລືອກຕັ້ງກາງສະໄໝ ຫຼື
ອາດນຳໄປສູ່ກ ານໃຊ້ອຳນາດສຸກ ເສີນໃນ
ຮູບແບບໃດໜຶ່ງ ຖ້າຫາກພັກຣີພັບລິກັນ
ພ່າຍແພ້.

ກ່ອນໜ້ານີ້  ທຣຳ ໄດ້ພະຍາຍາມ
ເພີ່ມຄວາມເຂັ້ມຂຸ້ນໃນການກ່າວຫາວ່າ
ມີກ ານສໍ້ໂກ ງກ ານເລືອກຕັ້ງ ໂດຍບໍ່ໄດ້

ສະແດງຫຼັກຖານໃດໆ ພ້ອມທັງປະກາດ
ມອບເງິນລາງວັນ 1 ລ້ານໂດລາສະຫະລັດ
ໃຫ້ແກ່ຜູ້ທີ່ແຈ້ງເບາະແສຈົນນຳໄປສູ່ການ
ລົງໂທດຜູ້ກ ະທຳຜິດກ່ຽວກັບກ ານໂກງ
ເລືອກຕັ້ງ. ທ່າມກາງຜົນສຳຫຼວດຄວາມຄິດ
ເຫັນທີ່ຊີ້ວ່າ ພັກຣີພັບລິກັນອາດສູນເສຍ
ສຽງຂ້າງຫຼາຍໃນສະພາຄອງເກຣສໃຫ້ແກ່
ພັກເດໂມແຄຣັດ.

ໃນຂະນະດຽວກັນ ພັກຣີພັບລິກັນ
ກໍກຳລັງກັງວົນຕໍ່ກ ະແສ “ຄື້ນສີຟ້າ” (
Blue Wave)  ຂອງພັກ ເດໂມແຄຣັດ
ເນື່ອງຈາກຜູ້ລົງຄະແນນສຽງບໍ່ພໍໃຈກັບ
ພາວະເງິນເຟີ້ ແລະ ລາຄານ້ຳມັນທີ່ສູງຂຶ້ນ
ພາຍຫຼັງທີ່ທຣຳເລີ່ມສົງຄາມກັບອີຣ່ານ.

ສະຖານະການດັ່ງກ່າວສົ່ງຜົນໃຫ້ທຣຳຕ້ອງ
ລົງພື້ນທີ່ຫາສຽງເກືອບທຸກມື້ ເພື່ອກະຕຸ້ນ
ຖານສຽ ງຂອງກຸ່ມ  MAGA  ( Make
America Great Again) ຫຼື “ເຮັດ
ໃຫ້ອາເມລິກາຍິ່ງໃຫຍ່ອີກຄັ້ງ”.

ທຣຳ ຍັງໄດ້ກ່າວເຖິງການເຮັດວຽກ
ຮ່ວມກັບພັກເດໂມແຄຣັດ ໃນກໍລະນີທີ່
ພັກຣີພັບລິກັນສູນເສຍສຽງຂ້າງຫຼາຍວ່າ:

“ພວກເຮົາຈະຫາທາງຮັບມືກັບມັນ.
ຟັງເດີ້, ຂ້ອຍມີອຳນາດວີໂຕ (Veto) ທີ່
ເຂັ້ມແຂງ. ຂ້ອຍຫວັງວ່າເຫດການນັ້ນຈະບໍ່
ເກີ ດຂຶ້ນ ແຕ່ຖ້າມັນເກີດຂຶ້ນ ເຊິ່ງກໍເຄີຍ
ເກີດຂຶ້ນກັບປະທານາທິບໍດີຫຼາຍຄົນມາ
ແລ້ວ... ເມື່ອທ່ານມີອຳນາດວີໂຕທີ່ເຂັ້ມ

ແຂງ ທ້າຍທີ່ສຸດທ່ານກໍສາມາດເຈລະຈາ
ເພື່ອບັນລຸຂໍ້ຕົກລົງກັນໄດ້.”

ທັງນີ້ ການເດີນທາງໄປລັດເທັກຊັດ
ໃນຄັ້ງນີ້ ຖືເປັນຄັ້ງທີ 3 ພາຍໃນຮອບ 1
ເດືອນ ເນື່ອງຈາກຜົນສຳຫຼວດຊີ້ວ່າ ການ
ແຂ່ງຂັນເລືອກຕັ້ງສະມາຊິກວຸດທິສະພາໃນ
ລັດນີ້ມີຄະແນນສູສີກັ ນຢ່າງຫຼາຍ.

ທຣຳ ລະບຸວ່າ ລາວຈະເດີນທາງໄປ
ຮັບມອບນ້ຳມັນດິບຈຳນວນ 1  ລ້ານບາ
ເຣວຈາກເວເນຊູເອລາ ໂດຍມີ ມາໂກ ຣູບິ
ໂອ ລັດຖະມົນຕີກ ະຊວງຕ່າງປະເທດ
ສະຫະລັດ ຮ່ວມເດີນທາງໄປດ້ວຍ.

ທີ່ມາ: CNA

ຂ່າວຕ່າງປະເທດ · 14:42 ໂມງ · ອ່ານ 5 ຄັ້ງ

ອິນເດຍອົບພະຍົບປະຊາຊົນກວ່າ 180,000 ຄົນ ຮັບມືພາຍຸ “ອານັບ” ພັດຖະຫຼົ່ມແຄມຝັ່ງຕາເວັນອອກ
ປະເທດອິນເດຍ, ວັນທີ 28 ຕຸລາ 2026 ສຳນັກ

ຂ່າວ ຣອຍເຕີ (Reuters) ລາຍງານ: ເຈົ້າໜ້າທີ່ລະບຸວ່າ
ຕົ້ນໄມ້ຫຼາຍຕົ້ນຫັກລົ້ມຂວາງທາງຫຼວງ, ເສົາໄຟຟ້າຖືກ
ຖອນຂຶ້ນຈາກພື້ນ ແລະ ປະຊາຊົນຫຼາຍພັນຄົນເຂົ້າພັກ
ອາໄສໃນສູນຫຼົບໄພ ເພື່ອຫຼົບໄພຈາກພາຍຸໄຊໂຄລນອານັບ
ທີ່ມີຄວາມຮຸນແຮງ ແລະ ໄດ້ພັດຂຶ້ນຝັ່ງທາງຕາເວັນອອກ
ຂອງອິນເດຍໃນວັນພຸດ.

ອິ ນ ເ ດ ຍ ໄດ້ ອົ ບ ພ ະ ຍົ ບ ປ ະ ຊ າຊົ ນ ຫຼ າ ຍ ກ ວ່ າ
180,000 ຄົນ ໃນລັດອານທະຣະປະເທດ ແລະ ໂອຣິສ
ສາ ກ່ອນທີ່ພາຍຸໄຊໂຄລນອານັບຈະເຄື່ອນຂຶ້ນຝັ່ງທາງ
ຕາເວັນອອກຂອງປະເທດ. ພາຍຸລູກນີ້ເຮັດໃຫ້ຕົ້ນໄມ້ລົ້ມ
ຂວາງທາງຫຼວງ, ເສົາໄຟຟ້າຖືກຖອນອອກຈາກພື້ນ ແລະ
ປະຊາຊົນຫຼາຍພັນຄົນຕ້ອງເຂົ້າພັກຢູ່ສູນຫຼົບໄພ.

ພາຍຸ “ອານັບ” ພາບ: ຣອຍເຕີ (Reuters)
ຈົນເຖິງຂະນະນີ້ ຍັງບໍ່ມີລາຍງານຜູ້ເສຍຊີວິດໃນ

ທັງສອງລັດ ແຕ່ລະບົບໄຟຟ້າໄດ້ຮັບຜົນ
ກະທົບ, ຕົ້ນໄມ້ຈຳນວນຫຼາຍຖືກໂຄ່ນລົ້ມ,
ໂຮງຮຽນບາງແຫ່ງຕ້ອງປິດການຮຽນການ
ສອນ ຂະນະທີ່ລົດໄຟ ແລະ ຖ້ຽວບິນບາງ
ສ່ວນຖືກຍົກເລີກ.

ກົມອຸຕຸນິຍົມອິນເດຍຈັດລະດັບ
ພາຍຸໄຊໂຄລນອານັບເປັນ “ພາຍຸໄຊໂຄລນ

ຮຸ ນ ແ ຮ ງ ຫຼ າ ຍ ”  ( Very  Severe
Cyclonic  Storm)  ເ ຊິ່ ງເ ປັນລະດັບ
ຄວາມຮຸນແຮງສູງເປັນອັນດັບ 3 ຕາມເກນ
ຂອງໜ່ວຍງານ. ພາຍຸໄດ້ພັດຂຶ້ນຝັ່ງລັດອານ
ທະຣະປະເທດໃນຕອນເຊົ້າວັນພຸດ ກ່ອນ
ທີ່ສູນກາງພາຍຸຈະເຄື່ອນເຂົ້າສູ່ແຜ່ນດິນ
ໃຫຍ່.

ພາບທີ່ ເ ຜີຍແ ຜ່ທາງໂທລະພາບ
ສະແດງໃຫ້ເຫັນຕົ້ນໄມ້ລົ້ມຂວາງທາງຫຼວງ
ຂະນະທີ່ເຈົ້າໜ້າທີ່ສວມຊຸດກັນຝົນກຳລັງ
ເລັ່ງຕັດກິ່ງໄມ້ ແລະ ເກັບກວາດເສັ້ນທາງ.

ກົມອຸຕຸນິຍົມອິນເດຍຄາດຄະເນວ່າ
ພາຍຸໄຊໂຄລນອານັບຈະມີຄວາມໄວລົມ
ຕໍ່ເນື່ອງປະມານ 125–135 ກິໂລແມັດຕໍ່

ຊົ່ວໂມງ ແລະ ອາດມີລົມກະໂຊກແຮງ
ສູງສຸດເຖິງ 150 ກິໂລແມັດຕໍ່ຊົ່ວໂມງ.
ນອກຈາກນີ້ ຍັງເຕືອນວ່າອາດເກີດຄື້ນພາຍຸ
ຊັດຝັ່ງສູງກວ່າລະດັບນ້ຳທະເລປົກກະຕິ
ປະມານ 1–1.5 ແມັດ ເຊິ່ງອາດເຮັດໃຫ້
ເ ຂດທີ່ມີພື້ນທີ່ຕ່ຳຂອງລັດອານທະຣະ
ປະເທດຖືກນ້ຳຖ້ວມ.

ຕໍ່ໜ້າ 11

ອິນເດຍອົບພະຍົບປະຊາຊົນກວ່າ 180,000 ຄົນ ຮັບມືພາຍຸ “ອາ... (ຕໍ່ຈາກໜ້າ 10)

ຊາວປະມົງຕາມແນວຊາຍຝັ່ງໄດ້ຮັບ
ຄຳແນະນຳໃຫ້ງົດອອກທະເລ ຂະນະທີ່
ທາງກ ານຄາດວ່າ ພາຍຸອາດສ້າງຄວາມ
ເສຍຫາຍຕໍ່ພືດຜົນການກະເສດ, ເຮືອນທີ່
ມຸ ງດ້ວຍວັດສະດຸແ ບບດັ້ ງເ ດີມ  ແ ລະ
ລະບົບສື່ສານ.

ກະຊວງການບິນພົນລະເຮືອນຂອງ
ອິນເດຍລະບຸວ່າ ສະໜາມບິນ 3 ແຫ່ງໃນ
ລັດອານທະຣະປະເທດໄດ້ລະງັບການໃຫ້
ບໍລິການ ເນື່ອງຈາກຜົນກະທົບຈາກພາຍຸ.
ນອກຈາກນັ້ນ ຖ້ຽວບິນ ແລະ ບໍລິການ
ລົດໄຟບາງສ່ວນຍັງຖືກຍົກເລີກ ເພື່ອຫຼີກ
ລ່ ຽ ງຄວາມສ່ຽ ງຈາກ ສະພາບອາກ າດ
ຮຸນແຮງ.

ເຖິງແມ່ນວ່າຈະມີຄວາມເສຍຫາຍຕໍ່
ໂຄ ງສ້ າ ງພື້ ນຖານ  ແ ລະ  ຊັບສິນ  ແ ຕ່
ທາງການຍັງບໍ່ມີລາຍງານຜູ້ເສຍຊີວິດຈາກ
ພາຍຸໄຊໂຄລນອານັບໃນລັດອານທະຣະ
ປະເທດ ແລະ ໂອຣິສສາ.

ອິດທິພົນຂອງພາຍຸໄຊໂຄລນອານັບ
ຍັງສົ່ງຜົນໄປເຖິງປະເທດເນປານ ໂດຍທາງ
ກ ານ ເ ນປ ານໄດ້ລະ ງັ ບກ ານອອກ ໃບ
ອະນຸຍາດໃຫ້ນັກຍ່າງປ່າຂຶ້ນສູ່ເຂດພູສູງເປັນ
ເວລາ 3 ວັນ ເນື່ອງຈາກຄວາມສ່ຽງຈາກ
ຝົນຕົກ ແລະ ພາຍຸຫິມະ.

ຄີຕາ ຄິມິເຣ ເຈົ້າໜ້າທີ່ຝ່າຍຂໍ້ມູນ
ຂອງກົມກວດຄົນເຂົ້າເມືອງເນປານ ລະບຸ
ວ່າ ໃນໄລຍະນີ້ເປັນລະດູການທ່ອງທ່ຽວ

ຍ່ າ ງປ່ າ  ໂ ດ ຍ ມີ ນັ ກ ທ່ ອ ງທ່ ຽ ວ ຂໍ ໃ ບ
ອະນຸຍາດສະເລ່ຍປະມານ 750 ຄົນຕໍ່ມື້.

ກ່ ອນໜ້ານີ້ໃນວັນອັງຄານ ທາງການ
ເ ນປານໄດ້ ເ ຕືອນນັກ ທ່ອງທ່ຽ ວບໍ່ ໃຫ້
ເດີນທາງຂຶ້ນສູ່ເຂດພູສູງ ເນື່ອງຈາກກັງວົນ
ວ່າອິດທິພົນຂອງພາຍຸອານັບອາດເຮັດໃຫ້
ເກີດຝົນຕົກໜັກ, ພາຍຸຫິມະ ແລະ ຫິມະ
ຖະຫຼົ່ມ ໃນເຂດເທືອກເຂົາຫິມາໄລ ຕັ້ງແຕ່
ຄືນວັນພະຫັດຈົນເຖິງວັນເສົາ.

ພາຍຸໄຊໂຄລນອານັບກໍ່ຕົວຂຶ້ນເໜືອ
ອ່າວເບງກອລ ເຊິ່ງເປັນໜຶ່ງໃນເຂດສຳຄັນ
ທີ່ມັກເກີດພາຍຸໝຸນເຂດຮ້ອນ ແລະ ເຄີຍ
ມີພາຍຸຮຸນແຮງຫຼາຍລູກພັດຖະຫຼົ່ມຊາຍຝັ່ງ
ຕາເວັນອອກຂອງອິນເດຍ.

ໜຶ່ງໃນໄພພິບັດທີ່ຮ້າຍແຮງທີ່ສຸດ
ເກີດຂຶ້ນໃນເດືອນຕຸລາ ປີ 1999 ເມື່ອ
ພາຍຸຊູເປີໄຊໂຄລນພັດຖະຫຼົ່ມລັດໂອຣິສ
ສາ ເຮັດໃຫ້ປະຊາຊົນເກືອບ 10,000
ຄົນເສຍຊີວິດ.

ແນວໃດກໍຕາມ ໃນຫຼາຍປີຜ່ານມາ
ອິນເດຍໄດ້ພັດທະນາລະບົບເຕືອນໄພ
ລ່ວງໜ້າ ແລະ ມາດຕະການປ້ອງກັນໃຫ້ດີ
ຂຶ້ນ ເພື່ອຫຼຸດຜ່ອນການສູນເສຍຊີວິດຈາກ
ພາຍຸຮຸນແຮງ. ການອົບພະຍົບປະຊາຊົນ
ຫຼາຍກວ່າ 180,000 ຄົນກ່ອນພາຍຸຂຶ້ນ
ຝັ່ງໃນຄັ້ງນີ້  ເປັນສ່ວນໜຶ່ງຂອງມາດຕະ
ການຫຼຸດຜ່ອນຄວາມສູນເສຍຕໍ່ຊີວິດ.

ທີ່ມາ: Reuters

ຂ່າວຕ່າງປະເທດ · 13:55 ໂມງ · ອ່ານ 4 ຄັ້ງ

ສະຫະລັດ ໃຊ້ເງິນຢ່າງໜ້ອຍ 47 ຕື້ໂດລາ ໃນການດຳເນີນປະຕິບັດການທາງທະຫານຕໍ່ອີຣ່ານ.
ສະຫະລັດເຜີຍງົບປະມານທີ່ໃຊ້ໃນສົງຄາມອີຣ່ານພຸ່ງ

ສູງເກີນ 47,100 ລ້ານໂດລາສະຫະລັດ ຫຼືປະມານ 1.59
ລ້ານລ້ານບາດ ສູງກວ່າທີ່ ເ ຄີຍຄາດຄະເນໄວ້ໃນເດືອນ
ກໍລະກົດຫຼາຍກວ່າ 25% ໂດຍສ່ວນໃຫຍ່ແມ່ນຄ່າໃຊ້ຈ່າຍ
ໃນການຈັດຊື້ອາວຸດຍຸດໂທປະກອນທົດແທນ ແລະໂດຣນທີ່
ສູນເສຍໄປ ທ່າມກາງກະແສຄວາມບໍ່ພໍໃຈຂອງປະຊາຊົນ
ຈາກບັນຫາລາຄານ້ຳມັນທີ່ພຸ່ງສູງ ເຊິ່ງກຳລັງກາຍເປັນແຮງ
ກົດດັນທາງການເມືອງຢ່າງໜັກຕໍ່ລັດຖະບານຂອງ ໂດນັລ
ທຣຳ ກ່ອນການເລືອກຕັ້ງກາງສະໄໝໃນອາທິດໜ້າ

ສຳນັກ ຂ່ າວ  Reuters  ລ າຍ ງານວ່ າ  ກ ອ ງທັບ
ສະຫະລັດໄດ້ໃຊ້ຈ່າຍເງິນໄປແລ້ວຫຼາຍກວ່າ 47,100 ລ້ານ
ໂດລາສະຫະລັດ ຫຼືປະມານ 1.59 ລ້ານລ້ານບາດ ໃນການ
ເຮັດສົງຄາມກັບອີຣ່ານ ໂດຍອ້າງອີງຂໍ້ມູນປະເມີນການຫຼ້າສຸດ

ຂອງກະຊວງກະລາໂຫມສະຫະລັດທີ່ໄດ້
ຮັບມາ ເຊິ່ງຍັງບໍ່ໄດ້ເຜີຍແຜ່ຕໍ່ສາທາລະນະ
ແລະເພີ່ມຂຶ້ນຫຼາຍກວ່າ 25% ຈາກຕົວ
ເລກ 37,500 ລ້ານໂດລາ ທີ່ ພີຕ ເຮັກ
ເຊດ ລັດຖະມົນຕີກະລາໂຫມສະຫະລັດ
ເປີດເຜີຍເມື່ອເດືອນກໍລະກົດຜ່ານມາ

ຂໍ້ມູນຈາກ ກ ອງບັນຊາກ ານກ າງ
ສະຫະລັດ ຫຼື CENTCOM ເຊິ່ງສຳນັກ
ຂ່າວ CBS News ໄດ້ຮັບ ລະບຸວ່າ ໃນ
ຊ່ວງກາງເດືອນຕຸລາ ຄ່າໃຊ້ຈ່າຍໃນສົງຄາມ
ຢູ່ທີ່ຢ່າງໜ້ອຍ 47,100 ລ້ານໂດລາ ແບ່ງ
ເປັນຄ່າຈັດຊື້ອາວຸດແລະລູກກະສຸນທີ່ໃຊ້
ໄປແລ້ວປະມານ 29,000 ລ້ານໂດລາ ຄ່າ
ອຸປະກອນທາງທະຫານທີ່ສູນເສຍແລະ
ຕ້ອງຈັດຊື້ທົດແທນປະມານ 6,100 ລ້ານ
ໂດລາ ແລະຄ່າໃຊ້ຈ່າຍເພີ່ມເຕີມໃນການ
ປ ະ ຕິ ບັ ດ ກ າ ນ  ລ ວ ມ ທັ ງ ກ າ ນ

ສະໜັບສະໜູນກຳລັ ງພົນອີກ ປະມານ
11,900 ລ້ານໂດລາ

ແນວໃດກໍຕາມ ຕົວເລກດັ່ງກ່າວຍັງ
ບໍ່ລວມຄ່ າໃຊ້ຈ່ າຍໃນກ ານສ້ອມແ ປງ
ຄວາມເສຍຫາຍຕໍ່ຖານທັບສະຫະລັດໃນ
ຕາເວັນອອກກາງ ເຊິ່ງຖືກໂຈມຕີດ້ວຍຂີ
ປະນາວຸດແລະໂດຣນຂອງອີຣ່ານ ຂະນະທີ່
ສຳນັກງົບປະມານລັດຖະສະພາສະຫະລັດ
( CBO)  ປະເມີນ ເມື່ອ ເ ດືອນກ່ອນວ່ າ
ສົງຄາມອາດມີຄ່າໃຊ້ຈ່າຍເພີ່ມຂຶ້ນເດືອນ
ລະ 2,000–3,000 ລ້ານໂດລາ ຕາບໃດ
ທີ່ການສູ້ຮົບຍັງດຳເນີນຕໍ່ໄປ ໂດຍສ່ວນໜຶ່ງ
ແມ່ນມາຈາກຄວາມຈຳເປັນໃນການຈັດຫາ
ຂີປະນາວຸດສະກັດກັ້ນເພື່ອປ້ອງກັນການ
ໂຈມຕີຂອງອີຣ່ານ

ສົ ງຄາມຄັ້ ງນີ້ ເ ລີ່ມຕົ້ນໃນເ ດືອນ
ກຸມພາ ຫຼັງຈາກປະທານາທິບໍດີ ໂດນັລ
ທຣຳ ເປີດປະຕິບັດການທາງທະຫານຮ່ວມ

ກັບອິສຣາແອລ ໃນຊ່ວງທຳອິດ ສະຫະລັດ
ໃຊ້ຂີປະນາວຸດນຳວິຖີຄວາມແມ່ນຍຳສູງທີ່
ມີລາຄາແພງ ເພື່ອໂຈມຕີລະບົບປ້ອງກັນ
ຂອງອີຣ່ານ ກ່ອນຈະຕັ້ງໃຈປ່ຽນໄປໃຊ້
ອາວຸດທີ່ມີຕົ້ນທຶນຕ່ຳກວ່າ ເຊັ່ນ ລະເບີດທີ່
ປ່ອຍຈາກ ເຮືອບິນ ແຕ່ກ ານຢຸດຍິງໃນ
ເດືອນເມສາເປີດໂອກາດໃຫ້ອີຣ່ານຟື້ນຟູ
ລະບົບປ້ອງກັນ ແລະນຳຂີປະນາວຸດກັບ
ໂດຣນບາງສ່ວນກັບມາໃຊ້ງານໄດ້ອີກຄັ້ງ
ຕາມຂໍ້ມູນໃນລາຍງານ

ຕໍ່ມາ ລັດຖະບານທຣຳໃຊ້ມາດຕະ
ການປິດລ້ອມທາງທະເລຕໍ່ອີຣ່ານ ເພື່ອ
ຈຳກັດລາຍຮັບຈາກການສົ່ງອອກນ້ຳມັນ
ແລະປະທານາທິບໍດີສະຫະລັດລະບຸວ່າ
ອາດກັບມາເປີດປະຕິບັດການທາງທະຫານ
ອີກຄັ້ງຫຼັງກ ານເລືອກຕັ້ງກ າງສະໄໝໃນ
ວັນທີ 3 ພະຈິກ ຫາກອີຣ່ານບໍ່ຍອມເຮັດ
ຂໍ້ຕົກລົງ ຂະນະທີ່ເຈົ້າໜ້າທີ່ສະຫະລັດທີ່ບໍ່

ເປີດເຜີຍຊື່ລະບຸວ່າ ກະຊວງກະລາໂຫມໄດ້
ກະກຽມແຜນຮອງຮັບການກັບມາສູ້ຮົບ
ຢ່າງໜັກ ຫາກໄດ້ຮັບຄຳສັ່ງ

ຄ່າໃຊ້ຈ່າຍທີ່ເພີ່ມສູງຂຶ້ນຍັງເກີດຂຶ້ນ
ໃນຊ່ວງທີ່ພັກຣີພັບລິກັນກຳລັງເຜີຍແຮງ
ກົດດັນທາງການເມືອງກ່ອນການເລືອກຕັ້ງ
ກາງສະໄໝ ເຊິ່ງຈະເປັນຕົວກຳນົດວ່າຈະ
ຄອງສຽງຂ້າງຫຼາຍໃນສະພາຄອງເກຣສ
ຕໍ່ໄປອີກສອງປີຫຼືບໍ່ ລາຄາພະລັງງານໂລກທີ່
ສູ ງຂຶ້ ນ ຈ າກ ສົ ງຄ າມ ສົ່ ງຜົ ນ ກ ະທົ ບຕໍ່
ຄະແນນນິຍົມຂອງຜູ້ສະໝັກພັກຣີພັບລິ
ກັນ ແລະຄະແນນຄວາມພໍໃຈຕໍ່ປະທານາ
ທິບໍດີທຣຳ ໂດຍພັກຣີພັບລິກັນຄອງສຽງ
ຂ້າງຫຼາຍໃນທັງສອງສະພາ ແຕ່ມີຈຳນວນທີ່
ນັ່ງຫ່າງຈາກຝ່າຍຄ້ານບໍ່ຫຼາຍ

ຂະນະດຽວກັນ ຜູ້ກວດກາກະຊວງ
ກະລາໂຫມສະຫະລັດເຕືອນເມື່ອເດືອນ
ກ່ອນວ່າ ການໃຊ້ລູກກະສຸນແລະອາວຸດ

ສະຫະລັດ ໃຊ້ເງິນຢ່າງໜ້ອຍ 47 ຕື້ໂດລາ ໃນການດຳເນີນປະຕິ... (ຕໍ່ຈາກໜ້າ 11)

ຈຳນວນຫຼາຍໃນສົງຄາມເຮັດໃຫ້ຄັງອາວຸດ
ສຳຮອງບາງສ່ວນຂາດແຄນ ໃນລະດັບທີ່
ອາດກະທົບຕໍ່ຍຸດທະສາດທາງທະຫານ ສົ່ງ
ຜົນໃຫ້ກະຊວງກະລາໂຫມຕ້ອງເລັ່ງເພີ່ມ
ກຳລັງການຜະລິດ ແນວໃດກໍຕາມ ລັດຖະ

ບານທຣຳໂຕ້ແຍ້ງວ່າ ກອງທັບບໍ່ໄດ້ກຳ ລັງ
ປະເຊີນກັບພາວະຂາດແຄນອາວຸດ

ກ່ອນໜ້ານີ້ ລັດຖະບານສະຫະລັດ
ໄດ້ຮ້ອງຂໍໃຫ້ສະພາຄອງເກຣສອະນຸມັດງົບ
ປະມານເພີ່ມເຕີມດ້ານການປ້ອງກັນຊາດ

ອີກຫຼາຍສິບພັນລ້ານໂດລາ ໂດຍສ່ວນໜຶ່ງ
ກ່ຽວຂ້ອງກັບສົງຄາມອີຣ່ານ ແຕ່ຂໍ້ສະເໜີ
ດັ່ງກ່າວຍັງບໍ່ໄດ້ຮັບການອະນຸມັດ ຂະນະທີ່
ສະມາຊິກພັກເດໂມແຄຣັດຮຽກຮ້ອງໃຫ້
ກະຊວງກະລາໂຫມເປີດເຜີຍລາຍລະອຽດ

ຄ່າໃຊ້ຈ່າຍໃນການເຮັດສົງຄາມຢ່າງໂປ່ງໃສ
ຫຼາຍຂຶ້ນ

ທີ່ມາ: Reuters / CBS News

ຂ່າວຕ່າງປະເທດ · 18:03 ໂມງ · ອ່ານ 2 ຄັ້ງ

ກອງປະຊຸມຄົບຄະນະກຳມະການສູນກາງພັກກອມມູນິດຈີນ
ວິທະຍຸ ໂທລະພາບ ສູນກາງຈີນ, ລະ​ຫວ່າງ ວັນ​ທີ

26 ຫາ 29 ຕຸ​ລາ​ນີ້, ກອງ​ປະ​ຊຸມ​ຄົບ​ຄະ​ນະ​ຄັ້ງ​ທີ 5 ຂອງ​
ຄະ​ນະ​ກຳ​ມະ​ການ​ສູນ​ກາງ​ພັກ​ຄອມ​ມູ​ນິດ​ຈີນ​ສະ​ໄໝ​ທີ 20
ຈະ​ຈັດ​ຂຶ້ນ​ຢູ່​ນະ​ຄອນ​ຫຼວງ​ປັກ​ກິ່ງ.ກອງ​ປະ​ຊຸມ​ຄົບ​ຄະ​ນະ​ຄັ້ງ​
ນີ້​ຈະ​ສຸມ​ໃສ່​​ຫຼາຍ​ບັນ​ຫາ​ສຳ​ຄັນ​ກ່ຽວ​ກັບ​ການຊຸກ​ຍູ້​ການ​ຄຸ້ມ​
ຄອງ​ພັກ​ຢ່າງ​ເຂັ້ມ​ງວດ​ຮອບ​ດ້ານຢ່າງ​ຕໍ່​ເນື່ອງ.ສຳ​ລັບ​ປະ​ຊາ​
ຄົມ​ໂລກ, ກອງ​ປະ​ຊຸມ​ຄົບ​ຄະ​ນະ​ກຳ​ມະ​ການ​ສູນ​ກາງ​ພັກ​
ຄອມ​ມູ​ນິດ​ຈີນ ​ແມ່ນ​ປ່ອງ​ຢ້ຽມ​ສຳ​ຄັນ​ ເພື່ອ​ສັງ​ເກດ​ການ​

ປ່ຽນ​ແປງ​ ຂອງ​ນະ​ໂຍ​ບາຍແລະ ຍຸດ​ທະ​ສາດ​ ການ​ພັດ​ທະ
ນາ ​ແຫ່ງ​ຊາດ​ຂອງ ສປ ​ຈີນ. ໃນ​ຖາ​ນະ​ເປັນ​ພັກ  ​ກຳ​ອຳ
ນາດ, ພັກ ​ກອມ​ມູ​ນິດ​ຈີນ​ ຈະ​ຈັດ​ກອງ​ປະ​ຊຸມ​ໃຫຍ່​ ຜູ້
ແທນ​ທົ່ວ​ປະ​ເທດ ​ທຸກໆ 5 ປີ.ກອງ​ປະຊຸມໃຫຍ່ ທຸກຄັ້ງ 
ຈະ​ເລືອກ​ຕັ້ງ​ ຄະ​ນະ​ກຳ​ມະ​ການ​ສູນ​ກາງ​ພັກ ສະ​ໄໝ​ໃໝ່
ເຊິ່ງ​ມີ​ໜ້າ​ທີ່​ນຳ​ພາ​ ວຽກ​ງານ​​ທົ່ວ​ພັກ​ໃນ​ໄລ​ຍະ ​ທີ່ບໍ່​ໄດ້​ເປີດ
ກອງ​ປະ​ຊຸມ​ໃຫຍ່ ​ຜູ້​ແທນ​ທົ່ວ​ປະ​ເທດ, ຜ່ານ​ຈາກ​ການ​ຈັດ
ກອງ​ປະ​ຊຸມ ​ຄົບ​ຄະ​ນະກຳ​ມະ​ການ​ສູນ​ກາງ​ພັກ ​ເພື່ອປຶກ​ສາ

ຫາ​ລືແລະ ວາງ​ແຜນ​ກ່ຽວ​ກັບ​ວຽກ​ງານ​ສຳ​
ຄັນ​ຕ່າງໆ ​ຂອງ​ພັກ ​ແລະ ​ລັດ.ອີງ​ຕາມ​ກົດ​
ລະ​ບຽບ​ຂອງ​ພັກ, ກອງ​ປະ​ຊຸມ​ຄົບ​ຄະ​ນະ ​
ຈະ​ຈັດ​ຂຶ້ນ ​ຢ່າງ​ໜ້ອຍ​ປີ​ລະ​ຄັ້ງ.ກອງ​ປະ​ຊຸມ​
ຄົບ​ຄະ​ນະ​ຄັ້ງ​ນີ້ ແມ່ນກອງ​ປະ​ຊຸມ​​ຄົບ​ຄະ​
ນະຄັ້ງ​ທີ 5 ຂອງ​ຄະ​ນະ​ກຳ​ມະ​ການ​ສູນ​ກາງ​
ພັກ​ກອມ​ມູ​ນິດ​ຈີນ​ ສະ​ໄໝ​ທີ 20 ທີ່​ໄດ້​
ຮັບ​ການ​ເລືອກ​ຕັ້ງ​ ໃນ​ກອງ​ປະ​ຊຸມ​ໃຫຍ່​ຜູ້​
ແທ​ນ​ທົ່ວ​ປະ​ເທດ ​ຄັ້ ງ​ທີ  20  ຂອງ​ພັກ​
ກອມ​ມູ​ນິດ​ຈີນ​ປີ 2022.  ນັບ​ແຕ່​ ສປ
ຈີນ​ ດຳ​ເນີນການ​ປະ​ຕິ​ຮູບ ແລະເປີດ​ປະ​ຕູ ​
ສູ່​ພາຍນອກ​ ໃນ​ປີ 1978 ເປັນ​ຕົ້ນ​ມາ, ​
ຕາມ​ປົກ​ກະ​ຕິ, ຄະ​ນະ​ກຳ​ມະ​ການ​ສູນ​ກາງ​
ພັກ​ຄອມ​ມູ​ນິດ​ຈີນ ​ແຕ່​ລະ​ສະ​ໄໝ ຈະ​ຈັດ​
ກອງ​ປະ​ຊຸມ​ ຄົບ​ຄະ​ນະ ​ທັງ​ໝົດ 7 ຄັ້ງ ໃນ​
ໄລ​ຍະ​ອາ​ຍຸ​ການ 5 ປີ, ​ກອງ​ປະ​ຊຸມ​ເຫລົ່າ​ນີ້
ສ່ວນຫລາຍ​ມີ​ຫົວ​ຂໍ້​ທີ່​ກຳ ​ນົດ​ໄວ້, ແຕ່​ກໍ​ບໍ່​
ໄດ້​​ຕາຍ​ຕົວ ແລະ ສາ​ມາດ​ປັບ​ປ່ຽນ​ໄດ້​ຢ່າງ​
ຄ່ອງ​ແຄ້ວເພື່ອ​ໃຫ້​ສອດ​ຄ່ອງ​ກັບ​ຄວາມ​
ຮຽກ​ຮ້ອງ​ຕ້ອງ​ການ​ຕົວ​ຈິງ​ ຂອງ​ການ​ພັດ​
ທະ​ນາ​ພາ​ລະ​ກິດ​ ໃນ​ແຕ່​ລະ​ໄລ​ຍະ.ໃນ​ນັ້ນ,
ກອງ​ປະ​ຊຸມ ​ຄົບ​ຄະ​ນະ​ຄັ້ງ​ທີ 1 ຈະສຸມ​ໃສ່​
ການ​ເລືອກ​ຕັ້ງ ອົງ​ການ​ນຳ​ຊຸດໃໝ່; ກອງ​
ປະ​ຊຸມ ​ຄົບ​ຄະ​ນະຄັ້ງ​ທີ​ 2 ຈະ​ຄົ້ນ​ຄວ້າ ​
ແລະ ​ພິ​ຈາ​ລະ​ນາ​ຂໍ້​ສະ​ເໜີ ​ກ່ຽວ​ກັບ ​ຜູ້​ເຂົ້າ​

ຮັບ​ຕຳ​ແໜ່ງ​ ໃນຄະ​ນະ​ນຳ​ອົງ​ການ​ຈັດ​ຕັ້ງ​
ຂອງ​ລັດແລະ ສະ​ພາ​ປຶກ​ສາ​ການ​ເມືອງ​ປະ​
ຊາ​ຊົນ​ແຫ່ງ​ຊາດຈີນ; ກອງ​ປະ​ຊຸມ​ ຄົບ​ຄະ​
ນະຄັ້ງ​ທີ​ 3 ຈະ​​ເຈາະ​ຈົງ​​ວາງແຜນ​ຍຸດ​ທະ​
ສາດ ​ສຳ​ຄັນ​ສຳ​ລັບ​ການ​ປະ​ຕິ​ຮູບ ແລະການ​
ພັດ​ທະ​ນາ​ເສດ​ຖະ​ກິດ; ກອງ​ປະ​ຊຸມ​ຄົບ​ຄະ​
ນະຄັ້ງ​ທີ​ 4  ຈະ​ສຸມ​ໃສ່​ກ ານກໍ່ ​ສ້າງ​ພັກ ,
ການ​ປົກ​ຄອງ​ຕາມ​ກົດ​ໝາຍ ແລະການ​ບໍ​ລິ​
ຫານ​ປະ​ເທດ; ກອງ​ປະ​ຊຸມ​ຄົບ​ຄະ​ນະຄັ້ງ​ທີ​
5  ສ່ວນຫລາຍ ​ຈະ​ພິ​ຈາ​ລະ​ນາ​ຂໍ້​ສະ​ເໜີ​
ກ່ຽວ​ກັບ​ແຜນ​ພັດ​ທະ​ນາ​ເສດ​ຖະ​ກິດ-ສັງ​
ຄົມແຫ່ງ​ຊາດ 5 ປີ​; ກອງ​ປະ​ຊຸມ​ຄົບ​ຄະ​
ນະຄັ້ງ​ທີ​ 6 ຈະ​ມີ​ຫົວ​ຂໍ້​ທີ່​ຄ່ອງ​ແຄ້ວກວ່າ
ເຊິ່ງ​ຈະ​ກ່ຽວ​ພັນ​ເຖິງ​ການກໍ່​ສ້າງ​ພັກ ແລະ
ການ​ສະຫລຸບ​ບົດ​ຮຽນ ​ຈາກ​ປະ​ຫວັດ​ສາດ;
ສ່ວນກອງ​ປະ​ຊຸມ ​ຄົບ​ຄະ​ນະຄັ້ງ​ທີ​ 7 ແມ່ນ​
ເຮັດ​ໜ້າ​ທີ່​ກຽມ​ຄວາມ​ພ້ອມ ​ໃຫ້​ແກ່ກອງ​
ປະ​ຊຸມ​ໃຫຍ່ ​ຜູ້​ແທນ​ທົ່ວ​ປະ​ເທດ ​ຂອງ​ພັກ​
ກອມ​ມູ​ນິດ​ຈີນ ​ໃນ​ຄັ້ງ​ຕໍ່​ໄປ. ເປັນທີ່​ໜ້າ​ສັງ​
ເກດ​ວ່າ:ກອງ​ປະ​ຊຸມ ​ຄົບ​ຄະ​ນະ​ຄັ້ງ​ທີ 5
ຂອງ​ຄະ​ນະ​ກຳ​ມະ​ການ​ສູນ​ກາງ​ພັກ ​ສະ​ໄໝ​
ທີ 20 ຄັ້ງ​ນີ້ບໍ່​ໄດ້​ປະ​ຕິ​ບັດ​ຕາມ​ຮູບ​ແບບ​ຄື
ຜ່ານ​ມາ​ ທີ່​ພິ​ຈາ​ລະ​ນາ​ແຜນ​ການ 5 ປີ, ແຕ່​
ຈະ​ສຸມ​ໃສ່​ ກ ານ​ຊຸກ ​ຍູ້​ກ ານ​ຄຸ້ມ​ຄອງ​ພັກ​
ຢ່າງ​ເຂັ້ມ​ງວດ​ຮອບ​ດ້ານ ​ຢ່າງ​ຕໍ່​ເນື່ອງ.ເນື່ອງ​

ຈາກວ່າ ກອງ​ປະ​ຊຸມ ​ຄົບ​ຄະ​ນະ​ຄັ້ງ​ທີ 4
ໄດ້​ພິ​ຈາ​ລະ​ນາ ແລະຮັບ​ຮອງ​ເອົາ​ຂໍ້​ສະ​ເໜີ​
ກ່ຽວ​ກັບ ​ແຜນ​ການ​ພັດ​ທະ​ນາ 5 ປີ​ຄັ້ງ​ທີ
15 ແລ້ວເຊິ່ງ​ໄດ້​ກຳ​ນົດ​ເປົ້າ​ໝາຍ​ ການ​ພັດ​
ທະ​ນາ ​ເສດ​ຖະ​ກິດ-ສັງ​ຄົມ​ໃນ 5 ປີ​ຕໍ່​ໜ້າ
ແ ລະ  ໜ້ າ ​ທີ່ ​ວ ຽ ກ ​ງານ ​ທີ່ ​ສຳ ​ຄັ ນ ​ຕ່ າ ງໆ
ເຊັ່ນ:ການ​ພັດ​ທະ​ນາ ​ລະ​ບົບ​ອຸດ​ສາ​ຫະ​ກຳ​
ທັນ​ສະ​ໄໝ, ກ ານ​ເພິ່ງ​ຕົນ​ເອງ​ແລະ​ສ້າງ​
ຄວາມ​ເຂັ້ມ​ແຂງ ​ດ້ວຍ​ຕົນເອງ​ ທາງ​ດ້ານ​ວິ​
ທະ​ຍາ​ສາດ ​ເຕັກ​ໂນ​ໂລ​ຊີ, ການ​ເປີດກວ້າງ​
ຄວາມ​ຕ້ອງ​ການ​ພາຍ​ໃນ ແລະການ​ຮັບ​ປະ​
ກັນ​ຊີ​ວິດ​ການ​ເປັນ​ຢູ່ ​ຂອງ​ປະ​ຊາ​ຊົນ ເປັນ​
ຕົ້ນ. ປີ 2026 ​ແມ່ນ​ປີ​ຄົບ​ຮອບ 105 ປີ​
ແຫ່ງ​ການ​ສ້າງ​ຕັ້ງ​ພັກ​ກອມ​ມູ​ນິດ​ຈີນ ແລະ​
ເປັນປີ​ເລີ່ມ​ຕົ້ນ​ ປະ​ຕິ​ບັດ​ແຜນ​ພັດ​ທະ​ນາ​
ເສດ​ຖະ​ກິດ-ສັງ​ຄົມ​ແຫ່ງ​ຊາດ 5 ປີ​ຄັ້ງ​ທີ
15​ ຂອງ ສປ ​ຈີນ, ໜ້າ​ທີ່​ຕ່າງໆ​​ໃນ​ດ້ານ​
ການ​ປະ​ຕິ​ຮູບ ແລະການ​ພັດ​ທະ​ນາ​ໄດ້​ຮັບ​
ການຊຸກ​ຍູ້​ປະ​ຕິ​ບັດ ​ຢ່າງ​ຮອບ​ດ້​ານ.​ສູນ​ກາງ​
ພັກ​ຄອມ​ມູ​ນິດ​ຈີນ​ ​ຈັດ​ກອງ​ປະ​ຊຸມ ​ຄົບ​
ຄະ​ນະ​ຄັ້ງ​ທີ 5 ສະ​ໄໝ​ທີ 20 ​ ໃນ​ຈຸດ​ເວ​
ລາ​ອັນ​ສຳ​ຄັນ​ນີ້, ໂດຍ​ຖື​ເອົາ “ການ​ຄຸ້ມ​ຄອງ​
ພັກ​ຢ່າງ​ເຂັ້ມ​ງວດ​ ຮອບດ້ານ” ເປັນ​ຫົວ​ຂໍ້​
ແກນ​ກາງ, ​ເຊິ່ງ​ໄດ້ສະ​ແດງ​ໃຫ້​ເຫັນ​ເຖິງ​
ແຜນ​ຍຸດ​ທະ​ສາດ​ ໄລ​ຍະ​ຍາວ​ໃນ​ການ​ເພີ່ມ​

ທະ​ວີ​ ການ​ກໍ່​ສ້າງ​ຕົນ​ເອງ ຂອງ​ພັກ​ກອມ​ມູ
ນິດ​ຈີນ.ຄື​ດັ່ງ​ທີ່​ທ່ານ ສີ​ຈິ້ນ​ຜິງ ຜູ້​ນຳ​ສູງ​ສຸດ
ຂອງ​ ສປ ຈີນ​ ໄດ້​ກ່າວ​ໄວ້​ວ່າ: “ຂໍ​ກຸນ​ແຈ
ສຳຄັນ​ໃນ​ການ​ເຮັດ​ພາ​ລະ​ກິດ​ຂອງ ສປ ​ຈີນ
ໃຫ້​ດີ ແມ່ນ​ຂຶ້ນ​ກັບ​ພັກ, ພັກ​ຕ້ອງ​ຄຸ້ມ​ຄອງ
ພັກ​ ຢ່າງ​ເຂັ້ມ​ງວດ​ຮອບ​ດ້ານ.” ເມື່ອ​ຜ່ານ
ການ​ພັດ​ທະ​ນາ​ ມາ​ເປັນ​ເວ​ລາ​ ຮ້ອຍກວ່າ​ປີ
ແລ້ວ, ພັກ​ກອມ​ມູ​ນິດ​ຈີນ​​ຊຸກ​ຍູ້​ການ​ຄຸ້ມ
ຄອງ​ພັກ  ​ຢ່າງ​ເຂັ້ມ​ງວດ​ຮອບ​ດ້ານ​ຢ່າງ​ຕໍ່
ເນື່ອງ, ​ຝຶກ​ຝົນຫຼໍ່ຫຼອມ​ຕົນ​ເອງ​ ແລະສ້າງ
ກຳ​ລັງເຂັ້ມ​ແຂງ​ພາຍ​ໃນພັກ​ ດ້ວຍ​ຈິດ​ໃຈ 
ການ​ປະ​ຕິ​ວັດ​ໂດຍຕົນ​ເອງ​ຢ່າງ​ເຖິງ​ຖອງ.ສິ່ງ
ນີ້​ບໍ່​ພຽງ​ແຕ່ເປັນ​ການ​ຮັບ​ປະ​ກັນ ​ທາງ​ການ
ເມືອງ​ຂັ້ນ​ພື້ນ​ຖານ​ໃຫ້​ແກ່ ​ພັກ​ກອມ​ມູ​ນິດ
ຈີນ ​ໃນ​ການ​ນຳ​ພາ​ການ​ສ້າງ​ສາ​ ຄວາມ​ທັນ
ສະ​ໄໝ​ແບບ​ຈີນແລະປົກ​ປັກ​ຮັກ​ສາ​ພາ​ລະ
ກິດ ​ອັນ​ຍິ່ງ​ໃຫຍ່ ​ແຫ່ງ​ການ​ຟື້ນ​ຟູ​ຄວາມ​ຈະ
ເລີນ​ຮຸ່ງ​ເຮືອງ ​ຂອງ​ປະ​ຊາ​ຊາດ​ຈີນ ​ເທົ່າ​ນັ້ນ,
​ຍັງ​ເປັນ​ລະ​ຫັດ​ສຳ​ຄັນ​ທີ່​ຊ່ວຍ ​ໃຫ້​ທົ່ວ​ໂລກ
ຮັບ​ຮູ້​ທ່​າ​ແຮງ ​ດ້ານ​ການ​ບໍ​ລິ​ຫານ​ປະ​ເທດ
ຂອງ​ຈີນແລະເຂົ້າ​ໃຈ​ຄວາມ​ສະ​ຫງົບ​​ຖາ
ວອນ ​ກັບການ​ພັດ​ທະ​ນາ​ ຢ່າງ​ໝັ້ນ​ທ່ຽງ
ຂອງ ສປ ​ຈີນ ​ນຳ​ອີກ./.

(ບັນນາທິການຂ່າວ: ຕ່າງປະເທດ)

ຜົນກໍາໄລ ອຸດສາຫະກໍາ ຂະໜາດໃຫຍ່ຂອງ ສປ ຈີນ ຮັກສາຈັງຫວະ ການເຕີບໂຕອ່າວໄວ
ວິທະຍຸ ໂທລະພາບ ສູນກາງຈີນ, ອີງຕາມຂໍ້ມູນ ທີ່

ອົງການສະຖິຕິແຫ່ງຊາດຈີນ ເປີດເຜີຍ ໃນວັນທີ 27 ຕຸລາ
ນີ້ສະແດງໃຫ້ເຫັນວ່າ:ການພັດທະນາ ເສດຖະກິດ ດ້ານ
ອຸດສາຫະກໍາ ທີ່ມີຄຸນນະພາບ ສູງຂອງ ສປ ຈີນ ໄດ້ຮັບ
ການຊຸກຍູ້ຢ່າງໝັ້ນທ່ຽງ, ນັບແຕ່ເດືອນມັງກອນ ຫາເດືອນ
ກັນຍາປີນີ້, ອຸດສາຫະກໍາຂະໜາດໃຫຍ່ຂອງ ສປ ຈີນ ມີ
ຜົນກໍາໄລເຖິງ 6.033 ຕື້ກວ່າຢວນ, ເພີ່ມຂຶ້ນ 15,5%
ເມື່ອ ທຽບໃສ່ໄລຍະດຽວກັນຂອງປີກາຍ.ພະລັງງານໃໝ່

ມີບົດບາດນໍາໜ້າພົ້ນເດັ່ນກວ່າເກົ່າ ຕໍ່ປະສິດທິຜົນຂອງ
ວິສາຫະກິດ ອຸດສາຫະກໍາ. 3 ໄຕມາດຕົ້ນປີນີ້, ຜົນກໍາໄລ
ຂອງອຸດສາຫະກໍາເຕັກໂນໂລຊີ ທັນສະ ໄໝ ຂະໜາດ
ໃຫຍ່ຂອງ ສປ ຈີນ ເພີ່ມຂຶ້ນ 52% ເມື່ອທຽບໃສ່ ໄລຍະ
ດຽວກັນຂອງປີກາຍ ແລະ ກວມເອົາຫລາຍກວ່າ 25%
ຂອງຜົນກໍາໄລທັງໝົດ ຈາກວິສາຫະກິດ ອຸດສາຫະກໍາ
ຂະໜາດໃຫຍ່.ຂະນະທີ່ ອຸດສາຫະກໍາເອເລັກໂຕຣນິກ ໄດ້
ປະກອບສ່ວນ ຢ່າງພົ້ນເດັ່ນ ຕໍ່ກ ານເຕີບໂຕຜົນກໍາໄລ,

ສັງເກດໄດ້ຈາກຜົນກໍາໄລຂອງອຸດສາຫະກໍາ
ດັ່ງກ່າວ ໄດ້ເພີ່ມຂຶ້ນ 1 ເທົ່າເມື່ອທຽບໃສ່
ໄລຍະດຽ ວກັນ  ຂອ ງ ປີ ກ າຍ  ແ ລະ

ກາຍເປັນສິ່ງຄໍ້າປະກັນສໍາຄັນເຮັດໃຫ້ຜົນ
ກໍ າໄລ ຂອງວິສາຫະກິດອຸດສາຫະກໍາ

ຂະໜາດໃຫຍ່ ຮັກສາຈັງຫວະການເຕີບໂຕ
ອ່າວໄວ./.

(ບັນນາທິການຂ່າວ: ຕ່າງປະເທດ)
ຮຽບຮຽງ ຂ່າວໂດຍ: ສະໄຫວ ລາດປາກດີ

ຂ່າວຕ່າງປະເທດ · 13:34 ໂມງ · ອ່ານ 1 ຄັ້ງ

ອາຊຽນ ສືບຕໍ່ຕັ້ງສູນປະສານງານທາງທະເລ ເພື່ອເພີ່ມຄວາມໝັ້ນຄົງ ໃນການແລ່ນກຳປັ່ນ
ສຳນັກຂ່າວ ອິນໂຟເຄວສ ລາຍງານວ່າ: ອາ​ຊຽນ (

ASEAN)  ໄດ້ ​ເ ຫັນ ​ດີ  ​ເ ພີ່ມ ​ທະວີ ​ ກ ານ​ຮ່ວມ ​ມື ​ດ້ ານ​
ກິດຈະການ ທາງ​ທະ​ເລ ​ແລະ ພວມ​ກະກຽມ​ ສ້າງ​ຕັ້ງ​ສູນ
ປະສານ​ງານ​ ການ​ແລ່ນກຳປັ່ນ ໂດຍຟີ​ລິບ​ປິນ ກ່າວ​ວ່າ, ວິທີ​
ການດັ່ງກ່າວ​ນີ້ ​ສາມາດ​ຊ່ວຍ​ຫລຸດ​ຜ່ອນ​ຄວາມ​ສ່ຽງ​ ບໍ່ໃຫ້​
ເກີດ​ການ​ປິດ​ຊ່ອງ​ແຄບ ທະເລຮໍມຸດ​ໃນ​ທະ​ເລ​ຈີນ​ໃຕ້​ຄືນ​
ໃໝ່.  ປະທານາທິບໍດີ ເຟີຣດີນານ ມາຣກໍສ ຈູເນຍ (
Ferdinand Marcos Jr)ຂອງ ຟີ​ລິບ​ປິນ ​ໃນ​ຖານະ​

ເປັນ​ເຈົ້າ ພາບ​ຈັດ​ກອງ​ປະຊຸມ ​ສຸດ​ຍອດ​ອາ​ຊຽນ, ​ໄດ້​ເປີດ
ເຜີຍ​ວ່າ, ກຸ່ມອາ​ຊຽນ ຈະ​ສ້າງ​ຕັ້ງ ສູນ​ຂໍ້​ມູນ​ຂ່າວສານ​ ກ່ຽວ
ກັບ​ການ​ແລ່ນກຳປັ່ນ ​ແລະ ນະ​ໂຍບາຍ ​ທາງທະ​ເລ, ​ເພື່ອ
ໃຊ້ເປັນ​ຂອບ​ເຂດ ​ບໍລິຫານ​ຂອງ 11 ປະ​ເທດ. ໂດຍຟີ​ລິບ
ປິນ​ ສະ​ເໜີ​ໃຫ້ສ້າງ​ຕັ້ງ​ສູນ​ກາງ​ ຢູ່​ພາຍ​ໃນ​ປະ​ເທດ​ຕົນ. ສູນ
ປະສານງານທາງທະເລ ອາຊຽນ (Asean Maritime
Center)​ ຈະ​ສຸມ ​ໃສ່ ​ ກ ານ​ຮັກ ສາ​ ຄວາມ​ປອດ​ໄພ,
ຄວາມ​ເສລີ ​ໃນ​ກ ານ​ແລ່ນ ກຳປັ່ນ ແລະ ຄວາມ​ເປັນ

ລະບຽບ ​ຮຽບຮ້ອຍ ​ຢູ່ ​ທະ​ເ ລ​ຈີນ​ໃຕ້ ,
ພ້ອມ​ທັງ​ ຕິດຕາມ​ ກວດກາ​ ບັນຫາ ການ​

ຫາ​ປາ​ ທີ່​ຜິດ​ກົດໝາຍ, ການ​ລັກລອບ​ຂົນ
ສິນຄ້າ,ການ​ຄ້າ​ມະນຸດ./.

ຂ່າວຕ່າງປະເທດ · 11:45 ໂມງ · ອ່ານ 1 ຄັ້ງ

ເຮືອສຳລານ“ວິນລາ ວີ ໂອດິສຊີ”ຈອດລອຍລຳ ຫຼັງຈາກບໍລິສັດຜູ້ໃຫ້ບໍລິການປະກາດໂຈະການເດີນເຮືອຊົ່ວຄາວ ຜູ້ໂດຍສານ
ຕົກຄ້າງຢູ່ກຳປູເຈຍ ເນື່ອງຈາກວິກິດລາຄານ້ຳມັນພຸ່ງສູງຢ່າງຮຸນແຮງ

ຜູ້ໂດຍສານເຮືອສຳລານຫຼູຫຼາ “ວິນລາ ວີ ໂອດິສຊີ”
(Villa Vie Odyssey) ເຊິ່ງເປີດໃຫ້ລູກຄ້າພັກອາໄສ
ເທິງເຮືອໃນລະຫວ່າງການເດີນທາງອ້ອມໂລກ ຕ້ອງລົງຈາກ
ເຮືອຢູ່ກຳ ປູເຈຍ ຫຼັງຈາກບໍລິສັດຜູ້ໃຫ້ບໍລິການປະກາດໂຈະ
ການເດີນເຮືອຊົ່ວຄາວ ເນື່ອງຈາກຕົ້ນທຶນນ້ຳມັນເຊື້ອໄຟພຸ່ງ
ສູງຂຶ້ນຢ່າງຮຸນແຮງ. ໂດຍຄ່ານ້ຳມັນເຊື້ອໄຟຕໍ່ຫ້ອງພັກຕໍ່
ເດືອນໃນບາງພື້ນທີ່ຂອງອາຊີ ເພີ່ມຈາກ 1,800 ໂດລາ
ເປັນ 8,000 ໂດລາ. ຂະນະທີ່ບໍລິສັດກຳລັງເລັ່ງຈັດຫາ

ທີ່ພັກ ຊົ່ວຄາວໃຫ້ຜູ້ ໂດຍສານ ພ້ອມທັງປັບໂຄງສ້ າງ
ທາງການເງິນພາຍໃນ 60 ວັນ ແຕ່ຍັງບໍ່ມີຫຼັກປະກັນວ່າຈະ
ສາມາດກັບມາໃຫ້ບໍລິການໄດ້ອີກຄັ້ງຫຼືບໍ່.

ຜູ້ໂດຍສານເຮືອສຳລານວິນລາ ວີ ໂອດິສຊີ ທີ່ກຳ ລັງ
ເ ດີນທາງອ້ອມໂລກໃນໄລຍະຍາວ ຕ້ອງປະເຊີນກັບ
ສະຖານະການທີ່ບໍ່ຄາດຄິດ ຫຼັງຈາກບໍລິສັດ ວິນລາ ວີ ເຣສ
ຊິເດັນສ໌ (Villa Vie Residences) ປະກາດໂຈະການ
ໃຫ້ບໍລິການຊົ່ວຄາວໃນວັນອັງຄານທີ່ຜ່ານມາ (27 ຕຸລາ)

ແລະສັ່ງໃຫ້ຜູ້ໂດຍສານລົງຈາກເຮືອ ໃນ
ຂະນະທີ່ ເ ຮືອຈອດທຽບທ່າຢູ່ປະເທດ
ກຳປູເຈຍ ເນື່ອງຈາກບໍລິສັດບໍ່ສາມາດຈັດ
ຫານ້ຳມັນເຊື້ອໄຟໃຫ້ພຽງພໍຕໍ່ການເດີນເຮືອ
ໄດ້.

ບໍລິສັດທີ່ມີສຳນັກງານໃຫຍ່ຢູ່ສະຫະ
ລັດຯ ລະບຸວ່າ ຕົ້ນທຶນນ້ຳມັນເຊື້ອໄຟເພີ່ມ

ສູງຂຶ້ນຢ່າງຫຼວງຫຼາຍ ນັບຕັ້ງແຕ່ສົງຄາມໃນ
ອີຣ່ານເລີ່ມຕົ້ນໃນຊ່ວງທ້າຍເດືອນກຸມພາ.
ໂດຍສະເພາະໃນບາງພື້ນທີ່ຂອງອາຊີ ຄ່ານ້ຳ
ມັນເຊື້ອໄຟຕໍ່ຫ້ອງພັກຕໍ່ເດືອນເພີ່ມຈາກ
ປະມານ 1,800  ໂດລາ ເ ປັນສູ ງເ ຖິ ງ
8,000 ໂດລາ.  ສະຖານະການດັ່ງກ່າວ
ເຮັດໃຫ້ຮູບແບບການດຳເນີນທຸລະກິດໃນ

ປັດຈຸບັນປະເຊີນກັບແຮງກົດດັນທາງການ
ເງິນຢ່າງໜັກ ຈົນບໍ່ສາມາດດຳເນີນຕໍ່ໄປໄດ້
ຢ່າງຍືນຍົງ.

ບໍລິສັດເປີດເຜີຍວ່າ ໄດ້ພະຍາຍາມ
ຫຼຸດການໃຊ້ນ້ຳມັນເຊື້ອໄຟ ດ້ວຍການຫຼຸດ
ຄວາມໄວໃນການເດີນເຮືອ ແລະເພີ່ມ
ໄລຍະເວລາຈອດທຽບທ່າໃຫ້ດົນຂຶ້ນ ແຕ່

ມາດຕະການດັ່ງກ່າວຍັງບໍ່ສາມາດຊົດເຊີຍ
ຕົ້ນທຶນທີ່ເພີ່ມຂຶ້ນໄດ້ຢ່າງພຽງພໍ. ພ້ອມທັງ
ຢືນຢັນວ່ າ  ກ ານຜັກ ພາລະຄ່ າໃຊ້ຈ່ າຍ
ທັງໝົດໃຫ້ຜູ້ພັກອາໄສເທິງເຮືອເປັນຜູ້ຮັບ
ຜິດຊອບ ເປັນສິ່ງທີ່ບໍ່ສາມາດເຮັດໄດ້ໃນ
ທາງປະຕິບັດ.

ລາຍງານລະບຸວ່າ ຜູ້ໂດຍສານໄດ້ຮັບ

ຕໍ່ໜ້າ 14

ເຮືອສຳລານ“ວິນລາ ວີ ໂອດິສຊີ”ຈອດລອຍລຳ ຫຼັງຈາກບໍລິສັດ... (ຕໍ່ຈາກໜ້າ 13)

ແ ຈ້ ງໃ ຫ້ ລົ ງຈ າກ ເ ຮື ອ ພ າຍ ໃ ນ ເ ວ ລ າ
14:00  ໂມງ ຕາມກຳນົດທີ່ບໍລິສັດວາງ
ໄວ້. ສ່ວນລູກເຮືອຈະຍັງປະຈຳຢູ່ເທິງເຮືອ
ເພື່ອດູແລຮັກສາຕົວເຮືອ ແລະລະບົບຕ່າງ
ໆ ທີ່ຈຳເປັນ. ສຳລັບຜູ້ໂດຍສານທີ່ຍັງເກັບ
ກ ະເປົ າ  ແລະສຳພາລະບໍ່ຄົບ  ສາມາດ
ປະສານງານກັບຝ່າຍບໍລິການລູກຄ້າເພື່ອ
ຈັດການຂົນຍ້າຍໄດ້ ໂດຍມີລົດຮັບສົ່ງໃຫ້
ບໍລິການຕໍ່ໄປຈົນເຖິງເວລາ 18:00 ໂມງ
ຂອງມື້ຖັດໄປ.

ບໍລິສັດລະບຸວ່າ ກຳລັງປະສານງານ
ກັບຜູ້ໂດຍສານ ເພື່ອຈັດການລົງຈາກເຮືອ
ແລະຈັດຫາທີ່ພັກຊົ່ວຄາວໃຫ້ແກ່ຜູ້ທີ່ໄດ້
ຮັບຜົນກະທົບ. ແນວໃດກໍຕາມ ຍັງບໍ່ມີ
ການເປີດເຜີຍຈຳນວນຜູ້ໂດຍສານທີ່ຢູ່ເທິງ
ເຮືອໃນຂະນະເກີດເຫດຢ່າງເປັນທາງການ.
ເຮືອລຳນີ້ສາມາດຮອງຮັບຜູ້ໂດຍສານໄດ້
ສູງສຸດປະມານ 650 ຄົນ. ຂະນະທີ່ສຳນັກ
ຂ່າວ Bloomberg ລາຍງານໂດຍອ້າງຄຳ
ກ່າວຂອງຜູ້ກໍ່ ຕັ້ງບໍລິສັດວ່າ ໃນເວລາທີ່ມີ
ຄຳສັ່ງໃຫ້ລົງຈາກເຮືອ ມີຜູ້ໂດຍສານຢູ່ເທິງ
ເຮືອປະມານ 200 ຄົນ.

ເຮືອວິນລາ ວີ ໂອດິສຊີ (Villa
Vie  Odyssey)  ເ ລີ່ມອອກ ເດີນທາງ
ຈາກ ເມືອງເ ບວຟາສ ( Belfast)  ໃນ
ໄອແລນເໜືອ ໃນເດືອນຕຸລາ 2024
ໂດຍມີແຜນເດີນທາງອ້ອມໂລກຕໍ່ເນື່ອງ
ເປັນເວລາ 3 ປີເຄິ່ງ ຄອບຄຸມເກືອບ 150
ປະເທດ. ແຕ່ໃນທີ່ສຸດ ກໍປະກາດໂຈະ
ການເດີນທາງ ຫຼັງຈາກເດີນເຮືອມາແລ້ວ
ກວ່າ 750 ວັນ.

ບໍລິສັດປະກ າດວ່າ ຈະໃຊ້ເວລາ
60 ວັນຕໍ່ຈາກນີ້ ເພື່ອປັບໂຄງສ້າງທຸລະກິດ
ແລະເພີ່ມທຶນ ເພື່ອຟື້ນຟູຖານະທາງການ
ເງິນ. ພ້ອມລະບຸວ່າ ກຳລັງໃຫ້ຄວາມສຳຄັນ
ກັບການຊ່ວຍເຫຼືອຜູ້ໂດຍສານ ລູກ ເຮືອ
ແລະພະນັກງານ. ແຕ່ກໍຍອມຮັບວ່າ ຍັງ
ບໍ່ມີຫຼັກປະກັນວ່າຂະບວນການດັ່ງກ່າວຈະ
ປະສົບຜົນສຳເລັດ ຫຼືເຮືອຈະສາມາດກັບ
ມາໃຫ້ບໍລິການໄດ້ອີກເມື່ອໃດ.

ທັ ງນີ້  ກ ານ ເ ດີນທາງນັບຕັ້ ງແ ຕ່
ເລີ່ມຕົ້ນເຄີຍປະສົບກັບຄວາມລ່າຊ້າຈາກ
ກ ານ ສ້ ອ ມ ແ ປ ງ ເ ຮື ອ  ຈົ ນ ເ ຮັ ດ ໃ ຫ້ ຜູ້
ໂດຍສານບາງສ່ວນຕ້ອງຕົກຄ້າງຢູ່ເມືອງ

ເບວຟາສເປັນເວລາຫຼາຍເດືອນ ແລະສົ່ງ
ຜົນໃຫ້ບໍລິສັດປະສົບຄວາມເສຍຫາຍ
ທາງການເງິນມາແລ້ວ.

ເຮືອລຳນີ້ໃຫ້ບໍລິກ ານທີ່ພັກອາໄສ
ໄລຍະຍາວ  ໂດຍຫ້ອ ງພັກ ສຳລັບຜູ້ທີ່
ຕ້ອງການຊື້ສິດພັກອາໄສແບບຖາວອນ ມີ
ລາຄາຕັ້ງແຕ່ 120,000 ຫາ 440,000
ໂດລາສະຫະລັດ. ສ່ວນຜູ້ທີ່ຕ້ອງການເຊົ່າ
ມີ ລ າຄ າ ເ ລີ່ ມ ຕົ້ ນທີ່  3,500  ໂດລ າຕໍ່
ເດືອນ.

ພາຍໃນເຮືອມີສິ່ງອຳນວຍຄວາມ
ສະດວກຕ່າງໆ ເຊັ່ນ: ບາ, ຮ້ານອາຫານ,
ສະລອຍນ້ຳ ແລະສະໜາມກິລາພິກເຄິລ
ບອນ (Pickleball) ເຊິ່ງເປັນສ່ວນໜຶ່ງ
ຂອງແ ນວຄິດກ ານໃຊ້ຊີວິດ ເ ທິ ງເ ຮືອ
ສຳລານ ພ້ອມກັບກ ານເດີນທາງອ້ອມ
ໂລກ.

ທຸລະກິດເຮືອສຳລານທີ່ເນັ້ນການ
ພັກອາໄສໄລຍະຍາວ ໄດ້ຮັບຄວາມສົນໃຈ
ຈາກຜູ້ທີ່ຕ້ອງການໃຊ້ຊີວິດ ແລະເດີນທາງ
ທ າ ງທະ ເ ລ ເ ປັ ນ ເ ວລ າດົ ນນ ານ .  ແ ຕ່
ທຸລະກິດຮູບແ ບບນີ້ກໍ ຖືກ ຕັ້ ງຄຳຖາມ

ກ່ຽວກັບຄວາມຍືນຍົງມາໂດຍຕະຫຼອດ
ຫຼັງຈາກຜູ້ປະກອບການຫຼາຍລາຍບໍ່ສາມາດ
ເລີ່ມໃຫ້ບໍລິການໄດ້ຈິງ.

ເຖິງແມ່ນວ່າບໍລິສັດວິນລາ ວີ ຈະ
ສາມາດນຳເຮືອອອກເດີນທາງໄດ້ສຳເລັດ
ແລະເຄີຍປະກາດແຜນຈັດຫາເຮືອລຳທີ
ສອງກໍຕາມ ແຕ່ເຫດການລ່າສຸດໄດ້ກະຕຸ້ນ
ໃຫ້ເກີດຄຳຖາມອີກຄັ້ງ ກ່ຽວກັບຄວາມ
ໝັ້ນຄົງທາງການເງິນ ແລະອະນາຄົດຂອງ
ທຸລະກິດຮູບແບບນີ້.

ໃນຂະນະນີ້ ຜູ້ໂດຍສານທີ່ຖືກສັ່ງ
ໃຫ້ລົ ງຈ າກ ເ ຮືອໃນກຳປູ ເ ຈຍ  ຍັ ງຄົ ງ
ປະເຊີນກັບຄວາມບໍ່ແນ່ນອນ ທັງໃນເລື່ອງ
ການເດີນທາງຕໍ່ໄປໃນອະນາຄົດ ແລະເງິນ
ທີ່ໄດ້ຈ່າຍໄປເພື່ອຊື້ ຫຼືເຊົ່າທີ່ພັກເທິງເຮືອ.
ຂະນະທີ່ບໍລິສັດຍັງບໍ່ໄດ້ລະບຸກຳນົດເວລາທີ່
ຊັດເຈນວ່າ ຈະສາມາດກັບມາເປີດໃຫ້
ບໍລິການໄດ້ອີກຫຼືບໍ່.

ທີ່ ມ າ :  BBC  /  Cruise
Passenger

ລາຄານ້ຳມັນ, ເງິນ, ຄຳ, ຫວຍ ແລະ ອາກາດ — ສົດທຸກມື້
ເບິ່ງຕົວເລກລ່າສຸດ ທີ່ mahaxan.com/today · ໜ້າ 16 ໃນສະບັບນີ້

ມະຫາສານ ລາຍວັນ · ຂ່າວປະຈຳວັນພຸດ 28 ຕຸລາ 2026 mahaxan.com · ອ່ານຂ່າວສົດທຸກມື້ ໜ້າ 14 / 20

ບໍ່ມີເວລາອ່ານ? ກົດຟັງໄດ້ເລີຍ

ໂຄສະນາ

ທຸກຂ່າວໃນ mahaxan.com ມີສຽງອ່ານພາສາລາວ — ຟັງຂະນະຂັບລົດ ຫຼື ເຮັດວຽກ. ເປີດຂ່າວໃດກໍໄດ້
ແລ້ວກົດ ▶ ຟັງ.



15 ມະຫາສານ ລາຍວັນ ໂຄສະນາ ວັນພະຫັດ 29 ຕຸລາ 2026 · ສະບັບທີ 010

ມະຫາສານ ລາຍວັນ · ຂ່າວປະຈຳວັນພຸດ 28 ຕຸລາ 2026 mahaxan.com · ອ່ານຂ່າວສົດທຸກມື້ ໜ້າ 15 / 20

ໂຄສະນາ

https://wa.me/8562058886182?text=%E0%BA%AA%E0%BA%B0%E0%BA%9A%E0%BA%B2%E0%BA%8D%E0%BA%94%E0%BA%B5%20EDS%2C%20%E0%BA%82%E0%BB%89%E0%BA%AD%E0%BA%8D%E0%BB%80%E0%BA%AB%E0%BA%B1%E0%BA%99%E0%BB%82%E0%BA%84%E0%BA%AA%E0%BA%B0%E0%BA%99%E0%BA%B2%E0%BA%A2%E0%BA%B9%E0%BB%88%20%E0%BA%A1%E0%BA%B0%E0%BA%AB%E0%BA%B2%E0%BA%AA%E0%BA%B2%E0%BA%99%20%E0%BB%81%E0%BA%A5%E0%BA%B0%20%E0%BA%A2%E0%BA%B2%E0%BA%81%E0%BA%9B%E0%BA%B6%E0%BA%81%E0%BA%AA%E0%BA%B2%E0%BB%80%E0%BA%A5%E0%BA%B7%E0%BB%88%E0%BA%AD%E0%BA%87%E0%BA%AA%E0%BB%89%E0%BA%B2%E0%BA%87%E0%BB%80%E0%BA%A7%E0%BA%B1%E0%BA%9A%E0%BB%84%E0%BA%8A%E0%BA%97%E0%BB%8C%20%2F%20%E0%BB%81%E0%BA%AD%E0%BA%B1%E0%BA%9A%20%2F%20%E0%BA%A5%E0%BA%B0%E0%BA%9A%E0%BA%BB%E0%BA%9A


16 ມະຫາສານ ລາຍ
ວັນ ມະຫາສານ ມື້ນີ້: ນ້ຳມັນ, ເງິນ, ຄຳ, ຫວຍ, ອາກາດ ວັນພະຫັດ 29 ຕຸລາ 2026 ·

ສະບັບທີ 010

ສະໜັບສະໜູນໂດຍ [ແບຣນຂອງທ່ານ] · ພື້ນທີ່ນີ້ວ່າງ — ໜ້າຂໍ້ມູນທີ່ຄົນເປີດເບິ່ງທຸກມື້ WhatsApp 020 5888 6182

ລາຄານ້ຳມັນ 18 ແຂວງ ກີບ/ລິດ · ມີຜົນ 22/10/2026

ແຂວງ ແອັດຊັງ 95 ທຳມະດາ 91 ກາຊວນ

ນະຄອນຫຼວງວຽງຈັນ 40,230 34,490 34,040

ແຂວງວຽງຈັນ 40,230 34,490 34,040

ຜົ້ງສາລີ 41,220 35,480 35,030

ຫຼວງນ້ຳທາ 40,720 34,990 34,530

ອຸດົມໄຊ 40,900 35,160 34,710

ບໍ່ແກ້ວ 40,330 34,590 34,140

ຫຼວງພະບາງ 40,740 35,000 34,550

ຫົວພັນ 40,740 35,000 34,550

ໄຊຍະບູລີ 40,550 34,820 34,370

ຊຽງຂວາງ 40,430 34,680 34,230

ໄຊສົມບູນ 40,650 34,910 34,470

ບໍລິຄຳໄຊ 40,280 34,540 34,090

ຄຳມ່ວນ 40,260 34,520 –

ສະຫວັນນະເຂດ 40,260 34,520 34,070

ສາລະວັນ 40,510 34,780 34,330

ເຊກອງ 40,510 34,770 34,330

ຈຳປາສັກ 40,290 34,550 34,100

ອັດຕະປື 40,560 34,820 34,370

ແຫຼ່ງ: ລາຍການລາຄາ ລັດວິສາຫະກິດນ້ຳມັນເຊື້ອໄຟລາວ · mahaxan.com/today/fuel ·
ຂຶ້ນ ລົງ ທຽບກັບລາຄາກ່ອນ (17/09)

ປະຕິທິນ ວັນສຳຄັນ ທີ່ໃກ້ມາເຖິງ

03/11 ວັນພຣະ

09/11 ວັນພຣະ

10/11 ເດືອນ 12

17/11 ວັນພຣະ

ອັດຕາແລກປ່ຽນ ກີບ · BCEL 28/10/2026

ສະກຸນເງິນ ຊື້ (ເງິນສົດ) ຂາຍ

USD ໂດລາ ສະຫະລັດ 22,313 22,654

THB ບາດ ໄທ 667.90 681.16

CNY ຢວນ ຈີນ 3,330 3,396

EUR ເອີໂຣ 24,806 25,301

VND ດົ່ງ ຫວຽດນາມ 0.86 0.87

JPY ເຢັນ ຍີ່ປຸ່ນ 141.08 143.76

SGD ໂດລາ ສິງກະໂປ 17,111 17,792

GBP ປອນ ອັງກິດ 29,650 30,242

ສະເລ່ຍທະນາຄານ (ທຫລ): USD ຊື້ 22,429 · ຂາຍ 22,652 · ຂຶ້ນ ລົງ ທຽບກັບມື້ກ່ ອນ

ລາຄາຄຳ ກີບ · ຂາຍ

ຄຳຮູບປະພັນ 1 ບາດ

44,850,000
110,000

ຄຳແທ່ງ 99.99% · 1 ກຣາມ

2,995,400
36,800

ອັບເດດ 29/10 05:15 ·
mahaxan.com/today/gold

ຫວຍພັດທະນາງວດ
184

ອອກວັນທີ 28/10/2026

740618
ງວດ 183 · 27/10 653372

ງວດ 182 · 26/10 160042

ງວດ 181 · 23/10 740111

ງວດ 180 · 22/10 278077

ພະຍາກອນອາກາດ ວັນພະຫັດ 29 ຕຸລາ 2026

ເມືອງ ຕ່ຳ–ສູງ ສະພາບ

ວຽງຈັນ 24.2–31.5°C ມີຝົນ

ຫຼວງພະບາງ 23.4–32.6°C ເມກບາງສ່ວນ

ໂພນສະຫວັນ 18.7–27.6°C ມີຝົນ

ຊຳເໜືອ 19.4–27.2°C ມີຝົນ

ສະຫວັນນະເຂດ 23.8–31.4°C ມີຝົນ

ປາກເຊ 24.7–30.1°C ມີຝົນ

ແຫຼ່ງ: MET Norway · ຂໍ້ມູນສົດ: mahaxan.com/today

ຕົວເລກປ່ຽນທຸກມື້ — ເບິ່ງສົດ
ລາຄານ້ຳມັນ, ເງິນ, ຄຳ, ຫວຍ ແລະ ອາກາດ ອັບເດດສົດ ທີ່
mahaxan.com/today

ລົງໂຄສະນາ
ໃນ ມະຫາສານ
ລາຍວັນ

WhatsApp 020 5888 6182

ໂຄສະນາ

ໜັງສືພິມ PDF ປະຈຳວັນ
· ຈອງເປັນລາຍວັນ, ລາຍ
ອາທິດ ຫຼື ລາຍເດືອນ ·
ທີມງານອອກແບບໃຫ້ຟຣີ

ແຈ້ງການ

ດ່ວນ! ລັດຖະມົນຕີ ອຄ ອອກຄໍາສັ່ງຫ້າມຈຳກັດການແຂ່ງຂັນທາງທຸລະກິດ ແລະ ການສ້າງສິ່ງ
ກີດຂວາງທີ່ເປັນອຸປະສັກຕໍ່ການຈໍລະຈອນສິນຄ້າ

ລັດຖະມົນຕີກະຊວງອຸດສາຫະກຳ ແລະ
ການຄ້າ ໄດ້ອອກຄຳສັ່ງ ສະບັບເລກທີ 3990/ອຄ,
ລົງວັນທີ 28  ຕຸລາ 2026 ວ່າດ້ວຍການຈຳກັດ
ການແຂ່ງຂັນທາງທຸລະກິດ ແລະ ສ້າງສິ່ງກີດຂວາງທີ່
ເປັນອຸປະສັກຕໍ່ການຈໍລະຈອນສິນຄ້າ ເພື່ອເຮັດໃຫ້
ກ ານດຳເນີນທຸລະກິດເປັນໄປຢ່າງເສລີ, ເປັນທຳ
ແລະ ຖືກຕ້ອງຕາມກົດໝາຍ.

ເນື້ອໃນ ແລະ ມາດຕະການສຳຄັນມີດັ່ງນີ້:
1.ຫ້າມຂະແໜງການອຸດສາຫະກຳ ແລະ

ການຄ້າ ທຸກຂັ້ນ ອອກແຈ້ງການ, ຄຳສັ່ງ ຫຼື ມາດ
ຕະການໃດໆ ທີ່ມີລັກສະນະຈຳກັດ ຫຼື ກີ ດຂວາງ
ການແຂ່ງຂັນທາງທຸລະກິດ ເປັນຕົ້ນ:

• ຫ້າມບັງຄັບໃຫ້ຜູ້ຜະລິດ-ຜູ້ຊື້ ຕ້ອງຊື້-ຂາຍ
ຫຼື ສະໜອງສິນຄ້າໃຫ້ແກ່ວິສາຫະກິດໃດໜຶ່ງພຽງຜູ້
ດຽວ;

• ຫ້າມຈຳກັດປະລິມານ, ແຫຼ່ງຈັດຊື້, ພື້ນທີ່
ຈຳໜ່າຍ ຫຼື ເງື່ອນໄຂການຄ້າ ທີ່ສົ່ງຜົນໃຫ້ເກີດການ
ຜູກຂາດ;

• ຫ້າມຈຳກັດ ຫຼື ຫ້າມການນຳເຂົ້າ-ສົ່ງອອກ
ຫຼື  ເ ຄື່ອນຍ້ າຍສິນຄ້ າພາຍໃນປະເທດ ໂດຍບໍ່

ສອດຄ່ອງກັບກົດໝາຍ;
• ຫ້າມອອກມາດຕະການທີ່ເລືອກປະຕິບັດ

ຫຼື ໃຫ້ສິດພິເສດແກ່ຜູ້ປະກອບການໃດໜຶ່ງ ທີ່ສົ່ງ
ຜົນກະທົບຕໍ່ການແຂ່ງຂັນ.

2.ອຳນວຍຄວາມສະດວກໃນການເຄື່ອນ
ຍ້າຍສິນຄ້າ: ຫ້າມບໍ່ໃຫ້ມີການຕັ້ງດ່ານ ຫຼື ຈຸດກວດ
ກາທຸກຮູບແບບ ທີ່ບໍ່ຖືກຕ້ອງຕາມກົດໝາຍ ເພື່ອ
ກີດຂວາງການຈໍລະຈອນສິນຄ້າ.

3.ການກວດກາ ແລະ ປັບປຸງ: ມອບໃຫ້
ກົມກ່ຽວຂ້ອງປະສານສົມທົບກັບພາກສ່ວນຕ່າງໆ
ເພື່ອຕິດຕາມ, ກວດກາ ແລະ ຍົກເລີກບັນດານິຕິ
ກຳ ພາຍໃນທີ່ເຫັນວ່າເປັນອຸປະສັກຕໍ່ການຈໍລະຈອນ
ສິນຄ້າ ແລະ ບໍ່ສອດຄ່ອງກັບຄຳສັ່ງສະບັບນີ້.

4.ບົ ດລົງໂທດ: ຜູ້ສະເໜີອອກຄຳສັ່ ງ ຫຼື
ມາດຕະການ ທີ່ບໍ່ສອດຄ່ອງກັບກົດໝາຍ ຈະຖືກ
ປະຕິບັດວິນັຍຕາມກົດໝາຍ ວ່າດ້ວຍການແຂ່ງຂັນ
ທາງທຸລະກິດ.

ຄຳສັ່ງສະບັບນີ້ ມີຜົນສັກສິດນັບແຕ່ວັນລົງ
ລາຍເຊັນເປັນຕົ້ນໄປ (28 ຕຸລາ 2026).

ແຈ້ງການ

ຂ່າວດີ! ລັດຖະບານເຫັນດີປັບຂຶ້ນຄ່າແຮງງານຂັ້ນຕໍ່າພາກເອກະຊົນ ລວມເປັນ 3.4 ລ້ານກີບ/
ເດືອນ ເລີ່ມຈັດຕັ້ງປະຕິບັດ 1 ມັງກອນ 2027

ອີງຕາມແຈ້ງການຂອງຫ້ອງວ່າການສຳນັກງານ
ນາຍົກລັດຖະມົນຕີ ສະບັບເລກທີ 1499/ຫສນຍ,
ລົງວັນທີ 21 ຕຸລາ 2026, ໄດ້ມີກ ານແຈ້ງການ
ເຖິງລັດຖະມົນຕີກະຊວງການເງິນ ແລະ ກະຊວງ
ແຮງງານ ແລະ ສະຫວັດດີການສັງຄົມ ກ່ຽວກັບ
ການຕົກລົງເຫັນດີປັບປຸງຄ່າແຮງງານຂັ້ນຕໍ່າສຸດ ແລະ
ເງິນອຸດໜູນຄ່າຄອງຊີບ ສຳລັບຜູ້ອອກແຮງງານທີ່
ເຮັດວຽກຢູ່ຫົວໜ່ວຍການຜະລິດ, ທຸລະກິດ ແລະ
ການບໍລິການ ໃນຂະແໜງການພາກເອກະຊົນ.

ລາຍລະອຽດການປັບຂຶ້ນຄ່າແຮງງານມີດັ່ງນີ້:
ຄ່ າ ແ ຮ ງງ ານ ຂັ້ ນ ຕໍ່ າ ສຸ ດ :  ປັ ບ ຂຶ້ ນ ຈ າກ

1,600,000  ກີ ບ / ຄົ ນ / ເ ດື ອ ນ  ມ າ ເ ປັ ນ
2,000,000 ກີບ/ຄົນ/ເດືອນ.

ເ ງິ ນອຸດໜູນຄ່ າຄອງຊີບ :  ປັບຂຶ້ ນຈ າກ
900,000  ກີ ບ / ຄົ ນ / ເ ດື ອ ນ  ມ າ ເ ປັ ນ
1,400,000 ກີບ/ຄົນ/ເດືອນ.

ເມື່ອລວມທັງສອງພາກສ່ວນແລ້ວ ຜູ້ອອກ
ແຮງງານຈະໄດ້ຮັບລາຍຮັບລວມທັງໝົດແມ່ນ
3,400,000 ກີບ/ຄົນ/ເດືອນ.

ທ າ ງ ຫ້ ອ ງ ວ່ າ ກ າ ນ ສຳ ນັ ກ ງ າ ນ ນ າ ຍົ ກ
ລັດຖະມົນຕີ ໄດ້ມອບໝາຍໃຫ້ ກະຊວງແຮງງານ
ແລະ ສະຫວັດດີການສັງຄົມ ສົມທົບກັບພາກສ່ວນ
ກ່ຽວຂ້ອງ ລົງແຈ້ງການໃຫ້ບັນດາຜູ້ປະກອບການ
ແລະ ຫົວໜ່ວຍທຸລະກິດຕ່າງໆໄດ້ຮັບຊາບ ເພື່ອ
ຈັດຕັ້ງປະຕິບັດການຈ່າຍຄ່າແຮງງານໃໝ່ນີ້.

ສຳລັບການຈັດຕັ້ງປະຕິບັດຕົວຈິງ ແມ່ນຈະ
ເລີ່ມບັງຄັບໃຊ້ຢ່າງເປັນທາງການ ນັບຕັ້ງແຕ່ວັນທີ
01 ມັງກອນ ປີ 2027 ເປັນຕົ້ນໄປ.

ມະຫາສານ ລາຍວັນ · ຂ່າວປະຈຳວັນພຸດ 28 ຕຸລາ 2026 mahaxan.com · ອ່ານຂ່າວສົດທຸກມື້ ໜ້າ 17 / 20

ແຈ້ງການ

ແຈ້ງການອະນຸຍາດເປີດບໍ່ຂຸດດິນແດງ ແລະ ດິນປະເພດຕ່າງ ແລ້ວ! ໃນ ນວ ເລີ່ມວັນທີ 1
ພະຈິກ 2026 ເປັນຕົ້ນໄປ.

ແຈ້ງການອະນຸຍາດເປີດບໍ່ຂຸດດິນແດງ ແລະ
ດິນປະເພດຕ່າງ ໃນ ນວ ເລີ່ມວັນທີ 1  ພະຈິກ
2026 ເປັນຕົ້ນໄປ.

ອີງຕາມແຈ້ງການຂອງພະແນກອຸດສະຫະກຳ
ແລະ ການຄ້າ ນວ ລົງເມື່ອວັນທີ 23 ຕຸລາ 2026
ກ່ຽວກັບການເປີດບໍ່ຂຸດດິນແດງ ແລະ ດິນປະເພດ
ຕ່າງ ໃນ ນວ ປະຈຳປີ 2026-2027 ເຊິ່ງຈະເລີ່ມ
ວັນທີ 1  ພະຈິກ  2026 ຫາ ວັນທີ 30 ມິຖຸນາ
2027

ຮັບ ມະຫາສານ ລາຍວັນ ທາງອີເມວ ຟຣີ

ມະຫາສານ ລາຍວັນ · ຂ່າວປະຈຳວັນພຸດ 28 ຕຸລາ 2026 mahaxan.com · ອ່ານຂ່າວສົດທຸກມື້ ໜ້າ 18 / 20

ບໍ່ມີເວລາອ່ານ? ກົດຟັງໄດ້ເລີຍ

ໂຄສະນາ

ທຸກຂ່າວໃນ mahaxan.com ມີສຽງອ່ານພາສາລາວ — ຟັງຂະນະຂັບລົດ ຫຼື ເຮັດວຽກ. ເປີດຂ່າວໃດກໍໄດ້
ແລ້ວກົດ ▶ ຟັງ.

ໜັງສືພິມສະບັບໃໝ່ ສົ່ ງເຖິງອີ ເມວທ່ານ ທຸກເຊົ້າ ກ່ອນເຂົ້າວຽກ. ສະແກນ QR ຫຼື ເຂົ້ າ mahaxan.com/newspaper

ກິລາ · 09:30 ໂມງ · ອ່ານ 6 ຄັ້ງ

ເຮືອປະເພນີຊາຍ ທະນາຄານຮ່ວມພັດທະນາ JDB ຄວ້າແຊັມ ປະຈຳປີ 2026

ການຈັດແຂ່ງຂັນຊ່ວງເຮືອປະເພນີ
ປະຈຳປີ  2026  ທີ່ ທ່ າວັ ດຈັນ  ເ ມືອ ງ
ຈັນທະບູລີ ນະຄອນຫລວງວຽງຈັນ ໄດ້ຈັດ
ຂຶ້ ນໃນວັນທີ  27  ຕຸລ າ  2026  ແ ລະ
ສຳເລັດຢ່າງຈົບງາມ ໂດຍການເຂົ້າຮ່ວມ
ແລະ ມອບລາງວັນຂອງທ່ານ ນາງ ວິໄລ
ວອນ ຈັນທະລາຕີ ຮອງປະທານຄະນະ
ກຳມະກ ານປົກ ຄອງ ນວ, ທ່ ານ ແສງ
ສ າ ທິ ດ  ພິ ມ ເ ມື ອ ງ  ປ ະ ທ າ ນ ຄ ະ ນ ະ
ກຳມະກ ານປົກ ຄອງເ ມືອ ງຈັນທະບູລີ
ປະທານຈັດງານບຸນອອກພັນສາປະວໍຣະນາ
ແລະ ບຸນຊ່ວງເຮືອທີ່ທ່າວັດຈັນ ເມືອງ
ຈັນທະບູລີ ປະຈໍາປີ 2026, ມີການນໍາຂັ້ນ
ນວ, ຂັ້ນເມືອງ, ອະດີດການນໍາ, ນັກສີ
ພາຍ, ນັກທຸລະກິດ ພ້ອມດ້ວຍມວນຊົນ
ຫລາຍພັນຄົນເຂົ້າຮ່ວມ.

ໃນງານບຸນອອກພັນສາປະວໍຣະນາ
ແລະ ຊ່ວງເຮືອປະເພນີ ປະຈຳປີ 2026
ມີ ເຮືອຊ່ວງເຂົ້າແຂ່ງຂັນທັງໝົດ 18 ລຳ
ແລະ ເຮືອໄຟ 5 ລຳ. ໃນນັ້ນ ເຮືອປະເພນີ
ຊາຍ 30 ສີພາຍ ຈາກທະນາຄານ ຮ່ວມ

ພັດທະນາ JDB ສາມາດຄວ້າແຊັມມາຄອງ
ໄດ້ ພ້ອມຮັບຂັນເງິນ1 ໜ່ວຍ ເງິນລາງວັນ
40.  000.000  ກີ ບ  ແ ລ ະ  ຂັ ນ
ໝູນວຽນ. ສຳລັບການແຂ່ງຂັນປີນີ້ ມີເຮືອ
ຊ່ວງປະເພດ 30  ສີພາຍຊາຍ 10  ລຳ,
ເຮືອຊ່ວງ 12 ສີພາຍ (ຊາຍ) 4 ລໍາ, ເຮືອ
ຊ່ວງ 12 ສີພາຍ (ຍິງ) ຈໍານວນ 4 ລໍາ.
ນອກຈາກນັ້ນ , ພາຍໃນງານຍັງໄດ້ຈັດ
ກິດຈະກຳວາງສະແດງ, ໂຄສະນາຂາຍ
ສິນຄ້າ ແລະ ເຄື່ອງຫລິ້ນຕ່າງໆ.ໃນນີ້, ຮ້ານ
ໂຄສະນາວາງສະແດງສິນຄ້າ, ຂາຍເສື້ອຜ້າ
ທົ່ວໄປ, ເຂົ້າຫລາມປີ້ງໄກ່ ແລະ ມີເວທີ
ສະແດງ ເພື່ອໃຫ້ມວນຊົນ ທີ່ມາທ່ຽວຊົມ
ໄດ້ເບິ່ງ ໄດ້ຊົມໃນແຕ່ລະຄືນ ທັງນີ້ກໍ ເພື່ອ
ເຮັດໃຫ້ການສະເຫລີມສະຫລອງບຸນອອກ
ພັນສາປະວໍຣະນາ ແລະ ບຸນຊ່ວງເຮືອປີນີ້
ມີບັນຍາກາດຟົດຟື້ນ.

ສຳລັບຜົນແຂ່ງຂັນຊ່ວງເຮືອປະເພນີ
ປະຈໍາປີ 2026 ປະເພດ 30 ສີພາຍຊາຍ
ຜົນປາກົດວ່າ: ຊະນະເລີດອັນດັບ 1 ໄດ້
ແກ່ເຮືອຈາກທະນາຄານຮ່ວມພັດທະນາ

JDB ໄດ້ຮັບຂັນເງິນ 1 ໜ່ວຍ, ເງິນສົດ
40.000.000  ກີ ບ  ພ້ ອ ມ ຂັ ນ ໜູ ນ
ວຽນ;ທີ 2 ເຮືອຈໍາປາເຮືອຊ່ວງ ໄດ້ຮັບຂັນ
ລາງວັນ 1 ໜ່ວຍ, ພ້ອມລາງວັນເງິນສົດ
35.000.000 ກີບ; ທີ 3: ເຮືອບໍລິສັດ
ຊັນນີ້ ແ ອັດແ ຊັດໄດ້ຮັບຂັນລາງວັນ  1
ໜ່ ວ ຍ ,  ພ້ ອ ມ ລ າ ງ ວັ ນ ເ ງິ ນ ສົ ດ
30.000.000  ກີບ; ທີ  4  ເ ຮືອ ເ ພັດ
ມີໄຊ ຕາວັນໃຕ້ຟ້າ ບ້ານສີຖານໃຕ້ໄດ້ຮັບ
ຂັນລາງວັນ 1 ໜ່ວຍ, ພ້ອມລາງວັນເງິນ
ສົດ 25.000.000 ກີບ.

ສ່ວນຜົນການແຂ່ງຂັນເຮືອຊ່ວງ 12
ສີພາຍ ຍິງ ອັນດັບ 1 ໄດ້ແກ່ ເຮືອແມ່ຍິງ
ກຸ່ມກ ານນໍ າ ເ ມືອ ງຈັນທະບູລີ  ໄດ້ຮັບ
ລາງວັນ 8.000.000 ກີບ; ທີ 2: ເຮືອ
ຕ າ ແ ສ ງ ວັ ດ ຈັ ນ  ໄ ດ້ ຮັ ບ ລ າ ງ ວັ ນ
7.000.000 ກີບ; ທີ 3 : ເຮືອຕາແສງ
ໜອງທາ ໄດ້ຮັບລາງວັນ 6.000.000
ກີບ ແລະ ທີ 4: ເຮືອຕາແສງໂພນຕ້ອງ
ໄດ້ຮັບລາງວັນ 5.000.000 ກີບ; ເຮືອ
12 ສີພາຍ ຊາຍ ທີ 1: ເຮືອການນໍາເມືອງ

ຈັນທະບູລີ; ທີ 2: ເຮືອຕາແສງໜອງທາ;
ທີ 3: ເຮືອຕາແສງວັດຈັນ ແລະ ທີ 4
ເຮືອຕາແສງໂພນຕ້ອງ. ສ່ວນລາງວັນທີ 1;
ທີ 2; ທີ 3 ແລະ ທີ 4 ໄດ້ຮັບຄືກັນກັບ
ລາງວັນເຮືອ 12 ສີພາຍ ຍິງ.

ນອກ ຈ າກ ນີ້ ,  ຍັ ງມີກ ານມ ອບ
ລາງວັນເຮືອໄຟສາມັກຄີ ຊຶ່ງຜົນປະກົດວ່າ:
ຊະນະ ເ ລີດ  ໄດ້ແ ກ່ ເ ຮືອ ໄຟສາມັກ ຄີ
ໂ ຮ ງ ແ ຮ ມ ລື ໄ ຊ  ໄ ດ້ ຮັ ບ ລ າ ງ ວັ ນ
24.000.000  ກີບ ;  ທີ  2:  ເ ຮື ອ ໄຟ
ສາມັກຄີຕາແສງໜອງທາ ໄດ້ຮັບລາງວັນ
21.000.000  ກີບ ;  ທີ  3:  ເ ຮື ອ ໄຟ
ສາມັກຄີ ຕາແສງວັດຈັນ ເມືອງຈັນທະບູລີ
ໄດ້ຮັບລາງວັນ 19.000.000 ກີບ; ທີ
4: ເຮືອນໄຟ ສາມັກຄີຊາວບ້ານທົ່ງຂັນຄໍາ
ໄດ້ຮັບລາງວັນ 17.000.000 ກີບ.

ໂດຍ: ມາລີດາ
ພາບ: ເກດສະໜາ

20 ມະຫາສານ ລາຍວັນ ກິລາ ວັນພະຫັດ 29 ຕຸລາ 2026 · ສະບັບທີ 010

ກິລາ · 13:54 ໂມງ · ອ່ານ 4 ຄັ້ງ

ຈົບເກມການແຂ່ງຂັນ ຮອບ 32ທີມ ສຸດທ້າຍ ອິສສະລາເອລ3 ລາວ 2
ການແຂ່ງຂັນບານເຕະເຍົາວະຊົນໂລກ ຣາຍການ "

FIFA  U-15  World  Cup  & amp;  Festival
2026" ຮອບ 32 ທີມສຸດທ້າຍ (ດິວິຊັ້ນຮອງ Tier E)
ທີ່ຈັດຂຶ້ນຢູ່ປະເທດອາແຊກບາຍຊານ ໃນວັນທີ 28 ຕຸລາ
2026  ທີ່ ສ ະໜ າມ  Pitch  9A  ພ າຍໃ ນ  Hovsan
Competition Complex ນະຄອນຫຼວງບາກູ.

ເປັນການພົບກັນລະຫວ່າງ ທີມຊາດລາວ U15 ລົງ
ສະໜາມດວນແຂ່ງກັບ ທີມຊາດອິສຣາເອລ U15. ເກມນີ້
ຕະຫຼອດ 90 ນາທີແມ່ນເປັນໄປຢ່າງດຸເດືອດ ແລະ ສູສີ
ໂດຍທັບນັກເຕະເຍົາວະຊົນລາວໄດ້ພະຍາຍາມເປີດເກມບຸກ
ແລະ ສູ້ຢ່າງສຸດຄວາມສາມາດ. ແຕ່ຢ່າງໃດກໍຕາມ, ຈົບເກມ
ແມ່ນເປັນຝ່າຍ ອິສຣາເອລ ທີ່ສາມາດເອົາຊະນະໄປໄດ້ຢ່າງ
ຫວຸດຫວິດດ້ວຍສະກໍ 3-2.

ຜົນການແຂ່ງຂັນໃນນັດນີ້ ເຮັດໃຫ້
ທີມຊາດລາວ U15 ຕ້ອງຍຸຕິເສັ້ນທາງໃນ
ຣາຍການບານເຕະເຍົາວະຊົນໂລກ 2026
ໄວ້ພຽງຮອບ 32 ທີມສຸດທ້າຍ. ເຖິງວ່າ

ຈະຜ່ານເຂົ້າຮອບຕໍ່ໄປບໍ່ໄດ້ ແຕ່ຟອມການ
ຫຼິ້ນ ແລະ ຄວາມທຸ້ມ ເທຂອງນັກ ເຕະ
ເ ຍົ າວະຊົນລາວຊຸດນີ້  ແມ່ນໄດ້ຮັບຄຳ
ຊົມເຊີຍຢ່າງຫຼວງຫຼາຍຈາກແຟນບານຊາວ

ລາວ ທີ່ຮ່ວມສົ່ ງແຮງເ ຊຍແຮງໃຈໃຫ້
ຕະຫຼອດທັງທົວຣ໌ນາເມັນ.

#ບານເຕະລາວ #ທີມຊາດລາວ
U15  #

FIFAlU15WorldCup2026
#ບານເຕະເຍົາວະຊົນໂລກ

ຂໍ້ມູນ: LFF

ຮັບ ມະຫາສານ ລາຍວັນ ທາງອີເມວ ຟຣີ

ມະຫາສານ ລາຍວັນ ຈັດພິມໂດຍ ມະຫາສານ
(mahaxan.com) · 302/3B ຊັ້ນ 3 ອາຄານວຽງວັງ, ຖະໜົນບໍລິ
ຈັນ, ນະຄອນຫຼວງວຽງຈັນ · info@mahaxan.com ·
WhatsApp +856 20 5888 6182
ຂ່າວໃນສະບັບນີ້ ເຜີຍແຜ່ໃນ mahaxan.com ວັນພຸດ 28 ຕຸລາ
2026. ສົ່ງຕໍ່ PDF ນີ້ໃຫ້ໝູ່ໄດ້ຟຣີ ໂດຍບໍ່ດັດແກ້ເນື້ອໃນ.

